
Summary 
This report describes archaeological activities 
carried out by Parks Canada’s Underwater 
Archaeology Team (UAT) in April 2017 at HMS 
Terror, in Terror Bay, Nunavut. The inspection 
work was achieved using a remotely operated 
vehicle (ROV) deployed through an ice hole posi-
tioned over the wreck. The general goal was to 
document the HMS Terror wreck and its debris 
field as a means to evaluate the site’s archaeo­
logical potential and integrity. It aimed more  
specifically to achieve complete exterior video 
and photo documentation of the wreck, as well as 
sector-scanning sonar recording of selected fea-
tures. The exterior of the wreck of HMS Terror 
was thoroughly documented using video and  
photo cameras, with the exception of the starboard 
side of the vessel. Sector-scanning sonar was used 
to position and map a ship’s boat on the seafloor. 
The data collected thus far from HMS Terror 
now provides a benchmark for planning further 
archaeological research; it also demonstrates the 
amazing state of preservation of the wreck. 

Sommaire 
Ce rapport rend compte des opérations archéo-
logiques effectuées par l’Équipe d’archéologie 
subaquatique (EAS) de Parcs Canada en avril 2017 
sur HMS Terror, dans la baie de Terror, Nunavut. 
Le travail d’inspection a été réalisé à l’aide d’un 
véhicule sous-marin téléguidé (VTG) opéré depuis 
la surface et au travers d’un trou pratiqué dans 
la glace au-dessus de l’épave. L’objectif global du 
projet était de documenter l’épave de HMS Terror 
et le champ de débris qui l’entoure de manière à 
évaluer le potentiel archéologique et l’intégrité du 
site. Il visait plus spécifiquement à réaliser une 
couverture complète de l’extérieur de l’épave à 
l’aide de caméras vidéo et photo, de même que 
l’enregistrement de quelques éléments avec un 
sonar à balayage par secteur. L’extérieur de l’épave 
du HMS Terror a été documentée systématique-
ment par enregistrements vidéo et photos, à 
l’exception de son côté tribord. Finalement, grâce 
au sonar à balayage par secteur, il a été possible 
de localiser et de cartographier l’une des embarca-
tions du navire qui se trouve sur le fond marin. 

Les informations recueillies jusqu’à présent sur 
HMS Terror fournissent de bonnes données de 
référence, celles nécessaires à la planification des 
travaux archéologiques à venir. Elles démontrent 
également l’extraordinaire degré de conservation 
de l’épave. 

ᓇᐃᓈᖅᓯᒪᔪᑦ 
ᐅᓂᒃᑳᓕᐊᑦ 
ᑕᒪᓐᓇ ᐅᓂᒃᑳᓕᐊᖅ ᓇᓗᓇᐃᖅᓯᔪᑦ ᐃᑦᑕᕐᓂᑕᓕᕆᓂᕐᒧᑦ 
ᐱᕙᓪᓕᐊᓯᒪᔪᓂᒃ ᐱᓕᕆᐊᕆᔭᐅᓚᐅᖅᑐᑦ 
ᒥᙳᐃᕐᓯᕐᕕᒃᑯᑦ ᑲᓇᑕᒥ ᐃᒪᐅᑉ ᐃᖅᑳᓂ 
ᐃᑦᑕᕐᓂᑕᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ (UAT) 
ᐊᐃᕆᓕ 2017−ᖑᑎᓪᓗᒍ ᐅᒦᔭᕐᓂᑯᒥᓂᖅ ᑯᐃᓐ 
ᐅᒥᐊᖁᑖ ᑎᐅᕈ (HMS Terror) ᖃᖏᖅᓱᐊᓂ, 
ᓄᓇᕗᑦ. ᖃᐅᔨᓴᖅᑕᐅᓚᐅᖅᑐᑦ ᐱᓕᕆᐊᕆᔭᐅᓂᖓ 
ᐱᐊᓂᑦᑎᐊᓚᐅᖅᑐᑦ ᐅᐊᔭᒨᖅᑐᒧᑦ ᐃᖏᕐᕋᔪᓐᓇᖅᑐᒧᑦ 
(ROV) ᐊᐅᓚᑕᐅᓪᓗᓂ ᑑᖅᑕᐅᓯᒪᓂᖓᒍᑦ ᓯᑯᒧᑦ 
ᓱᕋᑦᑕᐅᓯᒪᓂᖓᑕ ᖁᓛᒍᑦ. ᑐᕌᒐᕆᔭᐅᓚᐅᖅᑐᖅ 
ᓇᓗᓇᐃᖅᑕᐅᓪᓗᓂ ᐅᒦᔭᕐᓂᑯᒥᓂᖅ ᑯᐃᓐ 
ᐅᒥᐊᖁᑖ ᑎᐅᕈ (HMS Terror) ᓱᕋᖕᓂᖓᑕ ᓇᓛ 
ᓯᖁᒥᓯᒪᓂᖏᓪᓗ ᖃᐅᔨᓴᖅᑕᐅᓪᓗᑎᒃ ᐃᑦᑕᕐᓂᑕᐃᑦ 
ᐃᓗᐊᓃᑦᑐᑦ ᐱᔭᑦᓴᐅᒻᒪᖔᑕ ᓯᖁᒥᓯᒪᙱᒻᒪᖔᑕᓗ. 
ᑐᕌᒐᖃᓗᐊᕐᓂᖅᓴᐅᓚᐅᖅᑐᑦ ᐱᓗᐊᖅᑐᒥᒃ 
ᐱᐊᓂᒍᒪᓪᓗᑎᒃ ᓯᓚᑖᓃᑦᑐᓂᒃ ᑕᕐᕆᔭᓕᐅᕈᑎᒃᑯᑦ 
ᓂᐱᓕᐅᖅᑕᐅᓗᑎᒃ ᐊᔾᔨᓕᐅᓕᐅᖅᑕᐅᓪᓗᑎᓪᓗ 
ᑎᑎᕋᖅᑕᐅᓗᑎᒃ ᓱᕋᑦᓯᒪᓂᖓ ᐅᒥᐊᕐᔪᐊᑉ, 
ᐆᑦᑐᕋᖅᑕᐅᓪᓗᑎᒃ − ᖃᐅᔨᒍᑏᑦ ᑐᓵᒍᑎᒃᑯᑦ ᐃᒪᐅᑉ 
ᐃᖅᑳᓂ ᓂᕈᐊᖅᑕᐅᓪᓗᓂ ᑕᑯᒃᓴᐅᓂᖓ. ᓯᓚᑎᖓ 
ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ (HMS Terror) 
ᐃᓘᓐᓈᒍᑦ ᑎᑎᕋᖅᑕᐅᓯᒪᓪᓗᓂ ᑕᕐᕆᔮᑦᓴᓕᐊᖑᓪᓗᓂ 
ᐊᔾᔨᓕᐅᕈᑎᒃᑯᑦ, ᐊᔾᔨᒋᙱᑕᕋᓗᐊᖓ ᑕᓕᖅᐱᐊ 
ᑕᑯᓗᒍ ᐅᒥᐊᕐᔪᐊᑉ. ᐆᑦᑐᕋᐅᑎᒃᑯᑦ−ᖃᐅᔨᓴᕐᓂᖅ 
ᑐᓵᒍᑎ ᐃᒪᐅᑉ ᐃᖅᑳᓂ ᐊᑐᖅᑕᐅᓚᐅᖅᑐᖅ 
ᐋᖅᑭᒃᑕᐅᓯᒪᓪᓗᓂᓗ ᓄᓇᙳᐊᓕᐅᖅᑐᑎᒃ ᐅᒥᐊᑉ 
ᐅᒥᐊᖅᑕᖓᓂᒃ ᑕᕆᐅᑉ ᐃᖅᑳᓂ ᐊᒥᓲᙱᑦᑐᓪᓗ 
ᑕᑯᒃᓴᐅᔪᑦ. ᑎᑎᕋᖅᑕᐅᔪᑦ ᑲᑎᖅᓱᖅᑕᐅᓪᓗᑎᒃ ᐅᓪᓗᒥᒧᑦ 
ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ (HMS 
Terror) ᑐᙵᕝᕕᖃᓕᖅᑐᑦ ᐸᕐᓇᒍᑎᔅᓴᐅᓂᐊᖅᑐᓂᑦ 
ᑐᕌᖓᔪᓂᒃ ᓯᕗᓂᒧᑦ ᐃᑦᑕᕐᓂᑕᓕᕆᓂᕐᒧᑦ ᖃᐅᔨᓴᕐᓂᖅ; 
ᓇᓗᓇᐃᖃᑕᐅᓪᓗᓂᓗ ᐅᐱᓐᓇᕐᓂᖓ ᐱᐅᓕᔭᑦᓴᐅᓂᖓ 
ᐅᒦᔭᕐᓂᑯᒥᓂᐅᑉ.

ᑕᐃᒫᖑᓂᕋᐃᓃᑦ 
ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ ᐱᓕᕆᔩᑦ ᓯᕗᓪᓕᐹᑦᑎᐊᒥ 
ᖁᔭᓐᓇᒦᕈᒪᕗᑦ ᐱᓕᕆᔨᒻᒪᕆᐅᓚᐅᖅᑐᓂᑦ 
ᐅᖅᓱᖅᑑᕐᒥᐅᑕᓂᑦ: ᔮᓐ ᓇᕼᐊᓗᓕᒃ, ᒑᕕᓐ ᓇᕼᐊᓗᓕᒃ 
ᐊᒻᒪ ᐹᑉ ᑳᕼᐃᐅᓪ (CAP Enterprises Ltd.), ᐊᒻᒪ ᑳᓕᓐ 
ᐳᑐᒍᒃ, ᔮᓂ ᑕᕙᓗᒃ, ᑕᓇᔅ ᕿᖅᑯᑦ, ᔪᕼᐋᓂᓯ ᐊᐃᖕᔪᓪ 
ᐅᒃᑯᒃᑐᓐᓇᖅ, ᓗᐃ ᑲᒻᒥᒪᓕᒃ (ᑭᑎᒃᒥᐅᑦ ᐊᖑᓇᓱᑦᑏᑦ 
ᐊᒻᒪ ᒥᑭᒋᐊᕐᓂᐊᖅᑏᑦ ᑲᑐᔾᔨᖃᑎᒌᖓᑦ, ᐅᖅᓱᖅᑑᕐᒥ). 
ᓇᑰᕐᒦᕐᒥᔭᕗᑦ ᑕᒡᓚᔅ ᓯᑖᓐᑕᓐ (ᒐᕙᒪᒃᑯᓐᓂᑦ ᓄᓇᕗᑦ), 
ᖃᐅᔨᓴᕐᓂᒃᑯᑦ ᑲᑐᔾᔨᖃᑕᐅᔪᑐᖃᐅᓯᒪᔪᖅ ᕗᕋᐃᓐᑭᓕᓐ 
ᐱᓕᕆᐊᑦᓴᒥᑦ, ᐊᒻᒪᑦᑕᐅᖅ ᐅᑯᐊ ᑲᑐᔾᔨᖃᑎᒌᖑᔪᑦ: 
ᕿᑎᕐᒥᐅᑦ ᐊᖑᓇᓱᑦᑎᖏᑦ ᒥᑭᒋᐊᕐᓂᐊᖅᑎᖏᓪᓗ 
ᑲᑐᔾᔨᖃᑎᒌᖏᑦ, ᕼᐋᒻᒪᓚᖓᑦ ᐅᖅᓱᖅᑑᖅ, ᕿᑭᖅᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᑦ, ᒐᕙᒪᒃᑯᑦ ᓄᓇᕗᒻᒥ, ᑭᐊᓐ ᐳᐊᕌᒃ 
ᖃᖓᑕᓲᖅᑏᑦ ᐊᒻᒪ ᕗᕋᐃᓐᑭᓕᓐ ᐅᖃᐅᔾᔪᐃᒋᐊᖅᑏᑦ 
ᑲᑎᒪᔨᕋᓛᓄᑦ ᐃᓚᒋᔭᐅᔪᑦ. ᑭᖑᓪᓕᖅᐹᒥ, 
ᓇᑰᕐᒦᑕᒻᒪᕆᐊᓗᕗᑦ ᐊᒥᓱᐃᑦ ᐱᓕᕆᖃᑎᒋᕙᓚᐅᖅᑕᕗᑦ 
ᐊᒻᒪ ᐱᖃᓐᓂᕆᔭᕗᑦ ᐃᓗᐊᓂ ᒥᕐᖑᐃᕐᓯᕐᕕᓕᕆᔨᒃᑯᑦ 
ᑲᓇᑕᒥ ᐱᓕᕆᕝᕕᖏᓐᓂ, ᐊᐅᓚᑎᑦᑏᓐᓇᐅᔭᖅᑐᑦ 
ᑕᑯᑦᓴᐅᖏᑦᑐᒃᑯᑦ, ᐱᓗᐊᖅᑐᒥ ᑕᒥᐅᕋ ᑖᕋᓵᕝ, 
ᐳᕌᓐᐅᐃᓐ ᐸᐃᕕ, ᔨᐅᕋᑦ ᐱᓱ, ᐊᒻᒪ ᓕᐊᓇ ᐃᐅᓪᖦᐅᐊᕐᖦ. 
ᒫᑎᐅ ᐱᐊᑦᔅ ᐅᖃᓕᒫᖕᖑᐊᑕᕐᓯᓐᓇᓚᐅᕐᒥᔪᖅ 
ᓯᕗᓪᓕᐹᕐᓯᐅᑎᖏᓐᓂᑦ ᐆᒪ ᐅᓂᒃᑳᑦᓴᐅᑉ ᐊᒻᒪ ᐊᒥᓱᓂᑦ 
ᐅᖃᐅᓯᖃᓚᐅᕆᓪᓗᓂ ᐊᑑᑎᓕᒻᒪᕆᐅᔪᓂᑦ ᐊᒻᒪ 
ᐋᖅᑭᒋᐊᕆᕙᑦᑐᓂ ᑕᒻᒪᕐᓯᒪᔪᓂᑦ.

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᑎᑎᖅᑐᒐᖅ: ᐱᓕᕆᐊᑦᓴᒥᑦ ᐱᓕᕆᔩᑦ. ᓴᐅᒥᒻᒥᑦ ᑕᓕᖅᐱᒻᒧᑦ: ᕈᐊᐃᐊᓐ ᕼᐃᐅᕆᔅ, ᖠᐅᕆ ᐳᐊᐃᐅᕐ, ᒑᕕᓐ ᓇᕼᐊᓗᓕᒃ, ᔮᓐ ᓇᕼᐊᓗᓕᒃ, 
ᔫᕼᐋᓐᓂᓯ ᐊᐃᖕᔪᓪ ᐅᒃᑯᑐᓐᓇᖅ, ᑕᓇᔅ ᖁᖅᑯᑦ, ᔮᓇᖤᓐ ᒧᐊᕐ, ᔮᓂ ᑕᕙᓗᒃ, ᑳᓕᓐ ᐳᑐᒍᖅ, ᓵᓗᔅ ᑕᐃᒡᓂᐅ, ᑕᒡᓚᔅ ᓯᑕᓐᑕᓐ (ᐊᔾᔨᙳᐊᖅ: ᖠ. 
ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M1909EF).



1.  ᐱᓕᕆᐊᑦᓴᒥᑦ 
ᓇᓗᓇᐃᔭᐃᑎ 
1.1  ᑐᕌᒐᐃᑦ ᐱᓕᕆᐊᑦᓴᐃᑦ 

ᐅᓇ ᕿᓚᒥᕈᓘᓚᐅᖅᑐᖅ, ᐱᖓᓲᔪᖅᑐᓂᑦ (6) 
ᐅᓪᓗᓄᑦ ᐱᓕᕆᐊᑦᓴᐅᓚᐅᖅᑐᖅ ᐱᓕᕆᐊᖑᓚᐅᖅᑐᖅ 
ᐅᑭᐅᒃᑯᑦ ᑐᐱᕐᓯᒪᓪᓗᑎᒃ ᓯᑰᑉ ᖄᖓᓂ ᖁᓛᓃᑦᑐᒥᑦ 
ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ (HMS 
Terror)ᐃᓂᖓᑕ ᐃᐳᕈᒥ 2017. ᑐᕌᒐᖃᓚᐅᖅᑐᖅ 
ᓇᓗᓇᐃᔭᐃᒍᒪᓪᓗᑎᒃ ᓇᐅᒃᑯᑐᐃᓐᓇᑦᑎᐊᖅ 
ᐆᒥᐊᕐᔪᐊᒥᓂᐅᑉ ᓯᓚᑖᓂᑦ ᐊᒻᒪ ᓴᓂᖏᓐᓂᑦ ᐊᑐᕐᓗᑎᒃ 
ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᖅ ᐱᓕᕆᔾᔪᑎ 
ROV ᖃᐅᔨᓴᖅᑏᑦ ᐃᒪᐅᑉ ᐃᖅᑲᖓᓅᖅᐸᑦᑐᑎᒃ. 
ᖃᐅᔨᓴᕐᓂᐅᔪᖅ ᑲᔪᓯᑦᓯᐊᓚᐅᖅᑐᖅ ᒪᓕᑦᑐᒋᑦ 
ᐸᕐᓇᐅᑕᐅᓯᒪᔪᑦ ᑐᐊᕕᕐᑐᒃᑯᑦ ᖃᐅᔨᓴᖅᑕᐅᒍᒪᓪᓗᓂ 
ᐃᓂᖓᑕ ᐃᑦᑕᕐᓂᓴᖏᑦ ᐱᐅᓂᖏᑕ ᖃᓄᑎᒋ 
ᐊᒻᒪ ᐱᓕᕆᐊᖑᔪᓐᓇᕐᓂᖏᑦ. ᐃᓱᒪᒋᔭᐅᓚᐅᕐᒥᔪᖅ 
ᓇᓗᓇᐃᔭᐃᑎᓕᐅᕈᑎᐅᒐᔭᕐᓂᖓᓂᑦ ᐃᑦᑕᕐᓂᓴᕐᓂᑦ 
ᖃᐅᔨᓴᒃᑲᓐᓂᕆᐊᓕᓐᓂᑦ ᐸᕐᓇᐅᑕᐅᓯᒪᔪᓂᑦ ᐊᐅᔭᖓᓂ 
2018. 

ᐅᑯᐊ ᐱᓕᕆᕝᕕᒻᒥ ᑐᕌᒐᓪᓗᐊᑕᑦᓴᐃᑦ 
ᓇᓗᓇᐃᖅᑕᐅᓚᐅᖅᑐᑦ: 

1. ᐊᐅᓚᔫᒃᑯᑦ ᐊᔾᔨᓕᐅᕆᓂᖅ ᐊᒻᒪ ᐊᔾᔨᓕᐊᓂᑦ 
ᑎᑎᕋᕐᓂᖅ ᓴᐅᓂᖏᓐᓂᑦ ᐊᒻᒪ ᐊᕙᑎᐊᓃᑦᑐᓂᑦ 
ᓴᓂᕐᓂᒃ; 

2.  ᐃᓛᒃᑰᖓᔪᓂᑦ−ᖃᐅᔨᓴᐅᑎ ᐃᒫᓃᑦᑐᓂᑦ 
ᖃᐅᔨᓴᐅᑎ ᓂᕈᐊᒐᐅᓯᒪᔪᓂᑦ ᐅᒥᐊᕐᔪᐊᒥᓂᐅᑉ 
ᐃᓗᓕᖏᓐᓂᑦ; ᐊᒻᒪ 

3.  ᐊᔾᔨᓕᐊᖑᓯᒪᔪᑦ ᐅᒦᔭᕐᓂᑯᒥᓂᖅ ᑯᐃᓐ 
ᐅᒥᐊᖁᑖ ᑎᐅᕈ (HMS Terror) ᓴᓂᕌᓂᑦ ᐊᒻᒪ 
ᖁᑦᓯᓐᓂᖓᓂᑦ. 

1.2  ᑐᑭᓕᐅᕈᑎᖓ ᖃᐅᔨᓴᕐᕕᐅᑉ 
ᐊᕙᑎᐊᑕ 
ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ (HMS 
Terror) ᐃᓂᖃᖅᑐᖅ ᐃᑎᓂᓕᒻᒥ 24 ᒦᑕᓂᑦ ᐃᒫᓂ 
ᕿᑎᐊᓃᑦᑐᓂ ᑎᐅᕈ ᑕᓯᐅᔭᐅᑉ, ᓂᒋᖅᐸᓯᐊᓂ ᓯᔾᔭᖓᑕ 
ᐅᑭᐊᕋᖅ, ᓄᓇᕗᑦ. ᐃᓂᖃᖅᑐᖅ 130 ᑭᓛᒥᑕᓪᓗᐊᓂᑦ 
ᐅᖅᓱᖅᑑᕐᒥᑦ ᐊᒻᒪ 250 ᑭᓛᒥᑕᓂᑦ ᐃᖃᓗᑦᑑᖅᑎᐊᕐᒥᑦ, 
ᑖᒃᑯᐊ, ᒪᕐᕉᒃ ᖃᓂᒋᓛᖏᒃ ᓄᓇᓕᐅᔫᒃ ᓄᓇᕗᒻᒥ. 
ᐊᒻᒪᑦᑕᐅᖅ, 70 ᑭᓛᒥᑕᓂᑦ ᐅᐊᖕᓇᖓᓂ ᐅᒦᔭᕐᓂᑯᒥᓂᖅ 
ᑯᐃᓐ ᐅᒥᐊᖁᑖ ᐃᕆᐸᔅ (HMS Erebus) (ᑎᑎᖅᑐᒑᒃ 
1.2.1 ᐊᒻᒪ 1.2.2).

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

ᑎᑎᖅᑐᒐᖅ 1.2.1: ᐃᓂᖏᑦ ᐅᒥᐊᕐᔪᐊᒥᓃᒃ HMS Erebus ᐊᒻᒪ HMS Terror, ᕿᑎᕐᒥᐅᑦ ᓄᓇᓕᖏᓐᓂ, ᓄᓇᕗᑦ (ᓄᓇᖕᖑᐊᖅ: ᓵ. ᑕᐃᒡᓂᐅ, 
ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ; ᐊᔾᔨᖕᖑᐊᓕᕆᓂᖅ: Esri World Imagery/Earthstar Geographics, TerraColor).

ᑎᑎᖅᑐᒐᖅ 1.2.2: ᐃᓚᓕᐅᔾᔭᒐᐅᓗᓂ ᐅᒥᐊᕐᔪᐊᒥᓃᓐᓄᑦ HMS Erebus ᐊᒻᒪ HMS Terror ᓈᓴᓄᓪ ᐱᑐᖃᕐᓂᒃ ᐃᓂᒋᔭᐅᔪᖅ ᑲᓇᑕᒥ 
ᓴᐳᔾᔭᐅᓯᒪᔪᖅ ᐊᕙᑎ (5.5 ᑭᓛᒥᑕᓂᑦ ᑐᑭᒧᑦ 10.5 ᑭᓛᒥᑕᓂᑦ ᓴᓂᒧᑦ ᐱᕕᑐᓂᓕᒃ) ᐱᖃᓯᐅᔾᔭᐅᖁᓪᓗᒍ ᐅᒥᐊᕐᔪᐊᒥᓂᖅ HMS Terror 
(ᓄᓇᖕᖑᐊᖅ: ᓵ. ᑕᐃᒡᓂᐅ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ; ᐊᔾᔨᖕᖑᐊᑦ: Esri World Imagery/Earthstar Geographics, TerraColor).

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᐃᕆᐸᔅ (HMS Erebus) 
ᐊᒻᒪ ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ (HMS 
Terror) ᑲᓇᑕᓕᒫᒥ  ᐃᑦᑕᕐᓂᓴᓄᑦ ᐃᓂᒋᔭᐅᔪᖅ ᑲᓇᑕᒥ 
ᐃᓗᓕᖃᕆᐊᖕᖓᓚᐅᖅᑐᖅ ᐊᑕᐅᓯᕐᒥᑦ 10 ᐊᒻᒪ 10 
ᑭᓛᒥᑕᓂᑦ ᐃᓗᓕᖃᖅᑐᖅ ᓴᐳᔾᔭᐅᓯᒪᓪᓗᓂ ᐊᕙᑎᐅᔪᖅ 
ᐊᕙᑎᐊᒍᑦ ᐅᒥᐊᕐᔪᐊᒥᓂᐅᑉ ᐃᕆᐸᔅ (Erebus) 
ᐃᓂᖓᑕ. ᖃᐅᔨᔭᐅᓚᐅᖅᑎᓪᓗᒍ ᓲᕐ ᔮᓐ ᕗᕋᐃᓐᑭᓕᓐ 
ᑐᓪᓕᐊ ᐅᒥᐊᕐᔪᐊᒥᓂᖓ, ᐊᔨᔾᔨᖅᑕᐅᓕᓚᐅᖅᑐᖅ 
ᐊᑖᒍᑦ ᑲᓇᑕᒥ ᒥᕐᖑᐃᕐᓯᕐᕕᓐᓄᑦ ᒪᓕᒐᐅᑉ 
ᐃᓚᔭᐅᖁᓪᓗᒍ ᐊᐃᑉᐸᖓᓂᑦ, 5.5 ᐊᒻᒪ 10.5 ᑭᓛᒥᑕᓂᑦ 
ᓴᐳᔾᔭᐅᓯᒪᓪᓗᓂ ᐊᕙᑎᐅᔪᖅ ᐃᓗᐊᓃᓐᓂᓕᒫᑲᓴᖓᒍᑦ 
ᑎᐅᕈ ᑕᓯᐅᔭᐅᑉ. ᑕᒪᓐᓇ ᐅᖃᐅᓯᕆᓚᐅᖅᑐᒍ, 
2017 ᐱᓕᕆᐊᖑᓚᐅᖅᑐᖅ ᐅᒦᔭᕐᓂᑯᒥᓂᖅ ᑯᐃᓐ 
ᐅᒥᐊᖁᑖ ᑎᐅᕈ (HMS Terror) ᑐᕌᒐᖃᓗᐊᖅᑐᑎᒃ 
ᐅᒥᐊᕐᔪᐊᒥᓂᕐᒥᒃ ᐊᒻᒪ ᐊᕙᑎᐊᓃᑦᑐᓂᑦ. 

2.  ᐊᑐᖅᑕᐅᓯᒪᔪᓂᑦ 
ᐊᒻᒪ ᐃᑦᑕᕐᓂᓴᓕᕆᓂᕐᒥᑦ 
ᐊᑐᖅᑕᐅᓯᒪᔪᑦ  
ᐅᑯᐊ ᑎᑎᕋᕐᓯᒪᔪᑦ ᐅᕙᓂ ᓇᐃᑦᑐᓂᑦ ᐱᓪᓗᐊᑕᖏᓐᓂᑦ 
ᐅᖃᐅᓯᖃᕐᓯᒪᔪᑦ ᐊᖏᔪᐊᓗᓐᓂᑦ ᐊᑐᖅᑕᐅᓯᒪᔪᓂᑦ 
ᐊᒻᒪ ᐃᑦᑕᕐᓂᓴᓕᕆᓂᕐᒥᑦ ᐊᑐᖅᑕᐅᓯᒪᔪᓂᑦ 
ᑐᑭᓯᒋᐊᕈᑎᓂᑦ ᐊᑐᐃᓐᓇᐅᔪᓂᑦ. ᓇᓗᓇᐃᔭᐃᓯᒪᔪᓂᑦ 
ᓇᓗᓇᐃᔭᐃᑎᑕᓕᒃ ᕗᕋᐃᓐᑭᓕᓐ ᖃᐅᔨᓴᕐᓂᒥᓂᕐᒥᒃ, 
ᖃᐅᔨᒋᐊᖁᔪᖅ ᓴᐃᕆᐊᒃᔅ (1939) ᐊᒻᒪ ᐅᐊᑦᒪᓐ 
(1991). ᑐᑭᓯᒋᐊᒃᑲᓐᓂᖁᔪᖅ ᒫᓐᓇᓂᓴᐅᓂᕐᓴᓂᑦ 
ᐃᑦᑕᕐᓂᓴᕐᓂᑦ ᖃᐅᔨᓴᐅᑎᒥᓂᕐᓂᒃ, ᐱᖃᓯᐅᑎᓪᓗᒋᑦ 
ᑐᑭᓕᐅᕈᑎᐅᒃᑲᓐᓂᕐᓯᒪᔪᑦ ᖃᐅᔨᒪᔭᐅᔪᑐᖃᕐᓂᒃ 
ᐅᖃᐅᓯᐅᓯᒪᔪᓂᑦ ᑕᕝᕙᓂ, ᑕᑯᒋᐊᖁᔪᖅ ᑭᖑᓪᓕᖅᐹᓂᑦ 
ᐱᓕᕆᐊᒥᓂᕐᓂᒃ ᐅᓂᒃᑳᓕᐊᖑᓯᒪᔪᓂᑦ ᐊᒻᒪ ᑎᑎᖅᑲᓂᑦ 
ᒥᕐᖑᐃᕐᓯᕐᕕᓕᕆᔨᒃᑯᓐᓄᑦ ᑲᓇᑕ ᐃᒫᓃᑦᑐᓂᑦ 
ᐃᑦᑕᕐᓂᓴᕐᓂᑦ ᐱᓕᕆᔨᓄᑦ (ᒧᐊᕐ ᐊᒻᒪ ᐊᓯᖏᑦ 2017; 
ᒧᐊᕐ ᐊᒻᒪ ᑕᐃᒡᓂᐅ 2017; ᕼᐊᐅᕆᔅ ᐊᒻᒪ ᐳᐊᐃᐅᕐ 
2016; ᕼᐊᐅᕆᔅ ᐊᒻᒪ ᐊᓯᖏᑦ 2015) ᐊᒻᒪ ᒐᕙᒪᒃᑯᑦ 
ᓄᓇᕗᒻᒥ (ᓯᑕᓐᑕᓐ 2014; ᓯᑕᓐᑕᓐ ᐊᒻᒪ ᐊᓯᖏᑦ 2015). 

2.1  1845−ᒥ ᕗᕋᐃᓐᑭᓕᓐ 
ᖃᐅᔨᓴᕐᓂᒥᓂᖓ 
ᒪᐃ 19, 1845−ᒥ ᑯᐃᑉ ᐅᓇᓕᖁᑎᖏᑦ ᐅᒦᔭᕐᓂᑯᒥᓂᖅ 
ᑯᐃᓐ ᐅᒥᐊᖁᑖ ᐃᕆᐸᔅ (HMS Erebus) ᐊᒻᒪ 
ᑯᐃᓐ ᐅᒥᐊᖁᑖ ᑎᐅᕈ (HMS Terror) ᓵᕕᓚᐅᖅᑑᒃ 
ᒍᕇᓐᕼᐃᖦ, ᐃᖕᓚᓐ ᓄᓇᓕᕐᔪᐊᖓᓂᑦ ᕿᓂᕆᐊᖅᑐᑎᒃ 
ᐅᑭᐅᖅᑕᖅᑐᒥ ᐊᖅᑯᑎᒥᑦ, ᐊᖏᔪᖅᑳᖃᖅᑐᑎᒃ ᔮᓐ 
ᕗᕋᐃᓐᑭᓕᓐᒥᑦ, ᕗᕌᓐᓯᔅ ᕌᑕᓐ ᒧᐊᐃᕋ ᑯᕉᔨᐅᕐ 
ᑐᓪᓕᕆᓪᓗᓂᐅᒃ. ᖃᐅᔨᓴᖅᑐᑦ ᒪᕐᕉᓐᓂᒃ 
ᐅᒥᐊᕐᔪᐊᖃᓚᐅᖅᑐᑦ ᐱᒋᐊᕈᑎᖃᖅᑐᑎᒃ 134−ᓂᑦ 
ᑲᒪᔨᓂᑦ ᐊᒻᒪ ᐊᖑᑎᓂᑦ. 

ᑎᐅᕈ (Terror) ᐅᒦᔭᕐᓂᑯᒥᓂᖅ ᓵᕕᑕᐅᓚᐅᖅᑐᖅ 
ᑖᑉᓵᒻᒥᑦ, ᑯᐃᓐ ᓄᓇᖓᓂᑦ 1813−ᒥ ᕕᓲᕕᐊᔅᒥᑦ 
ᓇᓗᓇᐃᕐᓯᒪᓪᓗᓂ ᖄᖅᑕᔫᖃᕐᕕᐅᓪᓗᓂ 325 ᑕᓐᔅᓂᑦ 
ᐅᖁᒪᐃᓐᓂᓕᓐᓂᑦ ᐅᓯᓪᓗᓂ. ᖃᓄᐃᓕᐅᖃᑕᐅᓚᐅᖅᑐᖅ 
ᒥᐊᓕᒐᐃᑦ ᑲᓇᖕᓇᖓᓂ ᐅᒥᐊᕐᔪᐊᖑᓪᓗᓂ 
ᐅᓇᑕᖅᑎᓪᓗᒋᑦ 1812, ᐱᖃᓯᐅᓪᔭᐅᓗᓂ 
ᖄᖅᑎᑕᐅᒍᑖᓂ ᕗᐊᕐᑦ ᒪᒃᕼᐊᐃᓐᓇᓕᐅᑉ 
ᐅᓇᑕᖅᑎᓪᓗᒋᑦ ᐱᐅᓪᑎᒧᐊᕐᒥ ᓰᑏᐱᕆ 1814. 
ᑕᐃᒫᑦᑕᐅᖅ ᖄᖅᑕᔫᑎᑐᑦ ᓄᑖᕈᖅᑎᑕᐅᑎᓪᓗᒋᑦ 
ᐅᒥᐊᕐᔪᐊᕐᒥ ᐅᓇᓕᐅᔪᑦ ᐅᑭᐅᖅᑕᖅᑐᒥᑦ 
ᖃᐅᔨᓴᖅᑎᓪᓗᒋᑦ ᑭᖑᓂᖏᓐᓂ ᓂᐴᓕᐋᓂᒃ 
ᐅᓇᑕᓚᐅᖅᑎᓪᓗᒋᑦ, ᑎᐅᕈ (Terror)ᐅᒦᔭᕐᓂᑯᒥᓂᖅ 
ᓴᓇᒋᐊᖅᑕᐅᓚᐅᖅᑐᖅ ᐋᖅᑭᑦᓯᕕᐅᓗᓂ ᐅᑭᐅᖅᑕᖅᑐᒥᑦ 
ᖃᐅᔨᓴᐅᑎᐅᓗᓂ ᐅᒥᐊᕐᔪᐊᖅ 1836-ᒥ ᑳᐱᑕᒧᑦ ᔪᐊᕐᔨ 
ᐹᒃ ᐅᑭᐅᖅᑕᖅᑐᒥᑦ ᐊᖅᑯᑎᓯᐅᕈᑎᐅᓗᓂ 1836-1837 
(ᑎᑎᖅᑐᒐᖅ 2.1.1). ᐃᕆᐸᔅ (Erebus) ᐅᒦᔭᕐᓂᑯᒥᓂᖅ 
ᓵᕕᑕᐅᓚᐅᖅᑐᖅ 1826 ᐸᒻᐳᕉᒃ ᐅᒥᐊᕐᔪᐊᖃᕐᕕᖓᓂᑦ 
ᐅᐃᐅᓪᔅᒥ ᕼᐊᒃᓚᒥᑦ ᓇᓗᓇᐃᔭᐃᑎᖃᖅᑐᓂ 
ᖄᖅᑐᔫᖃᕐᕕᐅᓗᓂ, ᐊᖏᓂᕐᓵᕐᔪᑐᐃᓐᓇᐅᓗᓂ 
ᑎᐅᕈ (Terror) ᐅᒦᔭᕐᓂᑯᒥᓂᖅ 372 ᑕᓐᔅᓂᑦ 
ᐅᖁᒪᐃᓐᓂᓕᓐᓂᑦ ᐅᓯᓪᓗᓂ. Erebus ᐅᒥᐊᕐᔪᐊᒥᓂᖅ 
ᐊᔾᔨᐸᓗᐊᓂᑦ ᓴᓇᒋᐊᖅᑕᐅᓚᐅᕐᒥᔪᖅ ᐅᑭᐅᖅᑕᖅᑐᒥ 
ᖃᐅᔨᓴᐅᑎᐅᓗᓂ ᐅᒥᐊᕐᔪᐊᖅ 1839-ᒥ 
ᓯᕗᓂᐊᒍᑦ ᑲᔪᓯᑦᓯᐊᕈᑎᐅᓚᐅᖅᑑᑉ 1839-1843 
ᐊᐅᓪᓚᕐᓂᐅᓚᐅᖅᑑᑉ ᐃᓚᒋᓪᓗᒍ ᑎᐅᕈ (Terror) 
Terror ᐅᒦᔭᕐᓂᑯᒥᓂᖅ ᓄᓇᕐᔪᐊᑉ ᓂᒋᐊᓂ 
ᑲᔾᔨᖓᓄᑦ ᐊᖏᔪᖅᑳᖑᓪᓗᓂ ᑳᐱᑕᓐ ᔭᐃᒻᔅ ᑲᓛᒃ ᕌᔅ. 
ᑭᖑᓪᓕᖅᐹᒥ ᓴᓇᒋᐊᖅᑕᐅᓚᐅᖅᑑᒃ ᑕᒪᒃᑮᒃ ᑖᒃᑯᐊ 
ᐹᒃᔭᒥᑦ ᓴᓇᓯᒪᓪᓗᑎᒃ ᐅᒥᐊᕐᔪᐊᒃ ᐱᒋᐊᕋᑖᖅᑎᓪᓗᒍ 
ᐊᕐᕌᒍ 1845 ᓯᕗᓂᐊᓂ ᕗᕋᐃᓐᑭᓕᓐ 
ᐊᐅᓪᓚᕐᕕᒋᓚᐅᖅᑕᖓᑕ. ᑕᒪᒃᑮᒃ ᐅᒥᐊᕐᔪᐊᒃ 
ᓴᓇᔭᒻᒪᕆᐅᓚᐅᖅᑑᒃ ᐊᐅᓚᑦᑎᔾᔪᑎᐅᖁᓪᓗᒋᒃ ᓯᑯᒥ 
ᐊᒻᒪ 1845ᖑᑎᓪᓗᒍ ᓱᓇᒃᑯᑖᓕᕐᓱᖅᑕᐅᓚᐅᖅᑑᒃ 
ᐳᔪᕐᒧᑦ ᐃᖏᕐᕋᔾᔪᑎᖃᖅᑐᑎᒃ, ᐊᒻᒪ 
ᓱᓇᒃᑯᑖᖃᖅᑎᑕᐅᓚᐅᖅᑐᑎᒃ ᐊᐅᓪᓚᕐᓯᒪᓂᐊᖅᑐᑎᒃ 
ᐊᕐᕌᒍᓄᑦ ᐱᖓᓱᓄᑦ (3) (ᐹᑦᑐᕐᔅᐱ ᐊᒻᒪ ᑳᕐᓂ 2011; 
ᓴᐃᕆᐊᒃᔅ 1939: 28ff). ᑎᑎᖅᑲᓂᑦ ᐱᑕᖃᐅᖅᑐᖅ 
ᐱᔾᔪᑎᖃᖅᑑᓐᓂᒃ ᑕᒪᒃᑮᓐᓂᒃ ᐅᒥᐊᕐᔪᐊᓐᓂᒃ ᑎᑭᑦᑐᓂᑦ 
ᕿᑎᖓᓄᑦ ᐊᕐᕌᒎᑉ 1845 ᐱᖃᓯᐅᔾᔭᐅᓗᑎᒃ ᐊᔾᔨᖕᖑᐊᑦ 
ᐊᒥᐊᕐᓯᒪᔪᑦ, ᑎᑎᖅᑐᒐᐃᑦ, ᐊᐅᓪᓚᕐᓯᒪᓂᖏᓐᓂ 
ᐅᓂᒃᑳᓕᐊᒥᓂᕐᓂᒃ, ᐅᒥᐊᕐᔪᐊᑉ ᐃᓗᐊᓂ 
ᖃᓄᐃᒍᑎᒥᓂᕐᓂᒃ ᐅᖃᓕᒫᒐᕐᓂᒃ, ᐅᒥᐊᕐᔪᐊᓄᑦ 
ᑐᓪᓚᑦᑕᕐᕕᓐᓃᑎᓪᓗᒋᑦ ᐅᖃᐅᓯᐅᓯᒪᔪᓂᑦ, ᐃᓗᐃᒃᑲᕐᓂᒃ 
ᐆᑦᑑᑎᓂᑦ ᐊᒻᒪ ᐅᒥᐊᕐᔪᐊᓄᑦ ᐸᕐᓇᐅᑎᓂᑦ. 

ᒪᕐᕉᒃ ᖃᐅᔨᓴᖅᑏᒃ ᐅᒥᐊᕐᔪᐊᒃ ᑕᑯᔭᐅᓱᖓᖅᑐᒥᓃᒃ 
ᐳᑦᑕᑎᓪᓗᒋᒃ ᑕᕆᐅᑉ ᐊᑭᐊᕐᓂᕐᒥᐅᑕᓄᑦ ᓄᖕᖑᐊᓂ 
ᔪᓚᐃ 1845 ᐃᑳᖅᑎᓪᓗᒋᒃ ᓴᓐᓂᕈᑎᐅᑉ 
ᐃᒪᖓᒍᑦ ᑕᓪᓗᕈᑎᐅᑉ ᐃᒪᖏᓐᓅᖅᑐᑎᒃ, 
ᑲᓇᖕᓇᖅᐸᓯᒃᑯᑦ ᐃᓯᕐᕕᖓ ᐅᑭᐅᖅᑕᖅᑐᒥ 
ᐊᖅᑯᑎᐅᑉ. ᑕᕝᕙᓂ ᖃᐅᔨᒪᔭᐅᔪᓐᓃᖅᑐᒥᓃᑦ 
ᖃᓄᐃᓕᓐᓂᕐᒪᖔᑕ ᕗᕋᐃᓐᑭᓕᒃ ᖃᐅᔨᒋᐊᕐᓯᒪᔪᑦ. 
ᑕᕆᐅᕐᒥᐅᑕᐃᑦ ᐃᓱᒪᒋᔭᖏᒍᑦ, ᖃᓄᑐᐃᓐᓇᑦᑎᐊᖅ 
ᑐᓴᕐᕕᐅᓚᐅᕈᓐᓃᖅᑐᒥᓃᑦ ᐅᒥᐊᕐᔪᐊᑦ ᑎᑭᑦᑎᓪᓗᒍ ᐊᕐᕌᒍ 
1847, ᐊᒻᒪ ᓂᕆᐅᒋᔭᐅᔪᒻᒪᕆᐅᓕᖅᑐᕕᓂᐅᒐᓗᐊᑦ 

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

ᓴᖅᑭᓂᐊᕐᓂᖏᓐᓂᑦ ᐅᐊᖕᓇᖅᐸᓯᐊᒍᑦ ᐊᖅᑯᑎᐅᑉ 
ᖃᖓᑐᐃᓐᓇᑦᑎᐊᒃᑯᑦ. ᐃᓱᒫᓗᒋᔭᐅᕙᓪᓕᐊᓕᖅᑐᕕᓃᑦ 
ᑕᐃᑲᓂ ᐊᕐᕌᒍᒥ: ᐳᕆᑎᔅ ᒐᕙᒪᒃᑯᖏᑦ 
ᐊᑐᐃᓐᓇᕈᐃᓯᒪᓚᐅᖅᑐᑦ ᐊᖏᔪᑲᓪᓛᓗᓐᓂᑦ ᑮᓇᐅᔭᓂᑦ 
ᐱᔾᔪᓯᐊᑦᓴᓂᑦ ᖃᓄᑐᐃᓐᓇᑦᑎᐊᖅ ᑐᓴᕈᒪᓪᓗᑎᒃ ᐊᒻᒪ 
ᐃᑲᔪᖅᑐᓄᑦ, ᐊᒻᒪ ᕿᓂᖅᑕᐅᕙᓪᓕᐊᓕᖅᑐᕕᓃᑦ (ᕌᔅ 
2002). ᓇᓗᓇᐃᔭᐃᑎᑦᓴᒥᑦ ᖃᓄᐃᓕᓐᓂᕐᒪᖔᑕ 
ᓇᓂᓯᔪᖃᖅᑐᒥᓂᖅ ᐊᕐᕌᒍᒥ 1859 ᐅᑭᐅᕋᕐᒥ ᒪᑭᓕᓐᑖᒃ 
ᖃᐅᔨᓴᖅᑎᓄᑦ ᐊᕐᕌᒍᓂ 1857-1859. ᑖᓐᓇᓕ 
ᓇᓗᓇᐃᔭᐅᑎᐅᔪᖅ, ᐱᔾᔪᓯᒃᑯᑦ ᑐᓴᕋᑦᓴᓕᐊᒥᓂᖅ ᒪᐃ 
1847-ᒥ ᐃᓚᒋᐊᖅᑕᐅᓯᒪᓪᓗᑎᒃ ᐃᐳᕈ 22-ᒥ, 1848 
ᕿᒪᑦᑕᐅᓚᐅᕐᓂᑯᒥᑦ ᖃᓂᒋᔮᓂ ᕕᒃᑐᕆ ᓄᕗᐊᓂ 
ᑳᐱᑕᓐ ᑯᕉᔨᐅᕐᒧᑦ ᐊᒻᒪ ᐊᖏᔪᖅᑳᒧᑦ ᔭᐃᒻᔅ ᕕᑦᔾᔭᐃᒻᔅ. 

ᑎᑎᕋᕐᓯᒪᔪᑦ ᐃᑳᓚᐅᖅᑐᑎᒃ ᑎᔅᑯᒥᑦ ᑕᓪᓗᕈᑎᐅᑉ 
ᐃᒪᖓᓄᑦ, ᐅᒥᐊᕐᔪᐊᒃ ᐊᕙᓗᐊᒎᖅᑐᒥᓃᒃᒪᕐᕈᐊᑎᖅᑐᑎᒃ 
ᓯᕗᓪᓕᖅᐹᒥᓗ  ᐅᑭᐊᓕᔪᒥᓂᐅᓗᑎᒃ (1845-
1846) ᐲᑦᓯ ᕿᑭᖅᑕᖓᓂ ᑐᕕᖔᕐᔫᑉ 
ᑕᕆᐅᖓᓂ. ᑭᖑᓪᓕᕐᒥ ᐅᒥᐊᕐᔪᐊᕐᓇᐅᓕᖅᑎᓪᓗᒍ, 
ᐊᐅᔭᕈᓕᕐᓂᖓᓄᑦ ᐊᐅᑉᐸᓪᓕᐊᓕᖅᑎᓪᓗᒍ 
ᐊᒻᒪ ᓯᑯᐃᔭᖅᐸᓪᓕᐊᓕᖅᑎᓪᓗᒍ, ᕗᕋᐃᓐᑭᓕᓐ 
ᐅᒥᐊᕐᔪᐊᖁᑎᖏᒃ ᓂᒋᕐᒧᑦ ᐃᖏᕐᕋᓯᓕᖅᑐᕕᓃᒃ, 
ᐃᓱᒪᒋᔭᐅᓗᑎᒃ ᖃᐅᔨᓴᖅᑕᐅᓯᒪᖕᖏᑦᑐᒨᕐᓂᕐᒪᑕ 
ᐱᐅᓪ ᑕᕆᐅᖓᓄᑦ ᐊᒻᒪ ᕗᕋᐃᓐᑭᓕᓐ ᐃᑭᖓᓄᑦ 
ᐊᒻᒪ ᓯᒃᑯᔾᔭᐅᔪᑦᓴᐅᓕᕐᓂᖅᑐᑎᒃ ᐅᐊᖕᓇᖓᓂ 
ᐅᑭᐅᕋᐅᑉ ᓰᑏᐱᕆ 12-ᒥ, 1846. ᑕᐃᑲᓂ ᐅᒥᐊᕐᔪᐊᒃ 
ᐊᔪᓕᕐᓯᒪᓕᖅᑐᒥᓃᑦ ᓱᒃᑲᐃᑦᑐᑯᓗᒻᒥᑦ ᓵᕕᑉᐸᓪᓕᐊᓗᑎᒃ 
ᓂᐱᖅᐸᓯᒻᒧᑦ ᓛᕐᓴᓐ ᐃᒪᖓᓂᑦ ᐊᒻᒪ ᐃᖃᓗᑦᑑᑦᑎᐊᑉ 
ᐃᑭᕋᔭᖓᓄᑦ, ᓯᑯᒥ ᐊᔪᓕᕐᓯᒪᑦᑎᐊᖅᑐᑎᒃ ᐊᕐᕌᒍᒥᑦ 
ᐊᒻᒪ ᐊᕝᕙᖓᓂᑦ ᐊᕐᕌᒎᑉ. 

ᐊᒥᓲᖏᑦᑐᑦ ᑲᑎᖕᖓᔪᑦ ᐊᖑᑏᑦ ᖃᐅᔨᓴᕆᐊᖅᑐᒥᓂᐅᔪᑦ 
ᓯᔾᔭᒥᑦ ᒪᐃᖑᑎᓪᓗᒍ 1847, ᖃᓄᐃᓕᖓᓂᐅᔪᖅ 
ᐅᖃᐅᓯᐅᓯᒪᔪᖅ “ᐃᓘᓐᓇᑎᒃ ᖃᓄᐃᖏᑦᑐᑦ”. 
ᑭᖑᓂᐊᒍᑦ ᖁᕕᐊᓇᖕᖏᑐᒃᑰᓕᖅᑐᕕᓃᑦ ᒪᓕᑦᑐᒍ 
ᑎᑎᖅᑲᖅ ᓇᐃᑦᑐᖅ ᐃᓚᓕᐅᔾᔭᐅᓯᒪᔪᖅ ᑯᕉᔨᐅᕐᒧᑦ 
ᐊᒻᒪ ᕕᔾᔭᐃᒻᔅᒧᑦ ᒪᐃᖑᑎᓪᓗᒍ 1847 ᑎᑎᕋᖅᑕᒥᓂᕐᒧᑦ. 
ᕗᕋᐃᓐᑭᓕᓐ ᐃᓅᔪᓐᓃᖅᑐᕕᓂᖅ ᔪᓂ 11, 1847 ᐊᒻᒪ 
ᐃᐳᕈ 22, 1848-ᒥ, ᐊᒥᐊᒃᑯᖏᑦ ᖃᐅᔨᓴᖅᑏᑦ 105 
ᐱᓕᕆᔨᐅᓚᐅᖅᑐᑦ ᑕᕝᕙᓂ, ᐊᖏᔪᖅᑳᖑᓪᓗᓂ ᑯᕉᔨᐅᕐ, 
ᕿᒪᐃᑐᐃᓐᓇᓯᔪᕕᓃᑦ ᐅᒥᐊᕐᔪᐊᓂᑦ ᐅᐊᖕᓇᖅᐸᓯᐊᓄᑦ 
ᐅᑭᐊᕋᖅ, ᐃᒻᒪᖃᖃᐃ ᑕᖁᐊᖏᕈᑎᓕᕐᓂᕋᒥᒃ 
ᐊᒻᒪ ᖃᓂᒻᒪᐸᓪᓕᐊᓪᓗᑎᒃ, ᐊᒻᒪ ᐱᐅᓕᑦᓯᔪᑦᓴᓂᑦ 
ᓴᖅᑭᖅᑐᖃᕐᓂᐊᕆᐊᖓ ᖁᓚᓕᑦᑎᐊᕐᓯᒪᓪᓗᑎᒃ 
ᐱᔪᑦᓴᐅᓕᕐᓂᕐᒪᑕ. ᓄᓈᕋᒥᒃ ᕿᑭᖅᑕᒧᑦ ᑲᑎᓯᒪᓕᖅᑐᑦ 
ᐱᓕᕆᔨᐅᔪᑦ ᓂᒋᕐᒧᑦ ᐃᖏᕐᕋᓕᖅᑐᒥᓃᑦ ᑐᕌᖅᑐᒍ 
ᐅᒃᑯᓯᑦᓴᓕᒃ ᐅᐊᖕᓇᖓᑕ ᒥᐊᓕᒐᐃᑦ ᓄᓇᕐᔪᐊᖓᑕ, 
ᑲᓕᑦᑐᑎᒃ ᐅᒥᐊᕐᓂᒃ ᖃᒧᑎᓄᑦ ᓱᓕ ᓯᑯᐊᓘᑎᓪᓗᒍ 
ᑕᕆᐅᖅ ᐊᒻᒪ ᓄᓇᒃᑰᐸᑦᑐᑎᒃ. ᑖᓐᓇ ᐅᖃᕐᓯᒪᓪᓚᕆᑦᑐᖅ 
ᓇᐃᑦᑑᒐᓗᐊᖅ ᑭᓯᐊᓂ ᐊᑐᖅᑐᒻᒪᕆᐊᓘᔪᖅ 
ᖃᐅᔨᒪᔭᐅᔪᑐᐊᑦᑎᐊᖅ ᑎᑎᕋᖅᑕᐅᓯᒪᔪᓂᑦ ᐅᒥᐊᕐᔪᐊᑦ 
ᖃᓄᐃᓕᐅᕈᑎᒋᓚᐅᖅᑕᖏᓐᓂᑦ ᓵᕕᓚᐅᖅᑎᓪᓗᒋᑦ 
ᐅᐃᐅᓪᕕᔅ ᕿᑭᖅᑕᖏᓐᓂᑦ (ᐅᐊᑦᒪᓐ 1991; ᓴᐃᕆᐊᒃᔅ 
1939: 94 158-159). 

37-ᖑᔪᑦ ᕈᐊᐃᐅᓪ ᐅᒥᐊᕐᔪᐊᕐᒥᐅᑦ ᐅᓇᓖᑦ ᐊᒻᒪ 
ᓇᖕᒥᓂᕐᓱᖅᑐᑦ ᕿᓂᓕᓚᐅᖅᑐᑦ, ᓱᓇᒃᑯᑖᑦᓴᓂᑦ 
ᐊᒻᒪ ᐃᑲᔫᑎᑦᓴᓂᑦ ᐅᓯᔪᑦ ᖃᐅᔨᒋᐊᖅᐸᓕᓚᐅᖅᑐᑦ 
1847-1859-ᒧᑦ ᐊᒻᒪ ᐊᒥᐊᒃᑯᒥᓂᕐᓂᒃ 
ᓇᓂᓯᔪᖃᓚᐅᖏᑐᑦᑎᐊᑦ ᕗᕋᐃᓐᑭᓕᓐ ᐊᓯᐅᓯᒪᔪᓂᑦ 
ᖃᐅᔨᓴᕆᐊᕐᓯᒪᖃᑕᐅᔪᕕᓂᕐᓂᒃ ᐅᕝᕙᓘᓐᓃᑦ 
ᓇᓪᓕᐊᓐᓂᑦ ᐊᓯᐅᔭᐅᓯᒪᔫᒃ ᐅᒥᐊᕐᔪᐊᒃ (ᓴᐃᕆᐊᒃᔅ 
1939: 71-99; ᕌᔅ 2002). ᑕᒪᒃᑯᐊ ᑕᐃᑦᓱᒪᓂᓂᓴᐃᑦ 
ᕿᓂᖅᑎᓄᑦ ᓄᓇᓂᑦ ᐅᖃᐅᓯᐅᓯᒪᔪᑦ ᐊᒻᒪ ᐊᑦᑐᐊᔪᓂ 
ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᐅᖃᐅᓯᒃᑯᑦ ᐅᓂᒃᑳᖏᓐᓂᑦ 
ᐊᑐᖅᑕᐅᓯᒪᔪᓂᑦ ᑐᑭᓕᐅᖅᑕᐅᓯᒪᓕᖅᑐᑦ ᐊᒻᒪ 
ᓯᐊᒻᒪᖅᑕᐅᓯᒪᓕᖅᑐᑎᒃ ᐊᔾᔨᒌᖏᑦᑐᓂᑦ ᖃᐅᔨᓴᖅᑎᓂᑦ 
(ᐅᐊᑦᒪᓐ 1991; ᑮᖦ ᐊᒻᒪ ᑲᒧᒃᑲᒃ 1999; ᐃᐳᕐ 2008; 
ᐅᐊᑦᒪᓐ 2001; ᐅᐊᑦᒪᓐ 2003). ᓇᓗᓇᐃᖕᖏᑦᑐᖅ 
ᐃᓘᓐᓇᑎᒃ ᐊᒥᐊᒃᑯᒥᓂᐅᔪᑦ 1845 ᕗᕋᐃᓐᑭᓕᓐ 
ᖃᐅᔨᓴᕆᐊᕐᓯᒪᖃᑎᒥᓂᖏᑦ ᐊᔪᓕᖅᑐᒥᓂᐅᒻᒪᑕ 
ᓂᒋᕐᒨᐸᓪᓕᐊᓕᖅᑎᓪᓗᒋᑦ (ᓯᕗᓂᐊᒍᑦ ᐅᕝᕙᓘᓐᓃᑦ 
ᑭᖑᓂᐊᒍᑦ ᐅᒥᐊᕐᔪᐊᒥᑦ ᐊᐃᑉᐸᖓᓄᑦ ᑕᒪᒃᑮᓄᓪᓘᓐᓃᑦ 
ᐃᖏᕐᕋᓯᓚᐅᖅᑎᓪᓗᒋᑦ) ᐃᓚᖏᑦ ᑎᑭᓚᐅᖅᑐᑦ ᓂᒋᕐᒧᑦ 
ᐱᓪᓕᕕᒻᒧᑦ ᐃᒪᖓᓄᑦ ᐋᑎᓚᐃᑦ ᑲᖏᖅᑐᑯᑖᒥ, 
ᓂᒋᖅᐸᓯᐅᓂᕐᓴᒥ ᐊᒻᒪ ᑲᓇᖕᓇᕐᒥ ᓇᓂᓯᓯᒪᒻᒥᔪᑦ 
ᖃᐅᔨᓴᖅᑎᒥᓂᕐᓂᒃ, ᐱᓗᐊᖅᑐᒥ ᒪᓐᑐᕆᐊᓪ 
ᕿᑭᖅᑕᖓᓂ (ᓴᐃᕆᐊᒃᔅ 1939: 182-194). 

2.2  ᐃᓄᐃᑦ ᐅᖃᐅᓯᒃᑯᑦ 
ᐱᖅᑯᓯᑐᖃᖓᑦ ᐊᒻᒪ ᐃᓄᐃᑦ 
ᖃᐅᔨᒪᔭᑐᖃᖏᑦ 

ᐃᓄᐃᑦ ᐅᖃᐅᓯᒃᑯᑦ ᐱᖅᑯᓯᑐᖃᖓᑦ ᐊᒻᒪ 
ᖃᐅᔨᒪᔭᖏᑦ ᑕᒪᒃᑮᒃ ᐊᑐᓂ ᐊᑑᑎᓕᒻᒪᕆᐊᓘᓚᐅᖅᑑᒃ 
ᓇᓂᔭᐅᔪᓐᓇᕐᓯᓪᓗᑎᒃ ᐅᒦᔭᕐᓂᑯᒥᓃᒃ ᑯᐃᓐ ᐅᒥᐊᖁᑖ 
ᐃᕆᐸᔅ (HMS Erebus) ᐊᒻᒪ ᑯᐃᓐ ᐅᒥᐊᖁᑖ ᑎᐅᕈ 
(HMS Terror ᐊᕐᕌᒍᐃᑦ 1800-ᖏᓐᓃᓕᖅᑎᓪᓗᒋᑦ 
ᐃᓄᐃᑦ ᐅᖃᐅᓯᒃᑯᑦ ᐱᖅᑯᓯᑐᖃᖏᒍᑦ ᐅᖃᐅᓯᖃᕐᓯᒪᔪᑦ 
ᒪᕐᕈᐃᖑᔫᒃ ᐊᐃᑉᐸᖓ ᕗᕋᐃᓐᑭᓕᓐ ᐅᒥᐊᕐᔪᐊᖓ 
ᓯᒃᑯᔾᔭᐅᓐᓂᓚᐅᖅᑐᖅ ᓱᕋᑦᑕᐅᓗᓂ ᐱᖓᖕᓇᖓᓂ 
ᐅᑭᐊᕋᐅᑉ ᐊᐃᑉᐸᖓ ᓂᒋᕐᒧᑦ ᐃᖏᕐᕋᑎᓪᓗᒍ ᐋᑎᓚᐃᑦ 
ᑲᖏᖅᑐᑯᑖᖓᓄᑦ ᑎᑭᑦᑐᓂ ᑕᐅᓇᓂ ᑭᕕᔪᕕᓂᐅᓕᖅᑐᓂ 
ᐃᒪᖏᓐᓂ ᐅᒡᔪᓕᒃ (ᑎᑎᕋᖅᑕᐅᕙᓚᐅᖅᑐᑦ ᐅᑦᔪᓕᒃ, 
ᐆᒃᔫᓕᒃ, ᐆᑦᔫᓕᒃ, ᐊᓯᖏᓐᓄᓪᓗ), ᐊᕙᑎᐊᓂ ᐆᕋᐃᓕ 
ᕿᑭᖅᑕᖓᑕ. ᐃᓄᐃᑦᑕᑯᓐᓇᖅᑐᒥᓂᐅᓂᖏᑦ 
ᖃᓄᐃᒍᑎᒥᓂᕐᒥᒃ ᑕᖏᓕᒻᒪᕆᓐᓂᑦ 
ᓇᓗᓇᐃᔭᐃᑎᐅᔪᓐᓇᓕᓚᐅᖅᑐᑦ ᖃᓄᐃᓕᔪᕕᓂᐅᓂᖓᓄᑦ 
ᐅᒡᔪᓕᒃ ᐅᒥᐊᕐᒧᑦ, ᑕᑯᓐᓇᖅᑐᒥᓂᕐᒧᑦ ᐅᖃᐅᓯᐅᓯᒪᓪᓗᓂ, 
ᐊᑐᖅᑐᒻᒪᕆᐅᓚᐅᖅᑐᖅ ᓇᓂᔭᐅᔾᔪᑎᐅᓗᓂ 
ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᐃᕆᐸᔅ (HMS Erebus) 
2014-ᒥ. ᐅᖃᐅᓯᐅᓯᒪᔪᑦ ᐊᖏᖃᑎᖃᓪᓚᑦᑖᖏᒃᑲᓗᐊᖅᑐᑎᒃ 
ᓇᓗᓇᐃᕐᓯᒪᓪᓚᕆᓐᓂᖏᓐᓂᑦ ᖃᓄᖅ, 
ᐅᓂᒃᑳᕆᔭᐅᕙᑦᑐᑦ ᐅᒥᐊᕐᔪᐊᒥᓂᕐᒥᒃ ᑭᕕᓯᒪᔪᒥᑦ 
ᐱᖓᖕᓇᖓᑕ ᓯᔾᔭᖓᓂ ᐋᑎᓚᐃᑦ ᑲᖏᖅᑐᑯᑖᑉ 
ᓇᒦᓐᓂᕋᖅᑕᐅᕙᑦᑐᓂ ᐅᕝᕙᓘᓐᓃᑦ ᐊᓯᐊᓂ 
ᐱᒋᐊᕐᕕᖃᖅᑎᑦᑎᓪᓚᑦᑖᓕᓚᐅᖅᑐᑦ ᐱᓕᕆᔾᔪᑎᒍᑦ 

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᕿᓂᕐᓂᕐᒥᑦ ᐱᒋᐊᓚᐅᕐᓯᒪᔪᓂᑦ 1960-ᖏᓐᓃᑎᓪᓗᒋᑦ 
ᐊᕐᕌᒍᐃᑦ ᐊᖏᔪᐊᓗᒻᒥ ᐊᕙᑎᒥ ᐊᑦᑐᐊᓂᖃᖅᑐᓂᑦ 
ᐅᒡᔪᓕᒃᒥᑦ (ᓲᕐᓗ ᓱᐅᐋᑦᑲ 1880; ᒪᑭᓕᓐᑖᒃ 1860: 
227-228, 236-237). 

ᐊᕐᕌᒍᐃᑦ 1800-ᓃᑦᑎᓪᓗᒋᑦ ᐃᓄᐃᑦ ᐅᖃᐅᓯᒃᑯᑦ 
ᖃᐅᔨᒪᔭᑐᖃᖏᑦ ᐅᖃᐅᓯᖃᕐᓯᒪᓚᐅᖏᑦᑐᑦ 
ᑐᑭᓯᒋᐊᕈᑎᑦᑎᐊᕙᓐᓂᑦ ᓇᒧᑦ ᕿᓂᖅᑕᐅᒋᐊᖃᕐᓂᖓᓂᑦ 
ᐊᐃᑉᐸᖓ ᐅᒥᐊᕐᔪᐊᒥᓂᐅᑉ, ᓇᓗᓇᐃᖅᑕᐅᓚᐅᖅᑐᖅ 
ᐅᓇᐅᓂᖓᓂᑦ ᑎᐅᕈ (Terror) ᐅᒦᔭᕐᓂᑯᒥᓂᖅ 2014 
ᑭᖑᓂᐊᓂ. ᐃᓘᓐᓇᐸᓗᑎᒃ ᐃᓄᐃᑦ ᐅᖃᐅᓯᕆᓯᒪᔭᖏᑦ 
ᑎᒃᑯᐊᖓᓚᐅᖅᑐᑦ ᕕᒃᑑᕆᐊ ᑕᕆᐅᖓᓄᑦ, ᐃᓚᖓᑦ 
ᕗᕋᐃᓐᑭᓕᓐ ᐅᒥᐊᒥᓂᖓᑦ ᐅᖃᐅᓯᐅᓯᒪᔪᖅ 
ᕿᓚᒥᕈᓗᒃ ᓯᒃᑯᔾᔭᐅᓂᕐᒪᑦ ᐊᒻᒪ ᑭᕕᑦᑕᐅᑎᒋᓐᓂᖅᑐᓂ 
ᕿᒪᑦᑕᐅᕋᑖᓚᐅᖅᑎᓪᓗᒍ ᐃᐳᕈᒥ 1848 (ᒪᑭᓕᓐᑖᒃ 
1860: 211-212, 227-228; ᐅᐊᑦᒪᓐ 2003:3). 

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᐊᒻᒪ ᒐᕙᒪᒃᑯᑦ 
ᓄᓇᕗᒻᒥ ᓄᐊᑦᑎᓚᐅᕐᒥᔪᑦ ᐃᓄᐃᑦ ᖃᐅᔨᒪᔭᖏᓐᓂᑦ, 
ᐱᖃᓯᐅᑎᓪᓗᒋᑦ ᐅᓂᒃᑳᖑᕙᑦᑐᖅ ᐅᒥᐊᕐᔪᐊᒥᓂᖅ ᐊᒻᒪ 
ᓱᕋᐃᔭᕐᓯᒪᔪᓂᑦ ᑐᑭᓯᒋᐊᕈᑎᐅᔪᓂᑦ ᓄᓇᓕᕐᒥᐅᑕᓂᑦ, 
ᐱᓗᐊᖅᑐᒥ ᐅᖅᓱᖅᑐᕐᒥ (ᓲᕐᓗ, ᑕᑯᒋᐊᖁᔪᑦ 
ᑮᖦ ᐊᒻᒪ ᑲᒧᑲᒃ 1999). ᑖᒃᑯᐊ ᐅᓂᒃᑳᖑᓯᒪᔪᑦ 
ᐃᓂᐅᔪᑦ ᓯᐊᒻᒪᐅᕐᓯᒪᓚᐅᖅᑐᑦ ᐊᖏᔪᐊᓗᒻᒥ ᐊᕙᑎᒥ 
ᐱᖃᓯᐅᔾᔭᐅᓗᑎᒃ ᑕᒪᒃᑮᒃ ᓯᔾᔭᖏᒃ ᐅᑭᐅᕋᖅ, ᐋᑎᓚᐃᑦ 
ᑲᖏᖅᑐᑯᑖᒃ, ᐊᒻᒪ ᑰᒐᓈᔫᑉ ᕿᑭᖅᑕᖓ. 2013−ᒥ, 
ᑐᑭᓯᑎᑕᐅᓚᐅᖅᑐᑦ ᐅᖅᓱᖅᑑᕐᒥᑦ ᔭᐃᒻᔅ ᕿᑦᓱᐊᓕᒃᒥᑦ 
ᐱᔾᔪᑎᖃᖅᑐᒥᑦ ᐅᒥᐊᒥᓂᐅᑐᐃᓐᓇᕆᐊᓕᓐᓂᑦ ᐃᒃᑲᑦᑐᔮᒥ 
ᐃᒫᓂ ᑲᓇᖕᓇᖅᐸᓯᐊᓂ ᑎᐅᕈ ᑕᓯᐅᔭᐅᑉ (ᒧᐊᕐ 2013:42). 

ᑖᓐᓇᓕ ᐱᓪᓗᐊᑕᐅᔪᖅ ᖃᐅᔨᒋᐊᖅᑕᐅᓕᓚᐅᖅᑐᖅ 
ᑕᒡ ᓯᑕᓐᑕᓐᒧᑦ 2015-ᒥ ᐊᒻᒪ 2016 ᓇᓂᓯᒐᓂᓗ. 
ᐃᓄᐃᑦ ᐅᖃᐅᓯᕆᓯᒪᔭᖏᑦ ᓄᐊᑕᐅᔪᕕᓃᑦ 
ᐱᒋᐊᓕᕋᑖᖅᑎᓪᓗᒋᑦ ᐊᕐᕌᒍᐃᑦ 1800 ᕿᓂᖅᑐᓂᑦ 
ᐅᖃᐅᓯᖃᕐᓯᒪᒻᒥᔪᑦ ᐅᑭᐊᓪᓕᕕᒥᓂᕐᒥᒃ ᑎᐅᕈ 
ᑕᓯᐅᔭᖓᑕ ᓄᕗᐊᓂ ᖃᓂᒋᔭᖓᓂᓘᓐᓃᑦ. 
ᐊᒥᓱᑲᓪᓚᓐᓂᑦ ᑎᒥᒥᓂᕐᓂᒃ ᐊᑦᑐᐊᔪᓂᑦ ᕗᕋᐃᓐᑭᓕᓐ 
ᖃᐅᔨᓴᖅᑎᓄᑦ ᓇᓂᓯᔪᖃᓚᐅᕐᓯᒪᓐᓂᕐᒥᔪᖅ ᑕᕝᕙᓂ 
ᐃᓂᒥ, ᐅᖃᐅᓯᐅᔪᒥᑦ “ᐋᓐᓂᐊᕕᐅᑉ ᐃᓂᖓ” (ᒪᑭᓕᓐᑖᒃ 
1859: 75-76). ᒪᓕᑦᑐᒋᑦ ᐃᓄᐃᑦ ᐅᖃᐅᓯᖏᑦ 
ᑎᑎᕋᖅᑕᒥᓂᖏᑦ ᓱᐅᐋᑦᑲᐅᑉ, ᑕᐃᓐᓇᓴᐃᓐᓇᖅ ᐃᓂ 
ᓯᔾᔭᓲᔾᔭᐅᔪᕕᓂᖅ ᐊᕐᕌᒍᒥ 1873 (ᓱᐅᐋᑦᑲ 
1882). ᑭᓯᐊᓂᓕ, ᓱᑯᑦᓯᐊᓃᒻᒪᖔᖅ ᐃᓂᖓ 
ᓇᓗᓇᐃᖅᑕᐅᓪᓚᑦᑖᓚᐅᕐᓯᒪᖕᖏᑦᑐᖅ (ᓯᑕᓐᑕᓐ 2016:19). 

ᒐᕙᒪᒃᑯᑦ ᓄᓇᕗᒻᒥ ᖃᖓᑕᓲᒃᑯᑦ ᐊᒻᒪ ᐱᓱᑦᑐᓄᑦ 
ᖃᐅᔨᓴᖅᑎᑦᑎᓚᐅᖅᑐᑦ ᑎᐅᕈ ᑕᓯᐅᔭᖓᓂᑦ 2012, 
2015 ᐊᒻᒪ 2016 ᐃᓚᒥᓂᖏᓐᓂᑦ ᓇᓂᓯᒍᒪᓪᓗᑎᒃ 
ᕗᕋᐃᓐᑭᓕᓐ ᖃᐅᔨᓴᖅᑏᑦᒃ, ᓇᓂᓯᓚᐅᖕᖏᑦᑐᑦ 
(ᓯᑕᓐᑕᓐ 2012:10-11; 2015:12-14; 2016:19-
20). ᐃᓱᒪᒋᓪᓗᒋᑦ ᐱᑕᖃᖕᖏᓐᓂᖏᑦ ᐃᑦᑕᕐᓂᓴᕐᓂᑦ 
ᓇᓗᓇᐃᔭᐃᑎᑦᓴᓂᑦ, ᐊᕙᑎᐊ ᓇᓗᓇᐃᖅᑕᐅᓚᐅᖅᑐᖅ 
ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ ᐱᓕᕆᔨᖏᓐᓄᑦ 
ᑐᓪᓕᐊ ᐃᒫᓂ ᕿᓂᕐᕕᐅᓂᐊᕐᓂᖓᓂᑦ ᓯᕗᓂᐊᒍᑦ 
ᐅᒥᐊᕐᔪᐊᒥᓂᖅ ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ 

(HMS Terror)  ᓇᓂᔭᐅᓚᐅᖏᓱᖓᖅᑎᓪᓗᒍ ᓱᓕ 
ᐅᑭᐅᖅᑕᖅᑐᒥᑦ ᖃᐅᔨᓴᕐᓂᓕᕆᓂᕐᒥᑦ ᑐᖕᖓᕕᓐᓄᑦ 
2017-ᖑᑎᓪᓗᒍ ᑐᑭᓯᒋᐊᕈᑎᐅᔪᑦ ᐊᑐᖅᑕᐅᓗᑎᒃ 
ᐅᖃᐅᓯᐅᓚᐅᖅᑐᑦ ᓵᒥ ᑯᒡᕕᒃᒧᑦ ᐅᖅᓱᖅᑑᕐᒥᐅᑕᐅᑉ 
(ᐅᐊᑦᓴᓐ 2016; ᐅᐊᑦᓴᓐ 2017:324-336). 

2.3  ᓯᕗᓂᐊᒍᑦ ᐱᓕᕆᐊᒥᓃᑦ 

ᕿᓂᕐᓂᐅᕋᑖᓚᐅᖅᑐᖅ ᓲᕐ ᔮᓐ ᕗᕋᐃᑭᓐᓕᓐ 
ᐅᑎᕈᓐᓃᖅᑐᒥᓃᒃ ᖃᐅᔨᓴᕆᐊᕈᑎᖏᒃ ᐅᒥᐊᕐᔪᐊᒃ, 
ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᐃᕆᐸᔅ (Erebus) 
ᐊᒻᒪ ᑎᐅᕈ (HMS Terror) , ᐱᒋᐊᖅᑎᑕᐅᓚᐅᕐᓯᒪᔪᑦ 
ᒥᕐᖑᐃᕐᓯᕐᕕᓕᕆᔨᒃᑯᓐᓂᑦ ᑲᓇᑕᒥ 2008-ᖑᑎᓪᓗᒍ 
ᐃᑲᔪᖅᑕᐅᓗᑎᒃ ᑲᓇᑕᐅᑉ ᐃᒪᖏᓐᓂᑦ ᖃᐅᔨᓴᖅᑎᓄᑦ, 
ᑲᓇᑕᒥ ᐃᒪᓕᕆᓂᕐᒥᑦ ᐱᔨᑦᓯᕋᖅᑎᓄᑦ, ᐊᒻᒪᑦᑕᐅᖅ 
ᒐᕙᒪᒃᑯᓐᓂᑦ ᓄᓇᕗᒧᑦ. 

ᑖᓐᓇ ᐱᒋᐊᖅᑎᑕᐅᔪᕕᓂᖅ ᐱᕈᖅᐸᓪᓕᐊᓕᓚᐅᖅᑐᖅ 
ᓯᕗᒧᐊᑉᐸᓪᓕᐊᓗᓂ ᐱᖃᓯᐅᔾᔭᐅᓕᖅᑐᑎᒃ ᐊᓯᖏᑦ 
ᑲᓇᑕᐅᑉ ᒐᕙᒪᓕᕆᔨᖏᑦ, ᐊᒻᒪᑦᑕᐅᖅ ᑭᒃᑯᑐᐃᓐᓇᐃᑦ, 
ᓇᖕᒥᓂᖃᖅᑏᑦ ᐊᒻᒪ ᑮᓇᐅᔭᓂᑦ ᐱᕈᐃᓇᓱᐊᖅᑎᐅᖏᑦᑐᑦ 
ᑲᑐᔾᔨᖃᑎᒌᕈᓘᔭᐃᑦ. ᕿᓂᓚᐅᖅᑐᑦ ᐊᔾᔨᐅᖏᑦᑐᒥᑦ 
ᐊᑐᓕᓚᐅᖅᑐᑦ 2014−ᒥ ᑕᓪᓕᒪᐅᓪᓗᑎᒃ ᕿᓂᕐᕕᐅᔪᑦ 
ᖁᓕᕇᑦ ᓴᓂᕌᓂ ᖃᐅᔨᓴᖅᑐᑎᒃ ᐅᕝᕙᓘᓐᓃᑦ ᖃᐅᒪᒧᑦ 
ᐊᑭᐊᓲᒥᑦ ᐊᑐᖅᑐᑎᒃ ᐱᓕᕆᔾᔪᑎᒥᑦ ᖃᐅᔨᓴᓚᐅᖅᑐᑦ 
ᐊᑕᐅᑦᑎᒃᑯᑦ ᕕᑦᑑᕆᐊ ᖃᖏᖅᑐᑯᑖᒥ, ᐊᒻᒪ ᐅᐃᓪᒫᑦ 
ᐊᒻᒪ ᒍᕌᒻᑕᒻ ᑕᓯᐅᔭᖓᓂ. ᐊᑐᓚᐅᖅᑐᑦ, ᕿᓂᖅᑐᑦ ᐊᒻᒪ 
ᐱᓕᕆᔪᒪᑦᑎᐊᖅᑐᑦ ᐊᔾᔨᒌᖏᑦᑐᑦ ᑲᑐᔾᔨᖃᑎᒌᑉᐸᓚᐅᖅᑐᑦ 
ᐱᖃᓯᐅᔾᔨᓚᐅᖅᑐᑦ ᒫᓐᓇᓂᓴᕐᓂᑦ ᐊᑐᖅᑐᑎᒃ 
ᐃᒫᓃᑦᑐᓂᑦ ᖃᐅᔨᓴᐅᑎᓂᑦ ᐊᒻᒪ ᑕᒪᒃᑮᓐᓂᒃ ᐊᕐᕌᒍᐃᑦ 
1800−ᖏᓐᓂᑦ ᐃᓄᐃᑦ ᐅᖃᐅᓯᒃᑯᑦ ᐅᓂᒃᑳᖏᓐᓂᑦ 
ᐊᒻᒪ ᒫᓐᓇᐅᔪᖅ ᓄᓇᓕᕐᒥᐅᑕᓄᑦ ᖃᐅᔨᒪᔭᐅᔪᓂᑦ 
ᓇᓂᔭᐅᔪᓐᓇᓚᐅᖅᑑᒃ ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ 
ᐃᕆᐸᔅ (Erebus) ᐊᒻᒪ ᑎᐅᕈ (HMS Terror). 

ᐊᕐᕌᒍᐃᑦ ᑎᓴᒪᐅᔪᖅᑐᑦ (8) ᕿᓂᓚᐅᖅᑎᓪᓗᒋᑦ, 
ᐅᒦᔭᕐᓂᑯᒥᓃᒃ ᑯᐃᓐ ᐅᒥᐊᖁᑖ ᐃᕆᐸᔅ (HMS 
Erebus) ᐅᒥᐊᕐᔪᐊᒥᓂᖅ ᓇᓂᔭᐅᑦᑕᓯᓐᓇᓕᓚᐅᖅᑐᖅ 
ᒥᕐᖑᐃᕐᓯᕐᕕᓕᕆᔨᒃᑯᓐᓂᑦ ᑲᓇᑕᒥ ᓰᑏᐱᕆᒥ 2014, 
ᐅᐃᐅᓪᒫᑦᒥ ᐊᒻᒪ ᒍᕌᒻᑕᓐ ᑕᓯᐅᔭᖓᓂ. ᑕᒪᓐᓇ 
ᓇᓂᓯᓂᐅᓚᐅᖅᑐᖅ ᑭᖑᓂᐊᒍᑦ ᐃᑦᑕᕐᓂᓴᕐᓂᑦ 
ᖃᐅᔨᓴᐅᑎᐅᓕᓚᐅᖅᑐᖅ (ᕼᐊᐅᕆᔅ ᐊᒻᒪ ᐊᓯᖏᑦ 
2015; ᒧᐊᕐ ᐊᒻᒪ ᐊᓯᖏᑦ 2017). ᐅᒥᐊᕐᔪᐊᒥᓂᖅ 
ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ (HMS Terror) 
ᓇᓂᔭᐅᓚᐅᖅᑐᖅ ᐊᕐᕌᒎᒃ ᒪᕐᕉᒃ (2) ᐊᓂᒍᓚᐅᖅᑎᓪᓗᒋᒃ 
ᑭᓯᐊᓂ ᐅᑭᐅᖅᑕᖅᑐᒥᑦ ᖃᐅᔨᓴᕐᓂᓕᕆᓂᕐᒥᑦ 
ᑐᖕᖓᕕᒃᑯᓐᓂᑦ ᑎᐅᕈ ᑕᓯᐅᔭᕐᒥ, ᑐᑭᓯᑎᑦᑎᑦᒪᕆᓚᐅᕐᒪᑦ 
ᓇᑯᕇᔭᐅᕐᔪᐊᖅᑐᖅ ᐅᖅᓱᖅᑑᕐᒥᐅᑕᖅ ᓵᒥ ᑯᒡᕕᒃ. 
ᓇᓂᔭᐅᓚᐅᖅᑎᓪᓗᒋᒃ, ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ 
ᐱᓕᕆᔩᑦ ᓇᐃᑦᑐᒥᑦ ᐅᓪᓗᓄᑦ ᐱᖓᓱᓄᑦ (3) 
ᐃᑦᑕᕐᓂᓴᕐᓂᑦ ᖃᐅᔨᓴᓕᓚᐅᖅᑐᑦ ᐅᒥᐊᕐᔪᐊᒥᓂᕐᒥᑦ 
ᓇᓗᓇᐃᖅᑕᐅᒍᒪᓪᓗᓂ ᑖᓐᓇᐅᓂᖓᓂᑦ ᐅᒦᔭᕐᓂᑯᒥᓂᖅ 
ᑯᐃᓐ ᐅᒥᐊᖁᑖ ᑎᐅᕈ (HMS Terror) (ᒧᐊᕐ ᐊᒻᒪ 

ᑕᐃᒡᓂᐅ 2017; ᒧᐊᕐ ᐊᒻᒪ ᐊᓯᖏᑦ 2017). ᒫᓐᓇᓂᓴᖅ 
ᐅᓂᒃᑳᑦᓴᑦ ᑐᕌᒐᖃᕐᓂᕐᓴᐅᔪᑦ ᐱᓕᕆᐊᖑᓚᐅᖅᑐᓂᑦ 
ᑭᖑᓪᓕᐊᓂ ᐊᕐᕌᒍᒥ, ᐅᑭᐊᖓᓂ 2017. 

3.  ᐱᓕᕆᔾᔪᑏᑦ 
3.1  ᐳᕋᕖᓂᐊᓐᔅ ᐱᓕᕆᔾᔪᓯᖓ 

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᓯᖃᖅᐸᑦᑐᑦ 
ᑎᑎᖅᑲᑎᒍᑦ ᓈᓴᐅᑎᖃᖅᑐᑎᒃ ᓇᓗᓇᐃᔭᐃᑎᒥᓂᒃ 
ᐱᓕᕆᔾᔪᑎᒥᑦ ᓇᓗᓇᐃᕐᓯᔾᔪᑎᒋᓪᓗᒍ ᓱᓇᐅᓂᖏᓐᓂᑦ, 
ᓇᓗᓇᐃᔭᐃᑎᐅᓗᓂ ᐊᒻᒪ ᖃᐅᔨᒋᐊᕐᕕᐅᓗᓂ 
ᐃᑦᑕᕐᓂᓴᕐᓂᑦ ᐱᓕᕆᐊᑦᓴᒥᓂᕐᓂᒃ ᓄᐊᑕᐅᓯᒪᔪᓂᑦ. 
ᑖᓐᓇ ᐳᕋᕖᓂᐊᓐᔅ ᐱᓕᕆᔾᔪᓯᐅᔪᖅ ᓇᓗᓇᐃᔭᐃᑎ 
ᓇᓗᓇᐃᔭᖅᑕᐅᓯᒪᔪᖅ ᒥᕐᖑᐃᕐᓯᕐᕕᓕᕆᓕᔨᒃᑯᑦ ᑲᓇᑕᒥ 
ᐃᑦᑕᕐᓂᓴᕐᓂᑦ ᓇᓗᓇᐃᔭᐃᓂᕐᒥᑦ ᐅᖃᓕᒫᒐᖓᓐᓂ: 
ᐳᐊᕐᕆᔭᕐᓃᑦ ᐊᒻᒪ ᖃᐅᔨᓴᕐᓃᑦ (ᒥᕐᖑᐃᕐᓯᕐᕕᓕᕆᔨᒃᑯᑦ 
ᑲᓇᑕᒥ 2005). ᐃᓂᖓᓄᑦ ᓈᓴᐅᑎᐅᔪᖅ 51M 
ᐊᑐᖅᑕᐅᕙᑦᑐᖅ ᕿᓂᖅᑐᓄᑦ ᕗᕋᐃᓐᑭᓕᓐ 
ᐅᒥᐊᕐᔪᐊᓂᑦ. ᓰᑏᐱᕆ 2016-ᒥ, ᖃᐅᔨᔭᐅᓚᐅᖅᑎᓪᓗᒍ 
ᐅᒥᐊᕐᔪᐊᒥᓂᖅ ᑎᐅᕈ ᑕᓯᐅᔭᖓᓂ ᐃᒫᓃᑦᑐᓂᑦ 
ᐃᑦᑕᕐᓂᓴᕐᓂᑦ ᐱᓕᕆᔩᑦ ᓇᓗᓇᐃᕐᓯᔾᔪᑎᖃᓚᐅᖅᑐᑦ 
ᓈᓴᐅᑎᒥᑦ 90M ᐅᒥᐊᕐᔪᐊᒥᓂᕐᒧᑦ. ᐃᓘᓐᓇᑎᒃ 
ᐱᓕᕆᕝᕕᒻᒥ ᐱᓕᕆᐊᒥᓃᑦ ᐊᒻᒪ ᐃᓂᖓᓂᑦ 
ᓇᓗᓇᐃᔭᐃᑏᑦ ᐊᑦᑐᐊᔪᑦ ᐃᓂᒋᔭᐅᔪᒧᑦ ᓰᑏᐱᕆᒥᓂᑦ 
2016 ᓯᕗᒧᑦ ᓇᓗᓇᐃᔭᖅᑕᐅᓯᒪᓕᖅᑐᑦ ᐊᑐᖅᑕᐅᓗᓂ 
ᐳᕋᕖᓂᐊᓐᔅ ᓇᓗᓇᐃᔭᐃᑎ. 

ᐊᑎᖓ ᐃᓚᒋᔭᐅᕕᖓ 

ᕈᐊᐃᐊᓐ ᕼᐃᐅᕆᔅ ᐱᓕᕆᐊᔨᓂᑦ ᓯᕗᓕᖅᑎ, 
ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ 

ᔮᓇᖤᓐ ᒧᐊᕐ ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ 
ᓵᓗᔅ ᑕᐃᒡᓂᐅ ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ 

ᖠᐅᕆ ᐳᐊᐃᐅᕐ ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ 
ᑕᒡᓚᔅ ᓯᑕᓐᑕᓐ ᓄᓇᕗᑦ ᒐᕙᒪᒃᑯᑦ 
ᔮᓐ ᓇᕼᐊᓗᓕᒃ ᑳᑉ ᐃᓐᑐᐳᕋᐃᓴᔅ (CAP Enterprises) 
ᒑᕕᓐ ᓇᕼᐊᓗᓕᒃ ᑳᑉ ᐃᓐᑐᐳᕋᐃᓴᔅ (CAP Enterprises) 

ᑳᓕᓐ ᐳᑐᒍᒃ ᐅᖅᓱᖅᑐᖅ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ 

ᔮᓂ ᑕᕙᓗᒃ ᐅᖅᓱᖅᑐᖅ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ 

ᑕᓇᔅ ᖁᖅᑯᑦ ᐅᖅᓱᖅᑐᖅ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ 

ᔫᕼᐋᓂᓯ ᐊᐃᖕᔪᓪ 
ᐅᒃᑯᒃᑐᓐᓇᖅ 

ᐅᖅᓱᖅᑐᖅ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ 

ᓗᐃ ᑲᒻᒥᒪᓕᒃ ᐅᖅᓱᖅᑐᖅ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ 

ᓇᓗᓇᐃᔭᐃᑎ 3.2.1: ᑎᑎᕋᕐᓯᒪᔪᑦ ᐱᓕᕆᕕᒻᒥ ᐱᖃᑕᐅᕙᓚᐅᖅᑐᑦ 
ᐊᒻᒪ ᐃᓚᒋᔭᐅᕕᖏᑦ. 

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

3.2  ᐱᓕᕆᐊᓂᑦ ᓇᓗᓇᐃᔭᐃᓂᖅ 

ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ ᐱᓕᕆᔩᑦ ᐊᐅᓚᑦᑎᓚᐅᖅᑐᑦ 
ᑕᓪᓕᒪᓂᑦ ᐅᖓᓯᑐᒥᑦ ᐊᐅᓚᑕᐅᔪᓐᓇᖅᑐᒥᑦ ᐊᑐᖅᑐᑎᒃ  
ᐅᒦᔭᕐᓂᑯᒥᓂᕐᒥᑦ ᖁᐃᓐ ᐅᒥᐊᖁᑖ ᑎᐅᕈᒥᑦ (HMS 
Terror), ᐊᑯᓐᓂᖏᓐᓂ ᐃᐳᕈ 24 ᐊᒻᒪ 29, 2017. 
ᐅᑭᐊᕐᕕᑦᓴᒥᑦ ᐋᖅᑭᑦᓱᐃᓚᐅᖅᑐᑦ ᓯᑯᒥ ᖁᓕᓪᓗᐊᖓᓂ 
ᐅᒥᐊᕐᔪᐊᒥᓂᐅᑉ ᑕᒪᓐᓇ ᐃᓱᒪᒋᓪᓗᒍ, ᕿᑎᓪᓗᐊᖓᓂ 
ᑎᐅᕈ ᑕᓯᐅᔭᐅᑉ, ᓄᓇᕗᑦ. ᐱᓕᕆᐊᑦᓴᖅ 
ᐱᓕᕆᐊᖑᓚᐅᖅᑐᖅ ᐃᖃᓗᑦᑑᖅᑎᐊᕐᒥᑦ ᐊᑐᖅᐸᑦᑐᑎᒃ 
ᖃᖓᑕᓲᕋᓛᒥᑦ ᐊᒻᒪ ᐅᖅᓱᖅᑑᕐᒥᑦ, ᐊᑐᖅᐸᑦᑐᑎᒃ 
ᖃᒧᑕᐅᔭᓂᑦ. ᐱᖓᓱᓂᑦ (3) ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ 
ᐱᓕᕆᔨᓂᑦ ᐊᒻᒪ ᐊᑕᐅᓯᕐᒥᑦ ᒐᕙᒪᒃᑯᑦ ᓄᓇᕗᒻᒥ 
ᐃᖅᑲᓇᐃᔭᖅᑎᒥᑦ ᐊᐅᓪᓚᓚᐅᖅᑐᑦ ᖃᖓᑕᓲᕋᓛᒃᑯᑦ 
ᐃᖃᓗᑦᑑᖅᑎᐊᕐᒥᑦ ᐅᒥᐊᕐᔪᐊᒥᓂᖅᑕᓕᒻᒧᑦ ᐃᐳᕈ 24, 
ᓇᑦᓴᖅᑐᑎᒃ ᐃᓘᓐᓇᐸᓗᖏᓐᓂᑦ ᓱᓇᒃᑯᑖᑦᓴᖏᓐᓂᑦ 
ᐱᓕᕆᔾᔪᑎᓂᑦ ᐊᒻᒪ ᑕᖁᐊᕐᓂᑦ. 

ᐊᑕᐅᓯᖅ ᐱᓕᕆᔨ ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ ᐱᓕᕆᔨᓂᑦ, 
ᑎᓴᒪᐃᑦ (4) ᐃᓚᒋᔭᐅᔪᑦ ᐅᖅᓱᖅᑐᖅ ᐊᖑᓇᓱᑦᑎᓄᑦ 
ᒥᑭᒋᐊᕐᓂᐊᖅᑎᓄᓪᓗ ᑲᑐᔾᔨᖃᑎᒌᓄᑦ, ᐊᒻᒪᑦᑕᐅᖅ ᒪᕐᕉᒃ 
ᑳᑉ ᐃᓐᑐᐳᕋᐃᓴᔅ (CAP Enterprises) ᐃᖅᑲᓇᐃᔭᖅᑏᒃ 
ᖃᒧᑕᐅᔭᒃᑯᑦ ᑎᑭᓚᐅᖅᑐᑦ ᐅᓪᓗᓴᐃᓐᓇᖓᓂ (ᑎᑎᖅᑐᒑᒃ 
3.2.1; ᓇᓗᓇᐃᔭᐃᑎ 3.2.1).

ᑎᑎᖅᑐᒐᖅ 3.2.1: ᐱᓕᕆᕝᕕᒻᒥ ᓱᓇᒃᑯᑖᑦ ᓂᐅᕋᖅᑕᐅᓚᐅᖅᑐᑦ 
ᖃᖓᑕᓲᕋᓛᒥᑦ ᑐᐱᕐᕕᒻᒧᑦ ᑎᐅᕈ ᑕᓯᐅᔭᕐᒥ (ᐊᔾᔨᙳᐊᖅ: ᖠ. 
ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M01884EF).

ᑎᑎᖅᑐᒐᖅ 3.2.2: ᐳᑑᖅᑕᐅᓂᖓ ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒧᑦ 
ᐃᒫᓅᕈᑎᑦᓴᖓ ᐃᓯᕐᓴᓕᐊᖅ ᐃᔾᔪᔪᐊᓗᒻᒧᑦ ᓯᑯᒃᑯᑦ (ᐊᔾᔨᙳᐊᖅ: ᖠ. 
ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M00606EF).

ᐊᖅᑲᐅᒪᔪᑦ ᓈᓴᐅᑎᖓ ᐅᓪᓗᕐᓯᐅᑦ (ᓄᓇᓕᓐᓂ) ᐊᑯᓂᐅᑎᒋᓂᖓ ᓯᑭᖕᖑᔭᒃᑯᑦ 
(ᐃᑲᕐᕋᐃᑦ:ᒥᓂᑦ) ᐊᐅᓚᖕᖏᑦᑐᒧᑦ ᐊᔾᔨᓕᐅᕆᓂᖅ 

90M-2017-001-HDV ᐊᐃᕆᓕ 26, 2017 2:10 30 ᓴᑲᓐᔅ ᐊᓂᒍᕋᐃᒻᒪᑕ 
90M-2017-002-HDV ᐊᐃᕆᓕ 26, 2017 2:31 30 ᓴᑲᓐᔅ ᐊᓂᒍᕋᐃᒻᒪᑕ 
90M-2017-003-HDV ᐊᐃᕆᓕ 27, 2017 2:05 10 ᓴᑲᓐᔅ ᐊᓂᒍᕋᐃᒻᒪᑕ 
90M-2017-004-HDV ᐊᐃᕆᓕ 27, 2017 1:26 ᐊᔾᔨᓕᐅᖅᑕᐃᑦ ᓇᓗᓇᐃᖅᑕᐅᓚᐅᖕᖏᑦᑐᑦ 
90M-2017-005-HDV ᐊᐃᕆᓕ 28, 2017 1:17 10 ᓴᑲᓐᔅ ᐊᓂᒍᕋᐃᒻᒪᑕ 
ᓇᓗᓇᐃᔭᐃᑎ 3.2.2: ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒥᑦ ᐊᑐᖅᑐᑎᒃ ᑎᑎᖅᑲᓕᐅᕈᑎ ᐱᓕᕆᐊᓂᑦ ᐅᒦᔭᕐᓂᑯᒥᓂᕐᒧᑦ ᖁᐃᓐ ᐅᒥᐊᖁᑖ ᑎᐅᕈ 
(HMS Terror), ᐃᐳᕈ 2017. ᑲᑎᑦᑐᒋᑦ ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒥᑦ ᐊᑐᖅᑐᑎᒃ ᐱᓕᕆᓚᐅᖅᑐᑦ 9:29 (ᐃᑲᕐᕋᐃᑦ:ᒥᓂᑦ). 

ᐃᓘᓐᓇᑎᒃ ᐱᓕᕆᖃᑕᐅᓚᐅᖅᑐᑦ ᐱᓕᕆᕝᕕᐅᓂᐊᖅᑐᒥᑦ 
ᐋᖅᑭᑦᓱᐃᓚᐅᖅᑐᑦ ᐊᒻᒪ ᐱᒻᒪᕆᐅᓂᖅᐹᖅ 
ᑑᕐᓯᓕᓚᐅᖅᑐᑦ ᐃᓯᕐᓴᓕᐅᖅᑐᑎᒃ ᓯᑯᒃᑯᑦ ᐃᐳᕈ 
24 ᐊᒻᒪ 25 (ᑎᑎᖅᑐᒐᖅ 3.2.2). ᐅᖓᓯᑦᑐᒥᑦ 
ᐊᐅᓚᑕᐅᔪᓐᓇᖅᑐᒥᑦ ᐊᑐᖅᑐᑎᒃ ᕿᓚᒥᕈᓘᖅᐸᑦᑐᑎᒃ 
ᐱᔭᕇᓚᐅᖅᑐᑦ ᐃᐳᕈ 25. ᐱᓕᕆᓚᐅᖅᑐᑦ 
ᐊᐅᓚᑦᑎᓕᓚᐅᖅᑐᑦ ᑕᓪᓕᒪᐃᕋᖅᑐᑎᒃ ᖃᐅᔨᓴᖅᐸᑦᑐᑎᒃ 
ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒥᑦ ᐊᑐᖅᑐᑎᒃ ᐅᓪᓗᓂ 
ᐱᖓᓱᓂ (3) (ᐃᐳᕈ 26−28) ᑎᑎᕋᖅᑕᐅᓗᑎᒃ 
ᐅᒥᐊᕐᔪᐊᒥᓂᓕᕆᔪᑦ ᐊᑐᖅᐸᑦᑐᑎᒃ ᐊᐅᓚᔪᒥᑦ 
ᐊᔾᔨᓕᐅᕈᑎᒥᑦ, ᐊᐅᓚᖕᖏᑦᑐᓂᑦ ᐊᔾᔨᓕᐅᕆᕙᑦᑐᑎᑦ 
ᐊᒻᒪ ᐃᓛᒃᑰᖓᔪᓂᑦ ᖃᐅᔨᓴᐅᑎᒥᑦ ᐊᔾᔨᓕᐅᕈᑎᒥᑦ 
(ᓇᓗᓇᐃᔭᐃᑎ 3.2.2). ᐱᓕᕆᕝᕕᐅᓚᐅᖅᑐᖅ 
ᓱᕋᐃᔭᖅᑕᐅᓕᓚᐅᖅᑐᖅ ᐊᒻᒪ ᐱᓕᕆᕝᕕᒃ ᕿᒪᑦᑕᐅᓗᓂ 
ᐃᐳᕈ 29; ᑕᕝᕙᓂ ᐅᓪᓗᕐᒥ, ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ 
ᐱᓕᕆᔩᑦ ᐊᒻᒪ ᒐᕙᓚᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑎᖏᑦ 
ᐅᑎᓕᓚᐅᖅᑐᑦ ᐃᖃᓗᑦᑑᖅᑎᐊᕐᒧᑦ ᖃᖓᑕᓲᕋᓛᒃᑯᑦ, 
ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 
ᐊᒻᒪ ᑳᑉ (CAP) ᐃᖅᑲᓇᐃᔭᖅᑎᖏᑦ ᐅᖅᓱᖅᑑᕐᒧᑦ 
ᐅᑎᖅᑎᓪᓗᒋᑦ ᖃᒧᑕᐅᔭᒃᑯᑦ. 

3.3  ᐱᓕᕆᔾᔪᑏᑦ ᐊᒻᒪ ᓱᓇᒃᑯᑖᑦ 

ᐅᓇ ᐃᑦᑕᕐᓂᓴᕐᓂᑦ ᖃᐅᔨᓴᖅᐸᓚᐅᖅᑐᑦ ᐃᒫᓅᖅᐸᑦᑐᑎᒃ 
ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒥᑦ ᐊᑐᖅᐸᑦᑐᑎᒃ 
ᐅᒦᔭᕐᓂᑯᒥᓂᕐᒧᑦ ᖁᐃᓐ ᐅᒥᐊᖁᑖᓂᑦ ᑎᐅᕈᒥᑦ 

(HMS Terror), ᐊᑐᖅᑐᑎᒃ ᐊᒥᓱᓂᑦ ᖃᐅᒪᖃᓲᒥᑦ 
ᖃᐅᔨᓴᐅᑎᒥᑦ ᐱᔭᐅᓯᒪᔪᒥᑦ 2016−ᒥ ᐱᓕᕆᐊᒥᓂᕐᓂᒃ 
ᓇᓗᓇᐃᔭᐃᑎᒋᓪᓗᒋᑦ, ᐃᓯᕐᓴᓕᐅᓚᐅᖅᑐᑦ ᓯᑯᒃᑯᑦ 
10 ᒦᑕᓂᑦ ᐅᖓᓯᓐᓂᖃᖅᑐᒥᑦ ᐅᐊᖕᓇᖅᐸᓯᐊᓂᑦ 
ᐅᒥᐊᕐᔪᐊᒥᓃᑦ. ᐃᒫᓅᕐᕕᐅᓚᐅᖅᑐᖅ ᐃᓯᕐᓴᓕᐅᓚᐅᖅᑐᖅ 
ᓈᒻᒪᒐᓱᐊᖅᑐᒥ ᐅᒥᐊᕐᔪᐊᒥᑦ ᐅᖓᓯᑦᑐᒥᑦ 
ᐊᐅᓚᑕᐅᔪᓐᓇᖅᑐᖅ ᐊᐅᓚᑕᐅᔪᓐᓇᓂᐊᕐᒪᑦ ᐊᕙᓗᐊᒍᑦ 
ᐃᓂᖓᑕ, ᓇᓗᓇᐃᕐᓯᒪᓇᓱᐊᖅᑐᑎᒃ ᐊᑕᐅᑦᑎᒃᑯᑦ 
ᓂᒐᕕᓯᒪᔪᑦ ᐅᓗᕆᐊᓇᖅᑐᑦ, ᓲᕐᓗ ᑎᖏᕐᕋᐅᑕᖃᕐᕕᖏᑦ 
ᓇᐸᕈᑏᑦ, ᐊᒻᒪ ᐊᓯᖏᑦ ᓱᕋᑦᓯᒪᔪᑦ ᓴᓇᓯᒪᔪᑦ 
ᐅᐸᑦᑕᐅᔾᔭᐃᕐᓯᒪᓇᓱᐊᖅᐸᑦᑐᑎᒃ. ᐃᒫᓅᕐᕕᐅᓚᐅᖅᑐᖅ 
ᐃᓯᕐᓴᓕᐊᖑᓚᐅᖅᑐᖅ (1.7 ᒦᑕᓂᑦ ᑕᑭᓂᓕᒃ 1.6 
ᒦᑕᓂᑦ ᓴᓂᒧᑦ) ᐃᓯᕐᓴᓕᐅᕈᑎᐅᓚᐅᖅᑐᖅ 1.75 ᒦᑕᓂᑦ 
ᐃᔾᔪᓂᓕᒻᒥᑦ ᓯᑯᒥᑦ, ᐊᒻᒪ ᐊᒻᒪᔪᒃᑭᑲᓪᓚᐅᓚᐅᖅᑐᓂ 
ᐳᓚᕕᑦᓴᐅᓯᐊᖅᑐᓂ ᐅᖓᓯᑦᑐᒥᑦ ᐊᐅᓚᑕᑦᓴᒧᑦ 
ᓱᓇᒃᑯᑖᖃᐅᖅᑎᐊᓚᐅᖅᑐᒥᑦ ᐱᓕᕆᔾᔪᑎᐅᒋᐊᓕᓐᓂᑦ 
(ᑎᑎᖅᑐᒐᖅ 3.3.1). 

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᑕᒪᓐᓇ ᖃᐅᔨᓴᕐᓂᐅᔪᖅ ᐊᐅᓚᑕᐅᓚᐅᖅᑐᖅ ᐊᑐᖅᑐᑎᒃ 
ᐃᒫᓂ ᖃᐅᔨᓴᐅᑎᒥᑦ Saab Seaeye Falcon 
ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒥᑦ ᐊᑐᖅᑕᐅᔪᓐᓇᖅᑐᖅ 
ᐋᖅᑭᑦᓯᕕᐅᓯᒪᓪᓗᓂ Kongsberg OE-504 
ᐱᐅᔪᐊᓗᑦ ᐊᒥᐊᓕᓐᓂᑦ ᐊᔾᔨᓕᐅᕈᑎ ᐊᐅᓚᔪᓂᑦ, 
ᖃᐅᒪᖃᑦᑎᐊᖏᑦᑐᒥ ᐊᔾᔨᓕᐅᕈᑎ ᐊᒥᐊᖃᖕᖏᑦᑐᓂᑦ 
ᐊᔾᔨᓕᐅᕆᓲᖅ ᐊᐅᓚᔪᓂᑦ ᐊᒻᒪ Mesotech (Kongsberg) 
MS-1000 ᐃᓛᒃᑰᖓᔪᓂᑦ ᖃᐅᔨᓴᐅᑎ (675 kHz mini 
head), ᓴᓇᔭᐅᓯᒪᔪᖅ ᐃᒫᓂ ᖃᐅᔨᓴᐅᑎᐅᓗᓂ ᐊᒻᒪ 
ᑐᕌᒐᕆᔭᐅᔪᓂᑦ ᐊᔾᔨᓕᐅᕈᑎᐅᓗᓂ.   

ᐃᒪᐃᑦᑐᒥᑦ Easytrak Lite (ᐊᑐᖅᑕᐅᔪᓄᑦ 
ᓂᐱᓕᐅᕈᑎᓄᑦ) ᓇᐃᑦᑐᕈᓗᒻᒧᑦ (USBL) 
ᖃᐅᔨᓴᐅᑎᖃᓚᐅᖅᑐᑦ ᓇᐅᒃᑰᓕᕐᒪᖔᕐᒥᑦ ᖃᐅᔨᓴᐅᑎᒥᑦ, 
ᐱᓗᐊᖅᑐᒥᑦ Easytrak ᒥᑭᔪᒥᑦ ᐱᓕᕆᔾᔪᑎᒥᑦ 
(300 ᑭᖑᓕᕇᑦ) ᐋᖅᑭᑦᑕᐅᓯᒪᓪᓗᓂ ᐅᖓᓯᑦᑐᒥᑦ 
ᐊᐅᓚᑕᐅᔪᓐᓇᖅᑐᒥᑦ ᐊᑐᖅᑕᐅᔪᒧᑦ ᐊᒻᒪ Easytrak 
902C ᖄᖏᓐᓂᑦ ᐊᔾᔨᓕᐅᕈᑎᐅᔪᖅ ᐋᖅᑭᑦᑕᐅᓯᒪᓪᓗᓂ 
ᓇᐸᔪᒧᑦ ᑎᑭᖅᑯᐊᓃᑎᑕᐅᓗᓂ ᓯᑯᒥ ᐊᒻᒪᔪᒥ. 

ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒥᑦ ᐊᑐᕈᓐᓇᓚᐅᖅᑐᑦ 
ᐊᑐᖅᑐᑎᒃ ᐊᐅᓚᔪᓂᑦ ᐊᔾᔨᓕᐅᕈᑎᒥᑦ 
ᐊᒻᒪ ᖃᐅᔨᓴᐅᑎᒧᑦ ᐊᔾᔨᖃᖅᐸᑦᑐᑎᒃ 
ᑕᕝᕙᓂᑦᓴᐃᓐᓇᐅᖏᑦᑐᖅ ᑏᕖᓄᑦ ᒪᕐᕉᓐᓄᑦ. USBL 
ᖃᐅᔨᓴᐅᑎᐅᔪᖅ ᓇᓗᓇᐃᕐᓯᔾᔪᑎᐅᔪᓐᓇᖅᐸᓚᐅᖅᑐᖅ 
ᓇᒥ ᐃᓂᖃᓪᓚᑦᑖᕐᓂᖏᓐᓂᑦ ᐊᔾᔨᓕᐅᖅᑕᐅᑎᓪᓗᒋᑦ 

ᑎᑎᖅᑐᒐᖅ 3.3.1: ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᐅᖓᓯᑦᑐᒥᑦ 
ᐊᐅᓚᑕᐅᔪᓐᓇᖅᑐᒥᑦ ᐊᑐᖅᑕᐅᔪᖅ Seaeye Falcon ᓯᑯᒥ ᐃᓯᕐᓴᒥᑦ, 
ᑕᑯᓂᐊᖅᑕᐅᓂᐊᓕᖅᑎᓪᓗᒍ ᐃᒫᓃᑦᑐᖅ ᐅᒦᔭᕐᓂᑯᒥᓂᖅ ᑯᐃᓐ 
ᐅᒥᐊᖁᑖ ᑎᐅᕈ (HMS Terror) (ᐊᔾᔨᙳᐊᖅ: ᖠ. ᐳᐊᐃᐅᕐ, 
ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M00877EF).

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

2016 MBES ᐊᑐᖅᑕᐅᓗᓂ ᐅᒥᐊᕐᔪᐊᒥᓂᖅ 
ᐊᔾᔨᖃᕈᓐᓇᖅᑎᑕᐅᓚᐅᖅᑐᖅ ᐱᖓᔪᐊᓂᑦ 
ᑏᕖᖃᖅᑐᑎᒃ, ᐊᑐᖅᑐᑎᒃ HypackMax ᖃᕋᑕᐅᔭᒃᑯᑦ 
ᐱᓕᕆᔾᔪᑎᒥᑦ. ᐊᐅᓚᖕᖏᑦᑐᓂᑦ ᐊᔾᔨᓕᐅᕆᕙᓚᐅᖅᑐᑦ 
ᐃᖕᒥᓂᒃ ᐊᔾᔨᓕᐅᕈᑏᑦ 10 ᐅᕝᕙᓘᓐᓃᑦ 30 ᓴᑲᓐᓯ 
ᓯᕿᖕᖑᔭᒃᑯᑦ ᐊᓂᒍᕋᐃᒻᒪᑕ ᐊᑐᖅᑐᑎᒃ ᐊᔾᔨᓕᐅᕈᑎᒥᑦ 
Nikon D4s ᑕᑯᓐᓇᐅᑎᖃᖅᑐᒥᑦ 14−ᓂᑦ 24−ᓄᑦ 
ᒥᓕᒦᑕᓂᑦ Aquatica ᐴᕆᓪᓗᓂᐅᒃ ᐅᖓᓯᑦᑐᒥᑦ 
ᐊᐅᓚᑕᐅᔫᑉ. ᒪᕐᕉᒃ ᕚᑕᓖᒨᖅᑑᒃ ᐅᐊᑲ ᓰᐅᐊᕝ 2260 
ᖃᐅᒪᓂᑦ ᐊᑐᓚᐅᖅᑐᑦ ᖃᐅᔨᒪᑎᑦᑎᒍᓐᓇᖅᑑᓐᓂᒃ 
22,000−ᓄᑦ ᖃᐅᒪᒋᔭᐅᓗᑎᒃ ᐊᔾᔨᓕᐅᕆᔪᓄᑦ. 
ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒥᑦ ᐊᑐᖅᑐᑎᒃ ᐊᐅᓚᑦᑎᔩᑦ 
ᐊᑐᓚᐅᖅᑐᑦ ᑎᓴᒪᓂᑦ (4) ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ 
ᐱᓕᕆᔨᓂᑦ: ᐊᖁᑎᒥᑦ; ᐃᑲᔪᖅᑎᖓᓂᑦ ᐊᐅᓚᑦᑎᔪᒥᑦ 
ᐃᓛᒃᑰᖓᔪᓂᑦ ᖃᐅᔨᓴᐅᑎᒥᑦ, ᐊᔾᔨᓕᐅᕈᑎᒥᑦ ᐊᒻᒪ 
ᐊᐅᓚᔪᓂᑦ ᐊᔾᔨᓕᐅᕈᑎᓂᑦ; ᑕᓐᑐᒥᑦ; ᐊᒻᒪ ᑎᑎᕋᖅᑎᒥᑦ, 
ᑖᓐᓇᓕ ᑎᑎᕋᖅᑎᐅᓚᐅᖅᑐᖅ ᐅᖓᓯᑦᑐᒥᑦ 
ᐊᐅᓚᑕᐅᔪᓐᓇᖅᑐᖅ ᖃᓄᐃᓕᖓᓕᕐᒪᖔᖅ ᐊᒻᒪᑦᑕᐅᖅ 
ᐃᑦᑕᕐᓂᓴᐃᑦ ᖃᓄᐃᑦᑑᓂᖏᓐᓂᑦ ᐊᔾᔨᓕᐅᖅᑕᐅᓯᒪᔪᑦ 
ᖃᖓᒃᑯᑦ ᐊᖅᑲᐅᒪᑎᓪᓗᒋᑦ (ᑎᑎᖅᑐᒐᖅ 3.3.2). 

ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ ᐱᓕᕆᔩᑦ ᓄᐊᑦᓯᓚᐅᖅᑐᑦ 
ᐊᖏᔪᓂᑦ ᐊᔾᔨᖕᖑᐊᓂᑦ ᓴᐅᓃᓐᓇᐸᓗᐊᓂᑦ, 
ᑲᓇᖕᓇᖅᐸᓯᐊᑦ ᐱᔭᐅᓗᐊᕋᓂ, ᐅᐸᒐᑦᓴᐅᓗᐊᓚᐅᖏᒻᒪᑦ 
ᐱᔾᔪᑎᒋᓪᓗᒋᑦ ᓂᒐᕕᓯᒪᕈᓘᔭᓚᐅᖅᑐᑦ ᐅᓗᕆᐊᓇᖅᑐᐃᑦ 
ᐱᔾᔪᑎᒋᓪᓗᒍ ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᖅ 
ᓴᓂᐊᓅᓚᐅᕐᒪᑦ ᐅᒥᐊᕐᔪᐊᒥᓂᐅᑉ ᐅᐊᖕᓇᖅᐸᓯᐊᓂᑦ. 
ᑕᓪᓕᒪᐃᕋᖅᑐᑎᒃ (5) ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒥᑦ 
ᐊᑐᖅᑐᑎᒃ ᐊᔾᔨᓕᐅᕆᓚᐅᖅᑐᑦ 9.5 ᐃᑲᕐᕋᓄᑦ 
ᐊᐅᓚᔪᓂᑦ, 1,130 ᐊᔾᔨᓕᐅᕆᓪᓗᑎᒃ, ᐊᒻᒪ ᒪᕐᕉᓐᓂᒃ 
ᐃᑲᕐᕌᓂᒃ ᐃᓛᒃᑰᖓᔪᓂᑦ ᐊᔾᔨᓕᐅᕆᓪᓗᑎᒃ. 
ᐅᑯᐊ ᐱᓕᕆᔾᔪᑎᐅᔪᑦ ᓄᐊᑕᐅᓚᐅᖅᑐᑦ 
ᖃᐅᔨᓴᖅᑕᐅᓚᐅᖅᑐᖅ, ᓇᓗᓇᐃᔭᖅᑕᐅᓗᑎᒃ, 
ᕿᒥᕐᕈᔭᐅᓗᑎᒃ ᐊᒻᒪ ᖃᐅᔨᓴᖅᑕᐅᓗᑎᒃ ᐃᒫᓃᑦᑐᓂᑦ 
ᐃᑦᑕᕐᓂᓴᕐᓂᑦ ᐱᓕᕆᔨᓄᑦ ᒥᕐᖑᐃᕐᓯᕐᕕᓕᕆᔨᒃᑯᑦ 
ᑲᓇᑕᒥ ᐱᓕᕆᕝᕕᖏᓐᓂ ᐋᑐᕚᒥ, ᒥᑦᓴᐅᓯᖅᑕᐅᓗᓂ 
ᓴᓇᔭᐅᒍᒪᓪᓗᓂ ᓇᓗᓇᐃᔭᐃᓯᒪᑦᑎᐊᕐᓗᓂ 

ᓇᐅᒃᑯᑐᐃᓐᓇᑦᑎᐊᖅ ᐊᔾᔨᖕᖑᐊᓕᐅᕈᒪᓪᓗᑎᒃ 
ᐅᒥᐊᕐᔪᐊᒥᓂᕐᒥᒃ, ᐃᓂᖓᓂᑦ ᑎᑎᖅᑐᒐᕐᓯᒪᔪᑦ ᐸᕐᓇᐅᑎ 
ᒪᓕᑦᑕᐅᓗᓂ (ᑕᑯᖁᔪᖅ ᑎᑎᖅᑐᒐᖅ 4.0.3). 

4.  ᐃᑦᑕᕐᓂᓴᓕᕆᓂᕐᒥᑦ 
ᖃᐅᔨᔭᐅᓚᐅᖅᑐᑦ 
ᑕᒪᓐᓇ ᓴᖅᑭᔮᖅᑎᑦᑎᔪᖅ ᓯᕗᓪᓕᖅᐹᒥ ᐃᑦᑕᕐᓂᓴᒃᑯᑦ 
ᓇᓗᓇᐃᔭᐃᑎᒥᑦ ᐅᒦᔭᕐᓂᑯᒥᓂᐅᑉ ᑯᐃᓐ ᐅᒥᐊᖁᑖ ᑎᐅᕈ 
(HMS Terror)  ᐃᓂᖓᓂᑦ ᒪᓕᑦᑐᒋᑦ ᐱᓕᕆᐊᖑᓯᒪᔪᑦ 
ᓄᐊᑕᐅᓯᒪᔪᑦ ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ 
ᐱᓕᕆᔨᓄᑦ ᓰᑏᐱᕆ 2016 ᐊᒻᒪ ᐃᐳᕈ 2017. 
ᓇᓗᓇᐃᔭᐃᑎᖃᖅᑐᑦ ᓴᐅᓂᖏᓐᓂᑦ, ᖁᑦᑎᓂᕐᓴᖓᑕ 
ᐅᒥᐊᕐᔪᐊᑉ ᖃᓄᐃᓕᖓᓂᖏᓐᓂᑦ, ᐊᒻᒪ ᐃᓚᖏᓐᓂᑦ 
ᐊᕙᑎᐊᓃᑦᑐᓂᑦ ᓴᓂᕈᓘᔭᕐᓂᒃ ᖃᐅᔨᔭᐅᓚᐅᖅᑐᑦ 
ᐊᒻᒪ ᑕᑯᔭᐅᕙᑦᑐᑎᒃ, ᑕᑯᓐᓇᖅᑕᐅᓗᐊᖅᐸᑦᑐᑎᒃ 
ᐱᒻᒪᕆᐅᓗᐊᕐᓂᖏᑦ ᖃᓄᐃᓕᖓᓂᖏᑕ. 

ᐃᓚᖏᑦ ᐱᓪᓗᐊᑕᖏᑦ ᐱᓕᕆᐊᖑᔪᒪᓚᐅᖅᑐᑦ 
ᓇᓗᓇᐃᔭᖅᑕᐅᓯᒪᔪᑦ ᑎᑎᕋᕐᓯᒪᕕᒻᒥ 1 
ᐱᓕᕆᐊᖑᓚᐅᖅᑐᑦ ᕿᓚᒥᑯᓗᒃ ᖃᐅᔨᓴᕐᓂᖏᓐᓂ. 
ᓴᐅᓂᖓ ᐊᒻᒪ ᖁᑦᓯᓂᕐᓴᖓ ᐅᒥᐊᕐᔪᐊᒥᓂᐅᑉ 
ᑎᑎᕋᐅᑕᐅᑦᑎᐊᓚᐅᖅᑐᑦ ᐊᑐᖅᑐᑎᒃ ᐊᐅᓚᔫᒥᑦ 
ᐊᔾᔨᓕᐅᕈᑎᒥᑦ ᐊᒻᒪ ᐊᔾᔨᓕᐅᕈᑎᑐᐃᓐᓇᕐᓂᒃ, ᐱᔭᐅᒐᓂ 
ᑕᓕᖅᐱᐊ ᐅᒥᐊᕐᔪᐊᑉ ᕿᑎᖓᓃᓐᓂᖓ. ᐊᒻᒪᑦᑕᐅᖅ, 
ᐱᔾᔪᑎᐅᓗᓂ ᐃᖅᑲᖓ ᑕᑯᑦᓴᐅᓯᐊᖅᐸᓚᐅᖏᓐᓂᖓ 
ᑖᓂᑭᓐᓂᖏᓐᓄᑦ ᐱᓪᓗᒍ ᐃᑎᓂᖓ ᖃᓄᑎᒋ ᐊᒻᒪ 
ᑐᐊᕕᕆᐊᖃᖅᐸᓚᐅᕐᓂᖏᑦ, ᐃᓚᐃᓐᓇᖓ ᓴᓂᕌᒍᑦ 
ᓴᐅᓂᖓ ᐊᔾᔨᓕᐅᖅᑕᐅᓚᐅᖅᑐᖅ, ᑕᐃᒪᐃᓐᓂᖓᓄᑦ 
ᑭᓪᓕᖃᖅᐸᓚᐅᖅᑐᑦ ᐊᔾᔨᓕᐅᕆᑦᑎᐊᕈᒪᒐᓗᐊᖅᑐᓂ 
ᐱᓪᓚᕆᐅᔮᓕᕐᓗᓂ (3D) ᐊᔾᔨᓕᐅᕈᑎᒧᑦ ᓴᓂᕋᖓᒍᑦ. 
ᑭᖑᓪᓕᖅᐹᒥ, ᐃᓛᒃᑰᖓᔪᓂᑦ ᖃᐅᔨᓴᐅᑎᓂᑦ 
ᐊᑐᓚᐅᖅᑐᑦ ᖃᐅᔨᓴᐅᑎᐅᓗᓂ 

ᖃᓄᖅ ᐋᖅᑭᑦᓯᒪᓂᖓ ᐊᒻᒪ ᓄᓇᖕᖑᐊᓕᐅᕈᒪᓪᓗᑎᒃ 
ᐅᒥᐊᕐᔪᐊᑉ ᐅᒥᐊᒥᓂᖓᓂᑦ ᐃᖅᑲᖓᓃᑦᑐᒥᑦ. ᐅᓇ 
ᐱᓕᕆᐊᖑᓚᐅᖅᑐᖅ ᑲᔪᓯᓂᖃᑦᑎᐊᕐᓯᒪᓕᓚᐅᖅᑐᖅ 
ᓇᐅᒃᑯᑐᐃᓐᓇᑦᑎᐊᖅ. ᐅᑯᐊ ᓇᓗᓇᐃᔭᐃᑎᐅᓯᒪᔪᑦ 
ᐱᓯᒪᔪᑦ ᕿᒥᕐᕈᔭᐅᓚᐅᖅᑎᓪᓗᒍ ᐊᒻᒪ 
ᖃᐅᔨᓴᖅᑕᐅᓚᐅᖅᑎᓪᓗᒍ ᐊᐅᓚᔪᓂᑦ ᐊᔾᔨᓕᐊᖑᓯᒪᔪᑦ, 
ᐊᔾᔨᓕᐊᖑᓯᒪᔪᑦ ᐊᒻᒪ ᐃᓛᒃᑰᖓᔪᓂᑦ ᖃᐅᔨᓴᐅᑎᐅᓯᒪᔪᑦ 
ᐱᓕᕆᔾᔪᑎᒥᓃᑦ ᓄᐊᑕᐅᓯᒪᔪᑦ ᐱᓕᕆᐊᑦᓴᓕᕆᑎᓪᓗᒋᑦ. 
ᐱᓕᕆᐊᒥᓃᑦ ᑲᑎᑕᐅᓚᐅᖅᑐᑦ ᐱᓕᕆᔾᔪᑎᒥᓂᕐᓂᒃ 
ᐊᑐᖅᑕᐅᓗᓂ ᖃᐅᒪᒧᑦ ᐊᑭᐊᓲᒥᑦ ᐊᑐᖅᑐᑎᒃ 
ᐱᓕᕆᔾᔪᑎᒥᑦ ᐊᒻᒪ ᓴᓂᕌᒍᑦ ᖃᐅᔨᓴᐅᑎᓕᒻᒥᑦ 
ᐊᔾᔨᓕᐅᕈᑎᒧᑦ 2016-ᓂᓴᕐᓂᑦ (ᒧᐊᕐ ᐊᒻᒪ ᑕᐃᒡᓂᐅ 
2017; ᑎᑎᖅᑐᒑᒃ 4.0.1 ᐊᒻᒪ 4.0.2). ᐃᑦᑕᕐᓂᓴᕐᓂᑦ 
ᐱᓕᕆᔾᔪᑎᒥᓃᑦ ᐅᐃᒍᔭᐅᓚᐅᕐᒥᔪᑦ ᐅᒥᐊᕐᔪᐊᓄᑦ 
ᐸᕐᓇᐅᑎᓄᑦ ᐅᒦᔭᕐᓂᑯᒥᓃᒃ ᑯᐃᓐ ᐅᒥᐊᖁᑖ ᑎᐅᕈ 
(HMS Terror) ᐊᒻᒪ ᑯᐃᓐ ᐅᒥᐊᖁᑖ ᐃᕆᐸᔅ (HMS 
Erebus) ᐱᓯᒪᔭᐅᔪᓂᑦ ᑲᓇᑕᓕᒫᒥ ᐃᒪᕐᒥᐅᑕᓂᑦ 

ᑎᑎᖅᑐᒐᖅ 3.3.2: ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ ᐱᓕᕆᔩᑦ 
ᐃᑦᑕᕐᓂᓴᓕᕆᔩᑦ ᐱᓕᕆᑎᓪᓗᒋᑦ ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒥᑦ 
ᐊᑐᖅᑐᑎᒃ ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ (HMS Terror)  
(ᐊᔾᔨᙳᐊᖅ: ᑕᒡᓚᔅ ᓯᑕᓐᑕᓐ, ᒐᕙᒪᒃᑯᑦ ᓄᓇᕗᒻᒥ; 90M00686EF).

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᑎᑎᖅᑐᒐᖅ 4.0.1: ᖃᐅᒪᓄᑦ ᐊᑭᐊᓲᒧᑦ ᖃᐅᔨᓴᐅᑎᒧᑦ ᐊᔾᔨᓕᐅᒐᐃᑦ HMS Terror ᐅᒥᐊᕐᔪᐊᒥᓂᖅ, 2016 (ᓄᓇᖕᖑᐊᖅ: ᓵ. ᑕᐃᒡᓂᐅ ᐊᒻᒪ 
ᕋ. ᕼᐊᐅᕆᔅ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ).

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

ᑎᑎᖅᑐᒐᖅ 4.0.2: ᓴᓂᕌᓂᑦ ᐊᔾᔨᓕᐅᕐᓯᒪᔪᑦ HMS Terror ᐅᒥᐊᕐᔪᐊᒥᓂᖅ, 2016 (ᓵ. ᑕᐃᒡᓂᐅ ᐊᒻᒪ ᕋ. ᕼᐊᐅᕆᔅ, ᒥᕐᖑᐃᖅᓯᕐᕕᓕᕆᔨᒃᑯᑦ 
ᑲᓇᑕᒥ).

ᐸᕐᓇᐅᑎ # ᖃᐅᔨᓴᑎ # ᐅᓪᓗᖅ (ᐃᑦ) ᐊᑎᖓ 
ZAZ5672 J1406 ᑏᓰᐱᕆ 1837 

ᔫᓂ 12, 1845 
ᖃᓄᐃᑦᑑᓂᖓ ᐸᕐᓇᐅᑎ ᑎᐅᕈᒧᑦ (Terror) ᐅᒦᔭᕐᓂᑯᒥᓂᖅ. ᒪᓕᑦᑐᒍ 
ᐋᖅᑭᓱᖅᑕᐅᓯᒪᓂᖓ ᐅᑭᐅᖅᑕᖅᑑᑉ ᑲᔾᔨᖓᓄᑦ ᖃᐅᔨᓴᕆᐊᕐᓂᐊᖅᑐᓂ ᐅᒥᐊᕐᔪᐊᖅ, 
ᑕᕝᕙᓂ ᐅᒥᐊᒃᑯᕕᒻᒥ. ᒫᑦᓯ, 1836 

ZAZ5673 J1407 ᓯᑎᐱᕆ 1839 ᐸᕐᓇᐅᑎ ᑎᐅᕈᒧᑦ (Terror)  ᐊᒻᒪ ᐃᕆᐸᔅᒧᑦ (Erebus)  ᐅᒦᔭᕐᓂᑯᒥᓃᓐᓄᑦ ᒃ, 
ᖃᓄᐃᑦᑑᓂᖓ. (ᒪᓕᑦᑐᒍ ᐋᖅᑭᓱᖅᑕᐅᓯᒪᓂᖓ) 

ZAZ5674 J1408 ᑏᓰᐱᕆ 1837 ᐸᕐᓇᐅᑎ ᑎᐅᕈᒧᑦ (Terror)  ᐅᒦᔭᕐᓂᑯᒥᓂᐅᑉ  ᐃᓗᐊᓂ ᖄᖓᓄᑦ 

ZAZ5675 J1409 ᓯᑎᐱᕆ 1839 ᐸᕐᓇᐅᑎ ᑎᐅᕈᒧᑦ (Terror)  ᐊᒻᒪ ᐃᕆᐸᔅᒧᑦ (Erebus) ᐅᒦᔭᕐᓂᑯᒥᓃᓐᓄᑦᒃ, 
ᐸᕐᓇᐅᑎ ᐅᒥᐊᕐᔪᐊᑉ ᐃᓗᐊᓂ ᖄᖓᓄᑦ (ᒪᓕᑦᑐᒍ ᐋᖅᑭᓱᖅᑕᐅᓯᒪᓂᖓ) 

ZAZ5676 J1410 ᑏᓰᐱᕆ 1837 
1845 

ᐸᕐᓇᐅᑎ ᑎᐅᕈᒧᑦ (Terror)  ᐅᒦᔭᕐᓂᑯᒥᓂᐅᑉ ᐃᓗᐊᓂ ᐃᓗᖅᐸᓯᐊᓄᑦ 

ZAZ5677 J1411 ᓯᑎᐱᕆ 1839 ᐸᕐᓇᐅᑎ ᑎᐅᕈᒧᑦ (Terror)  ᐊᒻᒪ ᐃᕆᐸᔅᒧᑦ (Erebus)  ᐅᒦᔭᕐᓂᑯᒥᓃᒃ, ᐸᕐᓇᐅᑎ 
ᐅᒥᐊᕐᔪᐊᑉ ᐊᑦᑎᓂᖅᐹᖓᓄᑦ ᐃᓪᓗᕈᓯᕐᒧᑦ ᐊᒻᒪ ᓱᓇᒃᑯᑖᒃᑯᕕᖓᓄᑦ (ᒪᓕᑦᑐᒍ 
ᐋᖅᑭᓱᖅᑕᐅᓯᒪᓂᖓ) 

ZAZ5678 J1412 ᓯᑎᐱᕆ 1839 ᐸᕐᓇᐅᑎ ᑎᐅᕈᒧᑦ (Terror)  ᐊᒻᒪ ᐃᕆᐸᔅᒧᑦ (Erebus)  ᐅᒦᔭᕐᓂᑯᒥᓃᒃ  ᕿᑎᐊ 
ZAZ5683 J1529 ᒫᑦᓯ 17, 1845 ᑎᑎᖅᑐᒐᐃᑦ, ᑕᑯᑦᓴᐅᑎᑦᑎᔪᑦ ᑭᖑᓂᐊᓂᑦ “ᐃᕆᐸᔅ” (“Erebus”)ᐅᑭᐅᖅᑕᖅᑐᒧᑦ 

ᐅᒥᐊᕐᔪᐊᕐᒥᑦ; […] 
NPC3124 J8689 ᑏᓰᐱᕆ 1837 ᐸᕐᓇᐅᑎ ᑎᐅᕈᒧᑦ (Terror)  ᐅᒦᔭᕐᓂᑯᒥᓂᐅᑉᐊᑦᑎᓂᖅᐹᖓ ᐃᓪᓗᕈᓯᕐᒧᑦ ᐊᒻᒪ 

ᓱᓇᒃᑯᑖᒃᑯᕕᖓᓄᑦ 
NPC3125 J8650 ᓯᑎᐱᕆ 1839 ᐸᕐᓇᐅᑎ ᑎᐅᕈᒧᑦ (Terror)  ᐊᒻᒪ ᐃᕆᐸᔅᒧᑦ (Erebus)  ᐅᒦᔭᕐᓂᑯᒥᓃᒃ, ᐸᕐᓇᐅᑎ 

ᐅᒥᐊᕐᔪᐊᑉ ᐃᓗᐊᓂ ᐃᓗᖅᐸᓯᐊᓄᑦ (ᒪᓕᑦᑐᒍ ᐋᖅᑭᓱᖅᑕᐅᓯᒪᓂᖓ) 

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᓇᓗᓇᐃᔭᐃᑎ 4.0.1: ᓂᕈᐊᒐᐅᓯᒪᔪᑦ ᐅᒥᐊᕐᔪᐊᓄᑦ ᐸᕐᓇᐅᑏᑦ ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ (HMS Terror) ᐱᓯᒪᔭᐅᔪᑦ ᓈᓴᓄᑦ 
ᐃᒪᕐᓯᐅᑕᕐᓂᑦ ᑕᑯᔭᒐᖃᕐᕕᒻᒥ, ᒍᕇᓐᐅᐃᔅ. 

ᑕᑯᔭᒐᖃᕐᕕᐅᑉ ᒍᕇᓐᐅᐃᔅᒥ, ᐃᖕᓚᓐᑦ (ᓇᓗᓇᐃᔭᐃᑎ 
4.0.1; ᐋᑦᒧᕈᑎ ᐱᔾᔪᑎᒋᓪᓗᒍ ᓄᐊᑕᐅᓯᒪᔪᑦ 
[ᐅᒥᐊᕐᔪᐊᓄᑦ ᐸᕐᓇᐅᑏᑦ] 1837a, 1837b, 1837c, 
1839a; 1839b; 1839c; 1839d; 1839e, 1845, 
ᒫᖕᖓᓂᒃ ᓇᓗᓇᐃᖅᑕᐅᕙᓐᓂᐊᖅᑐᖅ ᐃᒫᒃ “ᑎᐅᕈ 
(Terror) ᐅᒦᔭᕐᓂᑯᒥᓂᖅ 1837/1845 ᐸᕐᓇᐅᑏᑦ” 
ᐅᕝᕙᓘᓐᓃᑦ “1839 ᐸᕐᓇᐅᑏᑦ”). 

ᓄᐊᑕᐅᓯᒪᔪᑦ ᑕᐃᑦᓱᒪᓂᓂᓴᐃᑦ ᑎᑎᖅᑐᒐᐃᑦ 
ᐱᓯᒪᔭᐅᔪᑦ ᑲᓇᑕᓕᒫᒥ ᐃᒪᕐᒥᐅᑕᓂᑦ ᑕᑯᔭᒐᖃᕐᕕᒻᒥ, 
ᓯᑳᑦ ᐃᒃᑮᓇᖅᑐᒥ ᐱᓕᕆᕝᕕᒻᒥ ᐊᒻᒪ ᐋᔅᑐᕋᐃᓕᐊᓐ 
ᑲᓇᑕᓕᒫᒥ ᐅᖃᓕᒫᒐᖃᕐᕕᐊᓂ ᐊᒻᒪ ᐃᓪᓗ 
ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ (HMS Terror)  
ᐱᔾᔪᑎᒋᓪᓗᒍ ᐅᓂᒃᑳᖏᑦ ᒫᑎᐅ ᐱᐊᑦᔅ (2017a) 
ᐱᑕᖃᓚᐅᕐᒥᔪᑦ ᐃᓕᓐᓂᐊᕈᑎᑦᑎᐊᕚᓘᓚᐅᖅᑐᓂᑦ 
ᐃᓗᓕᖃᑦᑎᐊᖅᑐᓂᑦ ᐱᓕᕆᔾᔪᑎᒥᓂᕐᓂᒃ 
ᐃᑲᔪᕐᓱᐃᔾᔪᑎᐅᓚᐅᖅᑐᓂᑦ ᖃᐅᔨᓴᓚᐅᖅᑕᑎᓐᓂᑦ. 
ᓇᐃᓈᖅᑐᒍ, ᐊᑦᑐᐊᑎᓪᓗᒋᑦ ᐊᔾᔨᒌᖏᑦᑐᓄᑦ 
ᓯᕗᓪᓕᖅᐹᒃᑯᑦ ᐊᒻᒪ ᑭᖑᓂᐊᒍᑦ ᑐᑭᓯᕕᐅᕙᓚᐅᖅᑐᓂᑦ, 
ᐃᑦᑕᕐᓂᓴᓕᕆᔪᑦ ᐱᓕᕆᔾᔪᑎᒥᓃᑦ ᓄᐊᑕᐅᓚᐅᖅᑐᑦ 
2017-ᒥ ᐱᐅᓯᑎᑦᑎᒋᐊᕈᑎᒻᒪᕆᐅᓚᐅᖅᑐᑦ ᐃᒫᓃᑦᑐᓂᑦ 
ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ ᑐᑭᓯᓯᒪᓂᖏᓐᓂᑦ 
ᐅᒥᐊᕐᔪᐊᒥᓂᐅᑉ ᐃᓂᖓᓂᑦ, ᖃᐅᔨᓴᕐᓂᐅᔪᖅ ᓱᓕ 
ᐱᒋᐊᖅᐸᓪᓕᐊᓂᖓᓃᒐᓗᐊᕐᒪᑕ. 

ᐃᓘᓐᓇᖓᒍᑦ, ᓴᐅᓂᖓ ᐅᒥᐊᕐᔪᐊᒥᓂᐅᑉ 
ᓱᕋᑦᓯᒪᓗᐊᖏᓯᐊᖅᑐᖅ ᐃᓘᓐᓇᓂ (ᑎᑎᖅᑐᒐᖅ 
4.0.3). ᐃᓂᓪᓚᑦᓯᒪᔪᖅ ᐃᑎᓂᓕᒻᒥ 24 ᒦᑕᑦ (79 
ᕖᑦ) ᓯᓚᑖᑕ ᓴᓂᕋᖏᑦ ᐃᑎᔪᒦᑦᑐᑦ 18 ᒦᑕᐃᑦ (59 
ᕖᑦ) ᐊᒻᒪ ᒪᑭᒪᔪᖅ 6 ᒦᑕᓂᑦ (19.7 ᕖᑦ) ᐃᖅᑲᖓᓂ. 
ᐅᒥᐊᕐᔪᐊᒥᓂᐅᑉ ᓯᕗᐊ ᓵᖕᖓᔪᖅ 341 ᑎᒍᕇᔅᓂᑦ 

ᐅᐊᖕᓇᒻᒪᕆᒻᒧᑦ. ᓴᐅᓂᖓ ᒪᑭᑕᓪᓗᐊᖅᑐᖅ ᐃᖅᑲᖓᓂ 
ᑭᒻᒥᖓ ᑕᑯᑦᓴᐅᑦᑎᐊᕋᓂ ᐅᕝᕙᓘᓐᓃᑦ ᓂᐱᖃᑦᑎᐊᕋᓂ, 
ᖃᐅᔨᓴᐅᑎᒃᑯᑦ ᐊᒻᒪ ᐊᔾᔨᓕᐅᕆᖃᑦᑕᓂᒃᑯᓪᓗ 
ᖃᓄᐃᓕᐅᕈᑎᐅᓯᒪᔪᑦ ᓇᓗᓇᐃᔭᐃᑦᑎᐊᓛᑐᐃᓐᓇᖅᑐᑦ 
ᑕᒪᒃᑯᓂᖓ ᑕᑯᔭᐅᓯᒪᔪᓂᑦ.  

ᑕᑯᑦᓴᐅᓛᖑᔪᑦ ᓴᓇᓯᒪᔪᓂᑦ ᑕᑯᔭᐅᓚᐅᖅᑐᓂᑦ 
2016-ᒥ ᐅᒥᐊᕐᔪᐊᑉ ᐱᖓᓱᑦ ᓇᐸᕈᑎᒥᓂᖏᑦ, 
ᐃᓗᐃᑦᑐᐃᓐᓇᐸᓗᒃ ᕿᔪᑯᑖᒃ ᓯᕗᐊᓃᑦᑐᖅ ᐊᒻᒪ 
ᐊᑦᓯᓂᕐᓴᖅ ᑎᖏᕐᕋᐅᑕᖃᕐᕕᖓ ᕿᔪᑯᑖᒃ, ᑭᑉᐹᕆᑦᑐᖅ 
ᐊᖁᐊᑕ ᐊᑭᓐᓇᖓ ᐊᖁᐊᑕ ᖁᓛ ᐃᓗᐃᑦᑑᓪᓗᓂ 
ᐊᒻᒪ ᑕᑭᔪᑯᑖᑦ ᐅᒥᐊᕐᔪᐊᑉ ᐊᑖᓃᑦᑐᑦ ᑭᓪᓕᖏᓐᓂ 
ᓴᓂᕌᑕ ᓴᐅᓂᖓᑕ − ᑭᖑᓪᓕᖅ ᐱᓗᐊᖅᑐᒥ 
ᐊᔾᔨᖃᐸᓗᑦᑎᐊᖅᑐᓂ ᓴᓇᔭᐅᕙᑦᑐᑦ ᕈᐊᐃᐅᓪ ᐃᒫᓂ 
ᐅᓇᓖᑦ ᐅᑭᐅᖅᑕᖅᑐᒥᑦ ᖃᐅᔨᓴᐅᑎᓂ ᓴᓇᔭᐅᕙᑦᑐᒥᓃᑦ 
ᐊᕐᕌᒍᐃᑦ 1800 ᕿᑎᖏᓐᓂ. ᒪᓕᑦᑐᒋᑦ 2016 ᖃᐅᒪᒧᑦ 
ᐊᑭᐊᓲᒥᑦ ᖃᐅᔨᓴᐅᑎᒥᑦ, ᐃᓘᓐᓇᓂ ᓴᐅᓂᖓᑕ 
ᑕᑭᓂᖓ 34.3 ᒦᑕᐃᑦ (ᐅᕝᕙᓘᓐᓃᑦ 112.5 ᕖᑦ) ᐊᒻᒪ 
ᓯᕕᑐᓂᖓ ᓯᓚᑖᓂᑦ ᑭᓪᓕᖓᓂᑦ ᓯᓚᑖᓄᑦ ᑭᓪᓕᖓᑕ 
ᐅᒥᐊᑉᔪᐊᑉ ᐊᑖᓄᑦ 9.1 ᒦᑕᐃᑦ (ᐅᕝᕙᓘᓐᓃᑦ 29.9 
ᕖᑦ). ᐅᒥᐊᕐᔪᐊᒥᓂᐅᑉ ᐃᓗᐊᓂ ᖄᖓ ᐅᓕᓯᒪᔪᖅ 
ᐃᔾᔪᔪᒧᑦ ᐃᒪᐅᑉ ᓴᓂᖓᓄᑦ, ᐃᒪᕐᒥᐅᑕᓄᑦ, ᐊᒻᒪ 
ᐊᒥᓱᓄᑦ ᓱᕋᑦᓯᒪᔪᓄᑦ ᓇᕿᑕᕈᑎᖏᑕ ᐃᓚᖏᓐᓄᑦ ᓲᕐᓗ 
ᑎᖏᕐᕋᐅᑕᖃᕐᕕᖏᓐᓄᑦ ᐊᒻᒪ ᓇᐸᕈᑎᓄᑦ. ᓴᓂᕐᓄᑦ 
ᐅᓕᑕᐅᓯᒪᒐᓗᐊᕐᒪᑕ, ᓂᕈᐊᒐᐅᓯᒪᔪᑦ ᓴᓇᓯᒪᓂᖏᑦ 
ᓇᓗᓇᐃᖅᑕᐅᔪᓐᓇᖅᑐᑦ ᒪᓕᑦᑕᐅᓗᑎᒃ ᓯᕗᓪᓕᖅᐹᒥ 
ᐱᓕᕆᐊᖑᓚᐅᕐᓯᒪᔪᓂᑦ ᓄᐊᑕᐅᓚᐅᖅᑐᓂᑦ 2016 
ᐊᒻᒪ 2017.

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

ᑎᑎᖅᑐᒐᖅ 4.0.3: ᓯᕗᓪᓕᖅᐹᑦ ᐃᓂᖓᓂᑦ ᑎᑎᖅᑐᒐᐃᑦ HMS Terror ᐅᒥᐊᕐᔪᐊᒥᓂᖅ, 2017. ᓯᓚᑖ ᐅᒥᐊᕐᔪᐊᑉ ᒪᓕᑦᓯᒪᔪᖅ Terror 
ᐅᒥᐊᕐᔪᐊᒥᓂᖅ ᐅᒥᐊᕐᔪᐊᑉ ᐃᓗᐊᓂ ᖄᖓᓄᑦ ᐸᕐᓇᐅᑎᒥᑦ ᐊᒻᒪ ᓴᓇᓯᒪᓂᖏᓐᓂᑦ ᐃᓚᔭᐅᓚᐅᖅᑐᑦ ᒪᓕᑦᑕᐅᓗᑎᒃ ᐃᑦᑕᕐᓂᓴᓂᑦ 
ᐱᓕᕆᔾᔪᑎᐅᓯᒪᔪᑦ (ᑎᑎᖅᑐᒐᖅ: ᓵ. ᑕᐃᒡᓂᐅ ᐊᒻᒪ ᓰ. ᐱᓗᕐ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ; 90M-2017-101-2).

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

4.1  ᓴᐅᓂᖏᑦ ᐅᒥᐊᕐᔪᐊᑉ 

ᒪᓕᑦᑐᒋᑦ ᓯᕗᓪᓕᕐᒥ ᐅᓂᒃᑳᓕᐊᕆᓯᒪᔪᑦ, 
ᐅᒥᐊᕐᔪᐊᒥᓂᐅᑉ ᓴᐅᓂᖓ ᐃᓗᐃᑦᑐᖅ ᓴᓂᕌᓂᑦ 
ᐃᓪᓗᐊᓄᑦ ᓴᓂᕌᓄᑦ ᐃᓪᓗᑦᑐᑦ ᐊᒻᒪ ᓱᕋᑦᓯᒪᓗᐊᖅᑑᔮᕋᓂ; 
ᓱᕋᐃᔭᕐᓯᒪᓪᓚᕆᑦᑐᑐᐊᖑᔮᖅᑐᑦ ᓇᕿᓯᒪᔾᔪᑎᖏᑦ 
ᓇᕿᑎᕋᖏᑦ ᐊᒻᒪ ᓇᕿᑎᕆᔾᔪᑎᑐᐃᓐᓇᐃᑦ ᐊᑦᑐᓈ 
ᓱᓇᑐᐃᓐᓇᐃᑦ (ᒧᐊᕐ ᐊᒻᒪ ᑕᐃᒡᓂᐅ 2017). ᓴᕕᕋᔭᒃ 
ᓵᑐᔮᖅ ᓱᕋᔾᔭᐃᒃᑯᑎ ᓱᓇᒧᑦ ᑕᑯᔭᐅᓚᐅᖅᑐᖅ ᓯᕗᐊᓂ 
ᒪᓕᑦᑐᑦ ᐊᔾᔨᐸᓗᖏᓐᓂᑦ ᐋᖅᑭᑦᑕᐅᓯᒪᔪᓂᑦ ᑯᐃᓐ 
ᐅᒥᐊᖁᑖ ᐃᕆᐸᔅ (HMS Erebus) ᐅᒦᔭᕐᓂᑯᒥᓂᖅ. 
ᑖᓐᓇ ᓴᓇᓯᒪᔪᖅ ᐊᔾᔨᓕᐅᒐᓛᑦᓯᒪᑐᐃᓐᓇᖅᑐᖅ 
ᐊᐅᓚᔫᒃᑯᑦ ᐊᔾᔨᓕᐅᕈᑎᒃᑯᑦ 2017−ᒥ, ᓴᓂᕌᒍᑦ 
ᖃᐅᔨᓴᐅᑎ ᐊᔾᔨᓕᐅᕈᑎᒧᑦ ᐱᓕᕆᐊᒥᓃᑦ 2016−ᒥ 
ᖃᓄᐃᓕᖓᓐᓂᕐᒪᖔᖅ ᐃᓱᒪᓕᐅᕆᔾᔪᑎᑦᑎᐊᕙᐅᔪᑦ. 
ᓇᓗᓇᐃᖅᑕᐅᓯᒪᖕᖏᒃᑲᓗᐊᖅᑎᓪᓗᒋᑦ ᐅᖓᓯᑦᑐᒥᑦ 
ᐊᐅᓚᑕᐅᔪᓐᓇᖅᑐᒧᑦ ᖃᐅᔨᓴᐅᑎᒧᑦ, ᑎᓴᒪᓂᑦ ᐅᒥᐊᕐᔪᐊᑉ 
ᓴᓂᕌᒍᑦ ᐊᒻᒪᔪᖃᖅᑐᖅ ᑯᕕᓯᕕᓐᓂᑦ ᐊᔾᔨᓕᐅᕐᓯᒪᔪᓂ 
ᓴᐅᓂᐊᑕ ᓴᐅᒥᖓᓂ, ᓯᕗᐊᓂ ᓇᐸᕈᑎᒻᒪᕆᐅᑉ, 
ᐃᓘᓐᓇᑎᒃ ᐊᖏᖃᑎᖃᖅᑐᐃᓐᓇᐃᑦ ᑕᑯᑦᓴᐅᔪᓂᑦ 
1837/1845 ᖃᓄᐃᑦᑑᓂᖓᓂᑦ ᐸᕐᓇᐅᑎᖏᓐᓂ 
ᑎᐅᕈ (Terror) ᐅᒦᔭᕐᓂᑯᒥᓂᖅ. ᑭᑉᐹᕆᑦᑐᖅ ᐊᖁᐊᑕ 
ᐊᑭᓐᓇᖓ ᐋᖅᑭᑦᓯᕕᒋᓯᒪᔪᖅ ᑎᓴᒪᓂᑦ ᐊᖁᐊᓂ 
ᐃᓪᓗᕈᓯᕐᒥ ᐃᒐᓛᓂᑦ (ᑎᑎᖅᑐᒐᖅ 4.1.1). 

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ (HMS Terror) 
ᓴᓂᕋᖏᑦ ᐃᒥᕐᒧᑦ ᖄᒥᔾᔭᐃᒃᑯᑎᖏᑦ ᓱᕐᕋᑦᓯᒪᔫᔮᖏᑦᑐᖅ 
ᐃᓱᒪᒋᓪᓗᒋᑦ ᐱᓕᕆᔾᔪᑎᐅᓯᒪᓕᖅᑐᑦ ᒫᓐᓇᒧᑦ. 
ᐅᒥᐊᕐᔪᐊᑉ ᐊᑎᐊ ᓴᐅᓂᐊᑕ ᓴᓂᕌᒎᖓᔪᑦ ᐊᑖᓂ ᐃᓪᓗᑦᑐᑦ 
ᓱᕐᕋᓯᒪᓗᐊᖅᑑᔮᖕᖏᒻᒥᔪᑦ. ᑎᓴᒪᐃᑦ ᐃᑭᐅᕋᕐᕕᖏᑦ 
ᓴᐅᒥᐊᓂ ᐅᒥᐊᕐᔪᐊᒥᓂᐅᑉ ᖃᐅᔨᔭᐅᓚᐅᖅᑐᑦ ᓴᓂᕌᓂᑦ 
ᖃᐅᔨᓴᐅᑎᒧᑦ 2016ᒥ ᓇᓗᓇᐃᖅᑕᐅᓚᐅᕐᒥᔪᑦ 
ᖃᐅᔨᓴᖅᑕᐅᒐᒥᒃ ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒧᑦ 
ᖃᐅᔨᓴᐅᑎᒧᑦ 2017-ᒥ. ᖃᓄᖅ ᓴᓇᓯᒪᓂᖏᑦ ᐊᒻᒪ 
ᐃᓂᖏᑦ ᐊᔾᔨᖃᖅᑐᑦ ᑕᐃᒃᑯᓂᖓ ᑕᑯᑦᓴᐅᔪᓂᑦ 
1837/1845 ᖃᓄᐃᑦᑑᓂᖓᓂᑦ ᐸᕐᓇᐅᑎᖏᓐᓂ 
ᑎᐅᕈ (Terror) ᐅᒦᔭᕐᓂᑯᒥᓂᖅ (ᑎᑎᖅᑐᒐᖅ 4.1.2). 
ᐃᓱᒪᓇᖕᖏᑦᑐᓂ, ᐃᑭᕕᖓ ᐅᒥᐊᕐᔪᐊᒧᑦ ᓴᐅᒥᐊᓃᑦᑐᖅ 
ᕿᑎᐊᓂ ᐅᒥᐊᕐᔪᐊᑉ ᒪᔪᕋᐅᑎᓕᕐᓯᒪᒻᒥᔪᑦ ᒪᔪᕋᐅᑎᖏᑦ 
ᑳᖓᒎᖓᓪᓗᑎᒃ ᐅᒥᐊᕐᔪᐊᑉ ᐊᑎᐊᑕ. 

ᐊᖁᐊᓂ ᐃᓪᓗᕈᓯᖅ ᑎᓴᒪᓂᑦ ᒪᕐᕉᓐᓂᒃ ᖁᓕᕇᓕᓐᓂᑦ 
ᐊᓕᒍᓕᓐᓂᑦ ᐃᒐᓛᓕᕐᓯᔪᑦ, ᐊᑐᓂ ᑎᓴᒪᓂᑦ 
ᐃᒐᓛᖃᖅᑐᑎᒃ ᑐᑭᓕᐊᖓᔪᓄᑦ ᐊᒻᒪ ᓴᓐᓂᖓᔪᓄᑦ 
ᕿᔪᖃᖅᑐᑎᒃ, ᑎᒋᖓᔪᑦ ᕿᔪᐃᑦ ᓴᐅᓂᖏᑦ ᐊᑕᔾᔪᑎᖏᑦ 
ᐊᒻᒪ ᐊᕕᑦᓯᒪᔾᔪᑎᖏᑦ ᐃᒐᓛᑉ ᐊᓕᒍᖏᓐᓄᑦ 
(ᑎᑎᖅᑐᒐᖅ 4.1.1). 

ᓴᐅᒥᐊᓂᑦ ᑕᓕᖅᐱᐊᓄᑦ, ᓯᕗᓪᓕᖅᐹᖅ ᓯᓚᒻᒧᑦ ᐃᒐᓛᖅ 
ᐊᑦᓯᓂᕐᓴᒥ ᑎᑭᖅᑯᐊᒍᑦ ᓯᖁᒥᓯᒪᔪᖅ; ᓴᐅᓂᖏᑦ 
ᐊᑕᕕᖏᑦ ᐊᒻᒪ ᐱᖓᓱᐃᑦ ᐃᒐᓛᖏᑦ ᐃᓗᐃᑦᑐᐃᑦ. 
ᑐᓪᓕᐊ ᐃᒐᓛᑉ ᓱᕋᑦᓯᒪᑦᑎᐊᖅᑐᖅ; ᑐᑭᓕᐊᖓᔪᑦ ᐊᒻᒪ 
ᓴᓂᒧᖓᔪᑦ ᕿᔪᑯᑖᖏᑦ ᐊᑕᕕᖏᑦ ᐱᑕᖃᖕᖏᑦᑐᑦ, 
ᐊᒻᒪ ᐊᒥᓲᖏᑦᑐᓂᑦ ᐊᓕᒍᒥᓂᕐᓂᒃ ᐱᑕᖃᖅᑐᖅ ᐊᑖᑕ 
ᑭᓪᓕᖓᒍᑦ ᓴᐅᓂᐊᑕ. ᐱᖓᔪᐊᑦ ᐃᒐᓛᖅ ᐱᑕᖃᖕᖏᒻᒥᖅ 
ᐊᑕᕕᖏᓐᓂᑦ, ᐊᑖᓃᓐᓂᖓ ᐊᓕᒎᑉ ᑕᓕᖅᐱᐊᓂ 
ᐃᓂᖓᓃᑦᑑᒐᓗᐊᖅ. ᑎᓴᒪᖓᑦ ᐊᒻᒪ ᑭᖑᓪᓕᖅᐹᖅ 
(ᑕᓕᖅᐱᐊᓂ) ᐃᒐᓛᖅ ᓱᕐᕋᑦᓯᒪᖕᖏᑦᑐᖅ ᑭᓯᐊᓂ 
ᐅᓕᑦᓯᒪᔪᖅ ᐃᒪᐅᑉ ᓴᓂᖏᓐᓂᑦ ᐊᒻᒪ ᐱᕈᖅᑐᓄᑦ. 
ᐸᐅᕋᐅᔭᖃᕐᕕᖓ ᐊᖏᔪᐊᓗᒻᒥ ᐃᓪᓗᕈᓯᕐᒥ (ᒪᓕᑦᑐᒍ 
ᑕᑯᑦᓴᐅᑎᑕᐅᔪᖅ 1845-ᒥ ᐃᓚᔅᑐᕋᐃᑕᑦ ᓚᓐᑕᓐ ᓂᐅᔅ 
ᐱᕙᓪᓕᐊᔪᓂᑦ ᐅᖃᓕᒫᒐᕐᒥ ᑎᑎᖅᑐᒐᕐᒥ) ᑕᑯᑦᓴᐅᔪᑦ 
ᓱᕋᑦᓯᒪᔪᒃᑯᑦ ᐃᓪᓗᕈᓯᕐᒧᑦ ᐃᒐᓛᒃᑯᑦ. 

ᒪᓕᑦᑐᒋᑦ ᓴᓂᕌᓂᑦ ᐊᔾᔨᓕᐅᕐᓯᒪᔪᑦ ᖃᐅᔨᓴᐅᑎᒧᑦ ᐊᒻᒪ 
ᖃᐅᒪᒧᑦ ᐊᑭᐊᓲᒧᑦ ᖃᐅᔨᓴᐅᑎᒧᑦ ᐱᓕᕆᔾᔪᑎᒥᓃᑦ, 
ᐸᐅᕋᐅᔭᖓᑕ ᓱᓪᓗᓕᖓ ᑕᑕᑦᑑᔮᖅᑐᖅ ᕿᔪᓐᓂᑦ 
ᐊᐅᓚᓗᐊᔾᔭᐃᒃᑯᑎᓄᑦ. ᑭᓯᐊᓂᓕ, ᑕᒪᓐᓇ 
ᓇᓗᓇᐃᕐᓯᒪᖕᖏᓂᕐᓴᖅ ᒪᓕᑦᑐᒋᑦ ᐅᖓᓯᑦᑐᒥᑦ 
ᐊᐅᓚᑕᐅᔪᓐᓇᖅᑐᒧᑦ ᖃᐅᔨᓴᐅᑎᒧᑦ ᐊᑐᐃᓐᓇᕐᓂᑦ 
ᐊᔾᔨᖕᖑᐊᓂᑦ ᐊᒻᒪ ᐊᐅᓚᔪᓂᑦ ᐊᔾᔨᓕᐅᒐᕐᓂᑦ. 
ᑕᐃᒪᐃᒻᒪᑦ, ᑎᐅᕈ (Terror)ᐅᒦᔭᕐᓂᑯᒥᓂᖅ ᐸᐅᕋᐅᔭᖓ 
ᐃᓂᖓᓃᑦᑑᔮᖕᖏᑦᑐᖅ ᐃᓗᐊᓂ ᐸᐅᕋᐅᔭᖃᕐᕕᖓᑕ, 
ᑕᒪᓐᓇ ᖃᐅᔨᓴᖅᑕᐅᑲᓐᓂᕆᐊᖃᕐᓂᐊᖅᑐᖅ 
ᖃᓄᐃᓕᖓᓂᖓ. ᐊᓯᐊᒍᓪᓕ, ᓇᓗᓇᖕᖏᑦᑐᖅ 
ᐅᒥᐊᕐᔪᐊᑉ ᓴᖑᔾᔪᑎᖓ ᑐᑭᓕᐊᕈᑎᖓ ᐋᖅᑭᑦᓯᒪᖕᖏᒻᒪᑦ 
ᐃᓂᖓᓂ ᓴᖑᔾᔪᑎᖓᑕ. ᑕᒪᓐᓇ ᓇᓗᓇᖏᓯᐊᖅᑐᖅ 
ᐋᖅᑭᑦᑕᐅᓯᒪᔪᖅ ᓴᓂᕐᕙᑦᓯᒪᔪᖅ ᓴᐅᒥᐊᑕ ᓴᓂᕌᓂ 
ᐅᒥᐊᕐᔪᐊᑉ ᐊᑖᓂ ᐊᑯᓐᓂᖏᓐᓂ ᓯᕗᐊᑕ ᐊᒻᒪ 
ᓇᐸᕈᑎᒻᒪᕆᐊᑕ ᐊᐅᓚᓗᐊᔾᔭᐃᒃᑯᑎᖏᑦ ᐃᓱᖏᓐᓂ 
ᐋᖅᑭᑦᓯᒪᕙᑦᑐᑦ; ᖁᕝᕙᒋᐊᕈᑎᖓ ᑕᑯᑦᓴᖅ.

ᑎᑎᖅᑐᒐᖅ 4.1.2: ᐃᑭᕕᒃ ᐅᒥᐊᕐᔪᐊᒧᑦ ᓴᐅᒥᐊᓂ ᓴᓂᕌᓂ ᕿᑎᐊᓃᑦᑐᖅ 
ᐅᒥᐊᕐᔪᐊᑉ (ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ 
ᑲᓇᑕᒥ; 90M01061EF).

ᑎᑎᖅᑐᒐᖅ 4.1.1: ᑎᐅᕈ (Terror) ᐅᒦᔭᕐᓂᑯᒥᓂᖅ ᐊᖁᐊᓂ 
ᐃᓪᓗᕈᓯᖅ (ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ 
ᑲᓇᑕᒥ; 90M00785EF).

ᐃᓱᒪᓇᖕᖏᑦᑐᖅ, ᑕᕐᓵᒃ “XII” ᐊᒻᒪ “XIII” ᐃᓚᖏᒃ 
ᑕᑯᑦᓴᐸᓗᐃᑦ ᓴᐅᒥᐊᓂ ᓴᓂᕌᓂ ᓴᖑᔾᔪᑎᖓᑕ ᐃᓂᖓᑕ 
(ᑎᑎᖅᑐᒐᖅ 4.1.3). 

4.2  ᑭᓴᐅᑎᑦ 

ᓯᕗᓂᐊᓂ 2017, ᑐᑭᓯᒋᐊᕈᑎᑲᑦᑎᐊᓚᐅᖏᑦᑐᖅ 
ᖃᓄᐃᓕᖓᓂᖏᓐᓂᑦ ᐊᔾᔨᒌᖏᑦᑐᑦ ᑭᓴᐅᑎᖏᑕ 
ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ (HMS Terror)− 
ᐊᒥᓲᓂᓖᑦ 12−ᓂᑦ ᒪᓕᑦᑐᒋᑦ 1839 ᑎᐅᕈ (Terror) ᐊᒻᒪ 
ᐃᕆᐸᔅ (Erebus) ᐅᒦᔭᕐᓂᑯᒥᓂᖅ ᖃᓄᐃᓕᖓᓂᖏᓐᓄᑦ 
ᓴᓇᔭᐅᓯᒪᔪᑦ. ᓴᓂᕌᓂᑦ ᐊᔾᔨᓕᐅᕐᓯᒪᔪᑦ ᖃᐅᔨᓴᐅᑎᒧᑦ 
ᐱᓕᕆᔾᔪᑎᒥᓃᑦ 2016−ᒥ ᐃᓱᒪᓕᐅᕆᓯᒪᔪᑦ ᑭᓴᐅᑎᒥᑦ 
ᐃᖅᑲᖓᓃᑦᑐᖃᑐᐃᓐᓇᕆᐊᖃᕐᒪᑦ ᐊᑐᓂ ᓴᓂᕋᖏᓐᓂ 
ᓯᕗᕌᑕ. ᐊᒻᒪᑦᑕᐅᖅ, ᐊᑦᑐᓈᒥᑦ ᐅᕝᕙᓘᓐᓃᑦ 
ᐊᕐᓵᖅᑑᔭᒥᑦ ᐊᓃᖓᔪᖃᖅᑑᔮᖅᑐᖅ ᓯᕗᒧᑦ ᓴᐅᓂᖓᓂᑦ 
ᓴᐅᒥᐊᓃᑦᑐᒧᑦ ᑭᓴᐅᑎᒧᑦ ᐃᖅᑲᖓᓃᑦᑐᒧᑦ. 2017−ᒥ, 
ᒪᕐᕉᒃ ᓯᕗᐊᓂ ᑭᓴᐅᑏᒃ ᓇᓂᔭᐅᓚᐅᖅᑑᒃ ᓱᓕ 
ᐃᓂᖏᓐᓃᑎᓪᓗᒋᒃ ᐊᒻᒪ ᓂᕕᖓᓪᓗᑎᒃ ᐅᓂᕝᕕᖏᓐᓂ. 
ᓴᐅᒥᐊᑕ ᓴᓂᕌᓂ ᓯᕗᐊᓂ ᑭᓴᐅᑎ ᐅᓂᑦᓯᒪᔪᖅ ᓯᕗᐊᓂ, 
ᓴᓂᐊᓂ ᓯᕗᐊᓂ ᓇᐸᕈᑎᐅᑉ ᓇᑦᑎᓯᒪᕕᖏᑕ ᐊᓪᓕᕋᐅᑉ, 
ᖁᓛ ᑎᒃᑯᐊᖓᓪᓗᓂ ᐊᖁᐊᓄᑦ (ᑎᑎᖅᑐᒐᖅ 4.2.1). 
ᖁᑦᓯᓂᕐᓴᖓ ᐃᓗᐊᒎᖓᔪᖅ ᐃᑭᕕᖓᑕ. ᑭᓴᐅᑎᖓᑕ 
ᐊᕐᓵᖅᑑᔭᖅ ᓇᑦᑎᕝᕕᖓ ᐊᑖᓃᑦᑐᖅ ᐅᓂᕝᕕᖓᑕ, 
ᓵᖕᖓᔪᖅ ᓯᕗᒧᑦ, ᐊᒻᒪ ᑭᓴᐅᑎᖓᑕ ᐊᕐᓵᖅᑑᔭᖓ 
ᐊᓃᖓᓪᓗᓂ ᐊᑦᑐᓈᓂᑦ ᓄᕕᓯᕕᒻᒧᑦ ᓯᕗᓂᐊᓂ 
ᐅᖓᓯᑦᑐᒥ. ᓴᕕᕋᔭᒃ ᑭᓴᐅᑎᖓᑕ ᐊᑦᑐᓈᖓ ᐃᓯᕕᓯᒪᔪᖅ 
ᐊᒻᒪ ᑎᒃᑯᐊᖓᓪᓗᓂ ᐊᒻᒧᓪᓗᐊᖅ. ᓯᕗᐊᓂ ᑭᓴᐅᑎᖓ 
ᑕᓕᖅᐱᐊᓂ ᐅᓂᕝᕕᖓᓃᒻᒥᔪᖅ, ᐊᑦᑐᓈᖓ ᓱᓕ 
ᐃᒧᓯᒪᒐᓗᐊᖅᑐᓂ ᐊᒻᒪ ᐊᑕᓪᓗᓂ. ᑕᓕᖅᐱᐊᓂ ᓯᕗᐊᓂ 
ᑭᓴᐅᑎᖓᑕ ᐊᖅᓵᖅᑑᔭᖓ ᐃᓗᐊᓅᖓᔪᖅ ᐃᓚᖓᑕ 
ᐊᒻᒪᔫᑉ ᐊᑦᑐᓈᓂᒃ ᓄᕕᓯᕕᐅᕙᑦᑑᑉ. ᐃᒫᓃᑦᑐᓂᑦ 
ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ ᓇᓂᓯᓚᐅᖕᖏᑦᑐᑦ ᐊᒻᒪ 
ᓇᓗᓇᐃᕐᓯᒐᑎᒃ ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒧᑦ 
ᖃᐅᔨᓴᐅᑎᒧᑦ ᐊᔾᔨᓕᐅᖅᑕᐅᔪᒪᔪᖅ ᐃᓱᒪᒋᔭᐅᓗᓂ 
ᑭᓴᐅᑎᐅᒋᐊᖓ, ᖃᐅᔨᔭᐅᓚᐅᖅᑐᖅ ᓴᓂᕌᓂᑦ 
ᐊᔾᔨᓕᐅᕐᓯᒪᔪᑦ ᖃᐅᔨᓴᐅᑎᒧᑦ 2016−ᒥ. 

ᒪᕐᕉᒃ ᐊᖁᐊᓂ ᑭᓴᐅᑏᒃ ᐱᑕᖃᖅᑑᒃ ᐊᒻᒪ ᐊᑕᓪᓗᑎᒃ 
ᓴᐅᒥᐊᓂ ᐅᒥᐊᕐᔪᐊᑉ ᐊᑖᓂ, ᐊᒻᒪ ᐃᒻᒪᖄ ᐊᑕᐅᓯᖅ 
(ᒪᕐᕉᑐᐃᓐᓇᕆᐊᓖᒃ) ᑕᑯᔭᐅᓚᐅᖅᑐᑦ ᐊᑭᐊᓂ 
ᑕᓕᖅᐱᐊᑕ ᓴᓂᕌᓂ (ᑎᑎᖅᑐᒐᖅ 4.2.2). ᒪᕐᕉᒃ 
ᑭᓴᐅᑎᖏᒃ ᓴᐅᒥᐊᑕ ᓴᓂᕌᓂ ᖃᓪᓕᖃᑦᑕᐅᑎᓯᒪᐸᓗᑦᑑᒃ 
ᐊᒻᒪ ᑎᒃᑯᐊᖓᓪᓗᑎᒃ ᐊᑭᓕᕇᓐᓄᑦ, ᐋᖅᑭᑦᓯᒪᓪᓗᑎᒃ 
ᐊᑖᓃᒋᐊᖅ ᐅᒥᐊᕐᔪᐊᑉ. 

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

ᐊᓯᖏᓐᓂᑦ ᑭᓴᐅᑎᓂᑦ ᑕᑯᔪᖃᓚᐅᖕᖏᑦᑐᖅ 
ᓴᐅᒥᐊᑕ ᓴᓂᕌᓂ ᐅᒥᐊᕐᔪᐊᑉ ᐊᑖᓂ ᐅᕝᕙᓘᓐᓃᑦ 
ᐅᒥᐊᕐᔪᐊᑉ ᐃᓗᐊᓂ ᖄᖓᓂ ᒫᓐᓇᒧᑦ. ᑕᒪᓐᓇ 
ᓇᓗᓇᐃᖅᑕᐅᔪᓐᓇᓚᐅᖏᑦᑐᖅ ᑕᓕᖅᐱᐊᑕ 
ᓴᓂᕌᓄᑦ. ᑕᒪᓐᓇ ᑲᑎᑦᑐᒋᑦ ᐊᒥᓲᓂᖃᓕᖅᑐᑦ 
ᖃᐅᔨᒪᔭᐅᔪᑦ ᑭᓴᐅᑎᖏᑦ ᐃᓂᖓᓂ ᑕᓪᓕᒪᐅᓕᖅᑐᑦ, 
ᑎᓴᒪᐅᔪᖅᑑᖏᑦᑐᑦ ᑕᑯᑦᓴᐅᔪᓂᑦ ᑎᐅᕈ (Terror) 
ᐅᒦᔭᕐᓂᑯᒥᓂᖅ 1837/1845 ᐸᕐᓇᐅᑎᖏᓐᓂ. ᑳᐱᑕᓐ 
ᑯᕉᔨᐅᕐ ᐅᑎᖅᑎᑦᓯᓚᐅᕐᓂᑯ “ᒪᕐᕉᓐᓂᒃ ᑭᓴᐅᑏᓐᓂᒃ ᐊᒻᒪ 
ᐊᑦᑐᓈᖏᓐᓂᑦ” ᐅᕿᓕᑎᒋᐊᕋᓱᑦᑐᓂᒋᑦ ᐅᒥᐊᕐᔪᐊᑉ 
ᐅᓯᔭᖏᑦ ᐅᓯᓕᕐᓱᓚᐅᖅᑎᓪᓗᒍ ᑕᖁᐊᑦᓴᓕᒫᒥᓂᒃ 
ᐱᔪᓐᓇᖅᑕᓕᒫᒥᓂᒃ ᓱᓇᒃᑯᑖᒃᑯᕕᒻᒥᑦ ᐅᒥᐊᕐᔪᐊᒥᑦ 
Barretto Junior ᐅᐃᐅᓪᕕᔅ ᕿᑭᖅᑕᓂ ᔪᓚᐃ 
1845-ᒥ (ᑯᕉᔨᐅᕐ 1845). ᑲᑎᑦᑐᒋᑦ ᐊᒥᓲᓂᖏᑦ 
ᑭᓴᐅᑎᖏᑦ ᐱᖓᓲᔪᖅᑑᓕᕋᔭᖅᑐᑦ, ᓇᓪᓕᖏᑦ 
ᐊᓯᐅᓐᓂᖏᑉᐸᑕ ᐅᕝᕙᓘᓐᓃᑦ ᓇᒨᖕᖔᔭᐅᓐᓂᖏᑉᐸᑕ 
ᖃᐅᔨᓴᕐᓂᖏᓐᓂ. ᓇᓗᓇᐃᕐᓯᔪᓐᓇᖅᑐᒍᑦ ᐃᓚᒋᑦ 
ᑭᓴᐅᑎᖏᑕ ᓇᓗᓇᐃᕐᓯᒪᔪᑦ ᐅᒥᐊᕐᔪᐊᒥᓂᕐᒥ 

ᑎᑎᖅᑐᒐᖅ 4.2.2: ᒪᕐᕉᒃ ᒥᑭᔪᕈᓘᒃ ᑭᓴᐅᑏᒃ ᐃᓂᖓᓃᑦᑐᑦ 
ᐊᑭᓕᕇᑦᑐᑎᒃ, ᐊᑎᓪᓗᐊᖓᓂ ᑎᐅᕈ (Terror) ᐅᒦᔭᕐᓂᑯᒥᓂᖅ 
ᓴᐅᒥᐊᓂ ᐊᖁᐊᓂ (ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ 
ᑲᓇᑕᒥ; 90M00781EF).

ᑎᑎᖅᑐᒐᖅ 4.1.3 ᓴᖑᔾᔪᑎᖓᑕ ᐊᑕᕕᖓ ᑎᐅᕈ (Terror) 
ᐅᒦᔭᕐᓂᑯᒥᓂᖓᓂ ᑳᐳᔭᒥᑦ ᑕᕐᓴᖃᕐᕕᖃᖅᑐᑎᒃ ᐅᑯᓄᖓ “XII” ᐊᒻᒪ 
“XIII” (ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 
90M01494EF).

ᑎᑎᖅᑐᒐᖅ 4.2.1: ᑎᐅᕈ (Terror) ᐅᒦᔭᕐᓂᑯᒥᓂᐅᑉ ᓴᐅᒥᐊᓂ 
ᓯᕗᐊᓂ ᑭᓴᐅᑎᖓ ᓱᓕ ᐊᑕᔪᖅ ᓴᓂᕐᕙᐃᕕᖓᓂ (ᐊᔾᔨᙳᐊᖅ: ᖠ. 
ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M01294EF).

ᐅᕝᕙᓘᓐᓃᑦ ᐃᖅᑲᖓᓂ ᑕᑯᔭᐅᓯᒪᖕᖏᑐᐃᓐᓇᕆᐊᓖᑦ. 
ᐱᔾᔪᑎᒋᓪᓗᒋᑦ ᐃᓘᓐᓇᐸᓗᑎᒃ ᓴᓇᓯᒪᔪᑦ ᐊᒻᒪ ᐱᑐᖃᐃᑦ 
ᑕᑯᔭᐅᓯᒪᔪᑦ ᕿᖅᑯᐊᓄᑦ ᓴᐅᓯᒪᐸᓗᓐᓂᖏᑦ ᐊᒻᒪ/ 
ᐅᕝᕙᓘᓐᓃᑦ ᐃᒪᐅᑉ ᓴᓂᖏᓐᓄᑦ, ᐊᒻᒪ ᐱᔾᔪᑎᒋᓪᓗᒍ 
ᑕᑯᕕᑦᓴᐅᑦᓯᐊᖏᓐᓂᖓ ᐊᒻᒪ ᖃᐅᒪᑭᑦᑐᑯᓘᓂᖓ, 
ᐃᓚᖏᑦ ᑭᓴᐅᑎᖏᑦ ᑭᑭᑕᐅᔪᑦᓴᐅᔪᕕᓃᑦ ᑕᑯᔭᐅᒐᑎᒃ 
(ᑎᑎᖅᑐᒐᖅ 4.0.3). 

4.3  ᐅᒥᐊᕐᔪᐊᓂ ᒪᑐᐃᑦ ᐊᒻᒪ 
ᒪᔪᕋᐅᑏᑦ 
ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᑎᐅᕈ (HMS 
Terror)ᓱᓇᒃᑯᑖᖃᖅᑎᑕᒥᓂᖅ ᐊᒥᓱᓂᑦ ᒪᑐᓂᑦ ᐊᒻᒪ 
ᒪᔪᕋᐅᑎᓂᑦ, ᐊᒻᒪᑦᑕᐅᖅ ᖁᓛᓂ ᐃᒐᓛᓂᑦ. ᓯᕗᐊᓂᑦ 
ᐊᖁᐊᓄᑦ, ᐅᑯᐊ ᓴᓇᓯᒪᔪᑦ ᐅᖃᐅᓯᐅᓯᒪᔪᑦ ᑕᕝᕙᓂ: 
ᓯᕗᐊᓂ ᒪᔪᕋᐅᑏᑦ, ᒪᑐᐊ ᐃᓗᐊᓄᑦ, ᐊᖁᐊᓂ 
ᒪᔪᕋᐅᑏᑦ, ᑲᒪᔨᖏᑕ ᐃᓪᓗᕈᓯᖓᑕ ᐃᒐᓛᖓ ᖁᓛᓂ, 
ᐊᒻᒪ ᑳᐱᑕᐅᑉ ᐃᓪᓗᕈᓯᖓᑕ ᐃᒐᓛᖓ ᖁᓪᓛᓂ 
(ᑕᑯᖁᔪᖅ ᑎᑎᖅᑐᒐᖅ 4.0.3). 

ᓯᕗᐊᓂ ᒪᔪᕋᐅᑎᐅᑉ ᐅᓕᖓ ᓱᕋᑦᓯᒪᔪᐃᓐᓇᐸᓗᑦᑎᐊᖅ, 
ᐃᓚᖏᑦ ᓇᐸᕈᑏᑦ ᖄᖓᓂ ᐃᓂᓪᓚᑦᓯᒪᓪᓗᑎ. ᓴᐅᒥᐊᓂ 
ᐊᖁᐊᓂ ᑎᕿᖅᑯᐊᓂ ᓇᐸᔪᖅ ᓱᓕ ᓇᖏᖅᑐᖅ, 
ᐊᒻᒪ ᑲᓐᓄᓇᐅᔭᒥᑦ ᒪᑐᖓ ᐅᓂᕝᕕᖃᖅᑐᓂ ᓵᖓᓂ, 
ᒪᑐᒨᔪᑦᓴᐅᔪᖅ ᒪᑐᐃᓲᒧᑦ ᓴᐅᒥᐊᓄᑦ ᓴᓂᕌᓄᑦ 
(ᑎᑎᖅᑐᒐᖅ 4.3.1). ᑖᓐᓇ ᓇᐸᕈᑎ ᑕᑯᔭᐅᓚᐅᖅᑐᖅ 
ᐊᖅᑲᐅᒪᑎᓪᓗᒋᑦ 2016−ᒥ (ᑕᐃᒡᓂᐅ 2016:07). 
ᑕᓕᖅᐱᐊᓂ ᓴᓂᕌᓂ ᐊᕝᕙᖓ ᓯᕗᒧᑦ ᒪᔪᕋᐅᑎᐅᑉ 
ᐊᕙᑎᐊ ᐊᕝᕕᐊᖅᑕᐅᖏᑦᑐᑦᓯᐊᖅ ᓴᓂᕐᓄᑦ ᐊᒻᒪ 
ᐊᖏᓛᖑᓪᓗᓂ ᒪᑐᐃᖓᓪᓗᓂ ᑕᑯᔭᐅᓯᒪᔪᓂ ᒫᓐᓇᒧᑦ 
ᐅᒥᐊᕐᔪᐊᑉ ᐃᓗᐊᓂ ᖄᖓᓂ. ᓯᕗᐊᓂᖅᐸᓯᖅ ᒪᑐ ᐊᒻᒪ 
ᐊᑦᑐᐊᔪᑦ ᒪᔪᕋᐅᑎᖏᑦ ᐱᑕᖃᖕᖏᑦᑐᑦ 1837/1845 
ᑎᐅᕈ (Terror) ᐅᒥᐊᕐᔪᐊᒥᓂᖅ ᐸᕐᓇᐅᑎᓂ, 
ᐊᔾᔨᖃᕐᓂᕐᓴᐃᑦ 1839−ᒥ ᐸᕐᓇᐅᑎᓕᐊᒥᓂᕐᓂᒃ. 
ᐅᖃᐅᓯᐅᓯᒪᔪᖅ MV Martin Bergmann ᐱᓕᕆᔨᖏᑦ 

ᐊᑐᕐᓂᕐᒪᑕ ᑖᑦᓱᒥᖓ ᒪᑐᐃᖓᔪᒥᑦ 2016−ᒥ ᐊᑐᖅᑐᑎᒃ 
ᒥᑭᔪᒥᑦ ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒥᑦ ᖃᐅᔨᓴᐅᑎᒥᑦ 
ᐅᒥᐊᕐᔪᐊᒥᓂᕐᒥᒃ (ᐅᐊᑦᓴᓐ 2017:330-332). 

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᑭᖑᓪᓕᖅ ᐊᒻᒪᔪ ᑎᐅᕈ (Terror) ᐅᒥᐊᕐᔪᐊᒥᓂᖅ 
ᐅᒥᐊᕐᔪᐊᑉ ᐃᓗᐊᓂ ᖄᖓᓂ ᒪᑐᐊ ᐃᓗᒻᒧᑦ, ᐃᓂᖃᖅᑐᖅ 
ᓯᕗᐊᑕ ᖃᓂᒋᔮᓂ ᓇᐸᕈᑎᐊᑕ (ᑎᑎᖅᑐᒐᖅ 4.3.2). 
ᓴᓂᖃᓗᐊᖏᒃᑲᓗᐊᕐᒪᑦ, ᑖᓐᓇ ᐊᖏᔪᐊᓗᒃ ᒪᑐ ᐃᒪᐅᑉ 
ᓴᓂᖏᓐᓄᑦ ᓴᐅᓯᒪᔪᐃᓐᓇᐸᓗᒃ, ᓴᐅᓯᒪᒐᓂ ᑐᐊᑦᑐᕈᓗᒃ 
ᒪᑐᐃᖓᓂᖓ ᓯᕗᐊᓂ ᑭᓪᓕᖓᓂ. ᐊᑕᖏᑦᑐᓂ 
ᓯᓚᑖᓕᒫᖓ ᒪᓕᒐᑦᓴᖅ ᖄᖏᒍᑦ ᐃᒪᐅᑉ ᓴᓂᖏᑕ 
ᐅᓕᐅᔾᔨᓯᒪᔫᑉ ᐊᒻᒪ ᐊᖏᖃᑎᖃᖅᑑᔮᖅᑐᑎᒃ 1839−ᒥ 
ᐸᕐᓇᐅᑎᓕᐊᒥᓂᕐᓂᒃ. ᒪᔪᕋᐅᑎᖏᓄᑦ ᓇᑉᐸᖅᑕᐅᓯᒪᔪᑦ 
ᑕᑯᑦᓴᐅᑎᑕᐅᔪᑦ 1837/1845 ᐸᕐᓇᐅᑎᓂ 
ᐱᑕᖃᖅᑐᐃᓐᓇᐅᔮᖅᑐᑦ. 

ᐊᖁᐊᓂ ᒪᔪᕋᐅᑏᑦ ᐅᖓᑖᓃᓪᓗᐊᖅᑐᖅ 
ᓇᐸᕈᑎᒻᒪᕆᐊᑕ, ᒪᑐᐃᖓᓂᖓ ᑕᓕᖅᐱᐊᓃᑦᑐᓂ 
ᓴᓂᕌᓂ. ᑖᒃᑯᐊ ᒪᔪᕋᐅᑏᑦ ᐃᓗᐃᑦᑑᔮᖅᑐᑦ, ᒪᑐᖓ 
ᐱᑕᖃᖕᖏᑦᑑᒐᓗᐊᖅ. ᑕᒪᓐᓇ ᐅᖃᐅᓯᕆᓪᓗᒍ, 
ᒪᑐᐃᖓᓂᖓ ᐊᕝᕕᐊᖅᑕᖅ ᓴᓂᕐᓄᑦ ᐊᒻᒪ ᐃᒪᐅᑉ 
ᓴᓂᖏᓐᓄᑦ ᓄᐊᑦᓯᒪᔪᓄᑦ (ᑎᑎᖅᑐᒐᖅ 4.3.3). ᑖᓐᓇ 

ᑎᑎᖅᑐᒐᖅ 4.3.2: ᒪᑐᓪᓚᕆᖓ, ᓴᐅᓯᒪᔪᐃᓐᓇᐸᓗᒃ, ᐊᒥᑦᑐᕈᓗᒻᒥᑦ 
ᑐᐊᑦᑐᕈᓗᒻᒥᑦ ᒪᑐᐃᖓᕕᖃᖅᑐᓂ, ᑕᑯᑦᓴᖅ ᓯᕗᐊᓂ ᓇᐸᕈᑎᒻᒪᕆᐊᑕ 
(ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 
90M0751EF).

ᑎᑎᖅᑐᒐᖅ 4.3.3: ᑕᓕᖅᐱᐊᓂ ᓴᓂᕌ ᐊᖁᐊᓂ ᒪᔪᕋᐅᑏᑦ 
(ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 
90M1159EF).

ᑎᑎᖅᑐᒐᖅ 4.3.1: ᓯᕗᐊᓄᑦ ᓵᖕᖓᔪᖅ ᐅᓕ, ᓱᕋᑦᓯᒪᔪᖅ, ᓵᖕᖓᔪᖅ 
ᓯᕗᒧᑦ (ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 
90M01372EF).

ᒪᑐ ᒪᓕᑦᑑᔮᖅᑐᖅ ᑎᐅᕈ (Terror) ᐅᒥᐊᕐᔪᐊᒥᓂᖅ 
1837/1845 ᐸᕐᓇᐅᑎᖏᓐᓂᑦ, ᐅᑭᐅᒃᑯᑦ ᐃᓪᓗᕈᓯᐅᑉ 
ᖁᓛ ᐊᑦᓯᓂᕐᓴᐅᔮᖅᑐᖅ ᐊᒻᒪ ᓵᓐᓂᓴᐅᓗᓂ 
ᐊᔾᔨᓕᐅᕐᓯᒪᓚᐅᖅᑐᓂᑦ ᑕᒪᒃᑮᓐᓂ 1837 ᐊᒻᒪ 1839 
ᓴᓇᓯᒪᔪᓄᑦ ᐆᑦᑑᑎᓂ. 

ᒪᓕᑦᑐᒋᑦ ᐅᒥᐊᕐᔪᐊᑉ ᐃᓗᐊᓂ ᖄᖓᓄᑦ ᐸᕐᓇᐅᑎ, 
ᒪᑐᐃᖓᔪᖅ ᑎᐅᕈ (Terror) ᐅᒥᐊᕐᔪᐊᒥᓂᖅᐅᒥᐊᕐᔪᐊᑉ 
ᐃᓗᐊᓂ ᖄᖓᓂ ᐊᖁᐊᓅᖓᔪᖅ ᐃᒐᓛᖅ ᐃᓪᓗᕈᓯᐅᑉ 
ᖁᓛᓃᑦᑐᖅ ᑲᒪᔩᑦ ᐃᓪᓗᕈᓯᖓᑕ. ᑖᓐᓇᓕ ᒪᑐᐃᖓᔪᖅ 
ᐊᑕᖏᐸᓗᑦᑐᓂ ᐅᓕᑦᓯᒪᔪᖅ ᐃᒪᐅᑉ ᓴᓂᖏᓐᓄᑦ 
(ᑎᑎᖅᑐᒐᖅ 4.3.4). ᐃᓪᓗᕈᓯᐅᑉ ᖁᓛ ᐊᑦᓯᓂᕐᓴᐅᔮᖅᑐᖅ 
ᖃᓂᒋᔮᓃᑦᑑᑉ ᑳᐱᑕᐅᑉ ᐃᓪᓗᕈᓯᖓᑕ ᐃᒐᓛᖓᓂᑦ. 
ᑕᒪᓐᓇ ᓇᓗᓇᐃᔭᐃᓯᒪᑐᐃᓐᓇᕆᐊᓕᒃ ᑖᓐᓇ 
ᖁᑦᓯᓂᕐᓴᖅ ᐃᒐᓛᖅ ᑭᖑᕝᕕᕐᓯᒪᓂᖓᓂᑦ ᐱᔾᔪᓯᒍᑦ 
ᒪᑐᒥᑦ ᐊᒻᒪ ᐅᒥᐊᑉ ᐃᓗᐊᓅᔾᔭᐃᒃᑯᑎᖏᓐᓂᑦ ᓴᓂᕌᒍᑦ. 

ᒪᑐᐊ ᖄᓕᒃ ᕿᔪᒻᒥᑦ ᓵᓗᕿᒥᑦ ᑕᓕᖅᐱᐊᓄᑦ ᐅᒥᐊᕐᔪᐊᑉ 
ᓅᓯᒪᒐᓛᑦᑐᒥᑦ, ᑕᐃᒪᐃᓐᓂᖓᓄᑦ ᑐᐊᑦᑐᕈᓗᒻᒥᑦ (25 
ᓯᐊᓐᑎᒦᑕᓂᑦ) ᒪᑐᐃᖓᔮᖅᑐᖅ ᑭᓪᓕᖓᒍᑦ ᓴᐅᒥᐊᑕ 
ᓴᓂᕌᓂ ᓴᐅᓂᖓᑕ. 

ᐊᖁᐊᓂ, ᑳᐱᑕᐅᑉ ᐃᓪᓗᕈᓯᖓᑕ ᐃᒐᓛᖓ ᐊᒻᒪ ᓴᐅᓂᖓ 
ᓯᓇᕐᔪᐊᒍᑦ ᐊᑕᔪᐃᑦ ᑭᓯᐊᓂ ᖁᑦᑎᓂᖅᐹᖓ, ᓴᐅᒥᐊᓂ 
ᓴᓂᕌᓂ ᑐᑭᓕᐊᖓᔪᖅ ᖁᒻᒧᑦ ᓴᐅᓂᖓ ᐱᑕᖃᖕᖏᑦᑐᖅ 
(ᑎᑎᖅᑐᒐᖅ 4.3.5). ᑖᓐᓇ ᓇᓗᓇᖕᖏᓯᐊᖅᑐᖅ ᐃᒐᓛᖅ 
ᐊᑕᐅᓯᕐᒥᑦ ᐃᒐᓛᖓᑕ ᐊᓕᒍᐊ ᐱᑕᖃᖕᖏᑦᑐᖅ, ᓴᐅᒥᐊᑕ 
ᓴᓂᕌᓂ. ᑖᓐᓇ ᒪᑐᐃᖓᓂᖓ ᓯᕗᐊᓃᑦᑎᐊᖅᑐᖅ ᒪᕐᕉᓐᓂᒃ 
ᐊᑦᓴᓗᐊᓕᐅᑉ ᐊᖂᑎᐅᑉ ᓱᓕ ᓇᖏᖅᑑᑉ ᐃᓂᖓᓂ. 
ᒪᓕᑦᑐᒋᑦ ᐅᖃᐅᓯᐅᓯᒪᔪᑦ, ᖃᓄᖅ ᓴᓇᓯᒪᓂᖏᓐᓂᑦ 
ᑎᑎᖅᑐᒐᐃᑦ ᒪᑐᖏᓐᓂᑦ ᐊᒻᒪ ᐃᒐᓛᖏᓐᓂᑦ ᐅᒥᐊᕐᔪᐊᑉ 
ᐃᓗᐊᓂ ᖄᖓᓄᑦ, ᐊᒻᒪ ᐱᓗᐊᖅᑐᒥ ᐊᖂᑎᖓᑕ 
ᐊᑕᕕᖓ ᐃᓂᖓ ᖃᓂᒋᔮᓃᑦᑐᖅ ᑳᐱᑕᐅᑉ ᐃᓪᓗᕈᓯᖓᑕ 
ᐃᒐᓛᖓ ᖁᓛᓂ ᐃᓘᓐᓇᑎᒃ ᐊᔾᔨᖃᖅᑐᑦ ᑎᐅᕈ 
(Terror) ᐅᒦᔭᕐᓂᑯᒥᓂᖅ1837/1845 ᐅᕝᕙᓘᓐᓃᑦ 
1839 ᐸᕐᓇᐅᑎᖏᓐᓂᑦ (ᒧᐊᕐ ᐊᒻᒪ ᑕᐃᒡᓂᐅ 2017:23). 

ᑎᑎᖅᑐᒐᖅ 4.3.5: ᑳᐱᑕᐅᑉ ᐃᓪᓗᕈᓯᖓᑕ ᐃᒐᓛᖓ ᖁᓛᓂ 
ᐊᒻᒪ ᒪᕐᕉᓐᓂᒃ ᐊᑦᓴᓗᐊᓕᒃ ᐊᖂᑎᖓ (ᐊᔾᔨᙳᐊᖅ: ᖠ. ᐳᐊᐃᐅᕐ, 
ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M01238EF).

ᑎᑎᖅᑐᒐᖅ 4.3.4: ᑲᒪᔨᖏᑕ ᐅᒥᐊᕐᔪᐊᑉ ᐃᓪᓗᕈᓯᖓᑕ ᐃᒐᓛᖓ 
ᖁᓛᓂ, ᐅᕝᕙᓘᓐᓃᑦ ᐊᔾᔨᖃᖅᑐᒧᑦ ᐋᖅᑭᒋᐊᕐᓯᒪᔪᖅ ᒪᑐ 
ᒪᑐᐃᖓᔮᖅᑐᖅ ᓴᐅᒥᐊᑕ ᓴᓂᕋᖓᓂ (ᐊᔾᔨᙳᐊᖅ: ᖠ. ᐳᐊᐃᐅᕐ, 
ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M1139EF).

4.4  ᓇᕿᓯᒪᔾᔪᑎᖏᑦ 
ᓇᕿᑎᕋᖏᑦ ᐊᒻᒪ 
ᓇᕿᑎᕆᔾᔪᑎᑐᐃᓐᓇᐃᑦ 
ᓱᓇᑐᐃᓐᓇᕐᓂᑦ 
ᕿᔪᑯᑖᖓ ᓯᕗᐊᓃᓲᖅ ᐊᒻᒪ ᐃᓘᓐᓇᑎᒃ ᓇᐸᕈᑎᖏᑦ 
ᐃᓂᖏᓐᓃᑦᑐᑦ, ᓇᐸᕈᑎᖏᑦ ᓇᑲᓯᒪᐅᖅᑑᒐᓗᐊᑦ 
ᖁᑦᑎᓐᓂᖃᖅᑐᑎᒃ ᐊᒥᓲᖏᑦᑐᓂᑦ ᒦᑕᓂᑦ ᐃᓗᐊᓂ 
ᖄᖓᓂᑦ. ᖁᑦᓯᓂᖅᐹᑦ ᓇᐸᕈᑎᖏᑕ, ᑎᖏᕐᕋᐅᑕᖃᕐᕕᖏᑦ 
ᐊᒻᒪ ᓇᐸᕈᑎᖏᑦ ᐅᖅᑯᓯᒪᔫᔮᖅᑐᑦ ᑕᓕᖅᐱᐊᑕ 
ᓴᓂᕌᓄᑦ, ᐊᒥᓲᖏᑦᑐᓂᑦ ᐊᖏᔫᑎᓂᑦ ᐊᑦᑐᓈᖏᓐᓄᑦ 
ᐃᓚᖏᓐᓂᑦ ᐱᑕᖃᖅᑐᑎᒃ ᐃᓂᓪᓚᖓᔪᓂᑦ ᐅᒥᐊᕐᔪᐊᑉ 
ᐃᓗᐊᓂ ᖄᖓᓂ. ᑕᑯᑦᓴᐅᔮᖅᑐᑦ ᐃᓘᓐᓇᐸᓗᑎᒃ 
ᐊᑦᑕᓇᕐᓂᕐᓴᐃᑦ ᐊᒻᒪ ᓱᕋᓲᑦ ᓱᓇᑐᐃᓐᓇᐃᑦ ᐅᒥᐊᕐᔪᐊᑉ 
ᓇᕿᑕᕆᔾᔪᑎᖏᑦ ᐊᑦᑐᓈᑦ, ᓲᕐᓗ ᓴᕕᕋᔭᐃᑦ ᓇᐸᕈᑎᓄᑦ 
ᓅᔾᔭᐃᒃᑯᑏᑦ, ᐊᑦᑐᓈᕈᓘᔭᐃᑦ, ᐃᓗᐃᒃᑲᐃᑦ ᑭᑉᐹᕆᑦᑐᑦ, 
ᐊᒻᒪ ᐳᑐᓖᑦ ᐊᑦᑐᓈᖃᕐᕖᑦ, ᓱᕋᑦᓯᒪᔪᐃᓐᓇᐃᑦ ᐊᒻᒪ/ 
ᐅᕝᕙᓘᓐᓃᑦ ᐊᐅᑦᓯᒪᔪᑦ; ᓇᓗᓇᐃᖕᖏᑦᑐᖅ ᐊᒥᓱᐊᓗᐃᑦ 
ᑕᐃᒪᐃᑦᑐᑦ ᐅᒥᐊᕐᔪᐊᑉ ᐃᓗᐊᓂ ᖄᖓᓃᒻᒪᑕ ᐊᒻᒪ 
ᐃᖅᑲᖓᓂ ᐊᕙᑎᐊᓂ ᓴᐅᓂᐊᑕ. ᑕᐃᒪᐃᑦᑐᑦᓴᐅᓂᕐᒥᔪᑦ 
ᐅᒥᐊᕐᔪᐊᑉ ᓇᕿᑕᕆᔾᔪᑎᖏᑦ ᐊᑦᑐᓈᑦ, ᑕᒪᒃᑯᓂᖓ 
ᑕᑯᔪᖃᑦᑎᐊᓚᐅᖏᓯᐊᕐᒪᑦ. ᐅᑯᐊ ᑕᑯᑦᓴᐅᑎᑦᑎᔪᑦ 
ᓇᓗᓇᐃᔭᐃᑎᐅᔪᓂᑦ ᓇᕿᑕᕆᔾᔪᑎᖏᓐᓂᑦ 
ᐊᑦᑐᓈᖃᕐᕕᓐᓂᑦ ᓯᕗᐊᓂᑦ ᐊᖁᐊᓄᑦ. 

ᕿᔪᑯᑖᖓ ᐊᓃᖓᔪᖅ ᓯᕗᐊᓂᑦ ᓯᓚᒻᒧᑦ ᓴᓇᓯᒪᔪᓕᖓ 
ᕿᔪᑯᑖᖓ ᑕᑯᑦᓴᐅᓗᓂ ᐃᓗᐃᑦᑐᖅ, ᐱᖃᓯᐅᑎᓪᓗᒍ 
ᕿᔪᑯᑖᖓᑕ ᐅᓕᖓ ᐃᓗᐊᓃᓐᓂᖓᓄᑦ ᕿᔪᑯᑖᖓᑕ 
ᐅᓂᕝᕕᖓ − ᐅᓂᕝᕕᒥᓂᕋᓗᐊᖏᑦ ᐱᑕᖃᕈᓐᓃᖅᑐᑦ 
(ᑎᑎᖅᑐᒐᖅ 4.4.1 ᐊᒻᒪ 4.4.2). ᕿᔪᑯᑖᒃ ᓯᕗᐊᓂ 
ᐊᓃᖓᔪᖅ 3 ᒦᑕᓂᑦ ᐅᖓᓯᓐᓂᓕᒃ ᐃᓗᐊᓄᑦ ᐅᒥᐊᕐᔪᐊᑉ 
ᓴᐅᓂᑯᑖᖓᓂᑦ, ᐋᖅᑭᑦᓯᒪᓪᓗᓂ ᐊᔾᔨᖃᖅᑐᒥᑦ 
ᖃᐅᔨᒪᔭᐅᔪᓂᑦ ᐋᖅᑭᒋᐊᕈᑎᒥᓂᕐᓂᒃ ᓴᖅᑭᖅᑕᒥᓂᕐᓂᒃ 
1845, ᒪᓕᑦᑐᒍ ᑕᑯᑦᓴᐅᓂᖓ 1837/1845−ᒥ 
ᖃᓄᐃᑦᑑᓂᖓᓄᑦ ᑎᐅᕈ (Terror) ᐅᒦᔭᕐᓂᑯᒥᓂᖅ 
(ᒧᐊᕐ ᐊᒻᒪ ᑕᐃᒡᓂᐅ 2017:26). ᑕᒪᒃᑮᒃ ᓇᑦᑎᕝᕕᖏᑕ 
ᐃᓱᖏᒃ ᐱᑕᓖᒃ, ᐊᒻᒪ ᐋᖅᑭᑦᓯᕕᒋᓯᒪᓪᓗᑎᒃ ᓴᕕᕋᔭᒥᑦ 

ᕿᔪᑯᑖᒧᑦ ᐋᖅᑭᑦᓯᕕᒻᒧᑦ, ᒪᑭᒪᑎᑦᓯᔾᔪᑎᐅᕙᑦᑐᒥᑦ 
ᑎᖏᕐᕋᐅᑕᖃᕐᕕᖓᓂᑦ ᕿᑎᖓᓅᖅᑕᐅᒋᐊᖅᐸᑦᑐᓂ 
ᐊᑐᖅᑐᑎᒃ ᐊᒥᓱᓂᑦ ᑎᖏᕐᕋᐅᑕᖃᕐᕕᖓᓄᑦ ᐊᑦᑐᓈᓂᑦ. 
ᐊᑦᓯᓂᕐᓴᖅ ᓴᐅᓂᐊᓂ, ᒪᕐᕉᒃ ᐊᖏᔪᐊᓘᒃ ᓴᕕᕋᔮᒃ 
ᐊᑦᑐᓈᖃᕐᕖᒃ ᓱᓕ ᐃᓂᖓᓃᑦᑑᒃ ᐊᒻᒪ ᑎᒃᑯᐊᖓᓪᓗᑎᒃ 
ᓴᖑᖓᓪᓗᑎᒃ 45 ᑎᒍᕇᔅᓂᑦ ᓯᓚᒻᒧᑦ ᑕᒪᒃᑮᓐᓂᒃ 
ᓴᓂᕋᖏᓐᓂᑦ ᕿᔪᑯᑖᖓᑕ ᐊᑖᓂ ᐅᒥᐊᕐᔪᐊᑉ. 

ᓯᕗᐊᓂ ᓇᐸᕈᑎ ᖃᓄᐃᓕᓯᒪᖕᖏᑦᑐᖅ ᐳᖅᑐᓂᓕᒻᒧᑦ 
ᑐᖔᓂ 1 ᒦᑕᒥᑦ 2 ᒦᑕᓄᑦ ᖁᓛᓃᑦᑐᓂ ᐅᒥᐊᕐᔪᐊᑉ 
ᐃᓗᐊᓂ ᖄᖓᑕ. ᐊᒥᐊᒃᑯᖏᑦ ᓴᓇᓯᒪᔫᑉ 
ᑕᑯᔭᐅᓚᐅᖅᑐᑦ ᐊᖅᑲᐅᒪᑎᓪᓗᒋᑦ ᐊᒻᒪ ᐅᖓᓯᑦᑐᒥᑦ 
ᐊᐅᓚᑕᐅᔪᓐᓇᖅᑐᒧᑦ ᖃᐅᔨᓴᐅᑎᒧᑦ ᑕᑯᑦᓴᐅᔮᖅᑐᖅ 
ᐃᓗᓕᖃᕋᓂ ᓴᕕᕋᔭᒃ ᐴᑦᓴᑯᑖᒃ (ᑎᑎᖅᑐᒐᖅ 
4.4.3). ᐃᓱᒪᓇᕈᓇᖕᖑᐊᖅᑐᖅ ᓴᕕᕋᔭᑯᑖᒧᑦ 
ᐊᑦᑐᓈᓕᐊᕆᓯᒪᔪᒥᑦ ᐊᑐᕐᓂᕆᐊᖏᑕ ᓇᐸᕈᑎᑯᑖᖓᓄᑦ 
ᐊᑐᖅᑕᐅᓐᓂᕈᓂ. ᑕᒪᓐᓇ ᐱᔾᔪᑎᐅᓗᓂ, 
ᑕᒻᒪᖅᑕᐅᓗᓂ ᓇᓗᓇᐃᖅᑕᐅᓚᐅᕐᓯᒪᔪᒥᓂᖅ 2016-ᒥ 
ᐊᖏᔪᐊᓘᓐᓗᓂ ᐸᓚᐅᓗᓂ ᑐᖅᑐᐊᖑᓗᓂ. ᐊᑕᐅᓯᖅ 
ᐊᖏᔪᐊᓗᒃ ᖁᑦᓯᓐᓂᖏᓐᓄᑦ ᐊᑦᑐᓈᒥᓂᐅᑉ ᐃᓚᖓ 
ᓇᓗᓇᐃᖅᑕᐅᓚᐅᖅᑐᖅ ᑕᓕᖅᐱᐊᓂ ᓴᓂᕌᓃᑦᑐᖅ 
ᖃᓂᒋᔭᖓᓂ ᓯᕗᐊᓂ ᓇᐸᕈᑎᐅᑉ. ᑭᒻᒥᖓ 
ᐃᓂᓪᓚᖓᔪᖅ ᑕᓕᖅᐱᐊᓂ ᐅᒥᐊᕐᔪᐊᑉ ᓴᓂᕌᓂ ᐊᒻᒪ 
ᑎᒃᑯᐊᖓᓪᓗᓂ ᖁᒻᒧᑦ, ᐊᒻᒪ (ᐊᑐᕆᐊᖓᖅᑕᒥᓂᖓ) 
ᖁᑦᓯᓂᕐᓴᖅ ᐃᓂᓪᓚᖓᑎᓪᓗᒍ ᐃᖅᑲᖓᓂ ᐃᑎᔪᒥ. 
ᑕᒪᓐᓇ ᐊᑦᑐᓈᒥᓂᐅᑉ ᐃᓚᖓ ᐊᑐᖅᑕᐅᔪᑦᓴᐅᔪᕕᓂᖅ 
ᐊᑦᓯᓂᕐᓴᒥ ᑎᖏᕐᕋᐅᑎᖃᕐᕕᖓᓂ (ᓯᕗᐊᓂ 
ᑎᖏᕐᕋᐅᑎᖃᕐᕕᒃ ᐅᕝᕙᓘᓐᓃᑦ ᐊᖁᐊᓂ), ᐱᔾᔪᑎᒋᓪᓗᒍ 
ᐋᖅᑭᑦᑕᐅᓯᒪᓂᖓ ᐊᖏᔪᐊᓗᒻᒧᑦ ᓴᕕᕋᔭᒧᑦ 
ᑎᖏᕐᕋᐅᑎᖃᕐᕕᒻᒧᑦ ᕿᑎᖓᒍᑦ. ᒪᕐᕉᒃ ᑳᐳᒧᑦ ᓴᓇᓯᒪᔫᒃ 
ᑭᑉᐹᕆᑦᑐᑲᓪᓛᒃ ᐃᓗᐃᒃᑲᐅᓪᓗᑎᒃ ᐊᕐᓵᖅᑐᔭᖃᖅᑐᑎᒃ 
ᓇᑦᑎᕝᕕᓕᓐᓂᑦ (ᓇᓗᓇᐃᕐᓯᒪᑦᑎᐊᖅᑐᓂᑦ 
ᐊᓪᓚᕝᕕᐅᓂᖅᑐᑎᒃ) ᐊᑕᔫᒃ ᐊᑐᓂ ᐃᓱᖏᓐᓂ 
ᕿᓚᕝᕕᖏᑕ. ᑕᒪᒃᑯᐊ ᐊᔾᔨᖃᐸᓗᑦᑎᐊᖅᑐᑦ 

ᑭᑉᐹᕆᑦᑐᑲᓪᓚᒻᒧᑦ ᐃᓗᐃᒃᑲᕐᒧᑦ ᐊᕐᓵᖅᑐᔭᓕᒻᒧᑦ 
(89M29M100-1) ᓇᓂᔭᐅᓯᒪᔪᒧᑦ ᐃᕆᐸᔅ (Erebus)  
ᐅᒦᔭᕐᓂᑯᒥᓂᖅ (ᒧᐊᕐ ᐊᒻᒪ ᐊᓯᖏᑦ 2017:95). 

ᑎᐅᕈ (Terror) ᐅᒦᔭᕐᓂᑯᒥᓂᖅ ᓇᐸᕈᑎᒻᒪᕆᖓ 
ᓱᕋᑦᓯᒪᖕᖏᑦᑐᖅ 7 ᒦᑕᓄᑦ ᖁᓛᓂᑦ ᐅᒥᐊᕐᔪᐊᑉ 
ᐃᓗᐊᓂ ᖄᖓᓂᑦ, ᓄᕗᐊ ᓇᑲᓯᒪᓪᓗᓂ 12 ᒦᑕᓂᑦ 
ᐃᑎᓂᓕᒻᒦᑦᑐᓂ. ᓇᐸᕈᑎᖓ ᐋᖅᑭᑦᓯᕕᐅᓯᒪᔪᖅ 
ᐊᒥᓱᓄᑦ ᓱᕋᔾᔭᐃᓗᐊᒃᑯᑎᓄᑦ ᓇᐸᕈᑎᖏᓐᓂᑦ 

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᑎᑎᖅᑐᒐᖅ 4.4.1: ᐊᔾᔨᓕᐅᕐᓯᒪᔪᖅ ᕿᔪᑯᑖᒥᑦ ᓯᕗᐊᓂ ᐊᓃᖓᔪᒥᑦ ᐊᒻᒪ ᐊᓪᓚᑦᓯᒪᔪᖅ ᑎᖏᕐᕋᐅᑕᖃᕐᕕᖓ, ᓴᐅᒥᐊᓂᑦ ᐱᓯᒪᔪᖅ (ᐊᔾᔨᙳᐊᖅ: 
ᖠ. ᐳᐊᐃᐅᕐ, ᒧᓴᐃᒃ:ᓵᓗᔅ ᑕᐃᒡᓂᐅ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M0714EF-90M0716EF).

ᑎᑎᖅᑐᒐᖅ 4.4.2: ᑎᐅᕈ (Terror) ᐅᒦᔭᕐᓂᑯᒥᓂᖅ ᕿᔪᑯᑖᖓᑕ 
ᑭᒻᒥᖓ, ᐋᖅᑭᑦᑕᐅᓯᒪᔪᑦ ᐊᔾᔨᖓᓂᑦ ᑎᐅᕈ (Terror) 
ᐅᒦᔭᕐᓂᑯᒥᓂᖅ1845-ᒥ ᐋᖅᑭᒋᐊᕈᑎᓂ (ᐊᔾᔨᙳᐊᖅ: ᖠ. ᐳᐊᐃᐅᕐ, 
ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M1711EF).

ᑎᑎᖅᑐᒐᖅ 4.4.3: ᓯᕗᐊᓂ ᓇᐸᕈᑎᒥᓂᖅ ᓇᑲᓯᒪᔪᖅ, ᓵᖕᖓᔪᖅ 
ᐊᖁᐊᓄᑦ. ᑭᕕᓯᔾᔪᑎᖓᑕ ᓴᐅᒥᐊᓂ ᓴᓂᕌᓂ ᑭᕕᓯᔾᔪᑎᖏᑕ ᕿᔪᖏᑦ 
ᑕᑯᑦᓴᐃᑦ ᐅᖓᑖᓂ  (ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ 
ᑲᓇᑕᒥ; 90M1315EF).

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

ᓇᒥᑐᐃᓐᓇᖅ ᐃᓂᖓᑕ ᐳᖅᑐᓂᖏᓐᓂ (ᑎᑎᖅᑐᒐᖅ 
4.4.4). ᑳᐳᔭᒥᑦ ᑲᓪᓕᑎᓪᓗᒍ ᑐᕌᕈᑎ ᓴᕕᕋᔭᑯᑖᒃ 
ᐋᖅᑭᑦᑕᐅᓯᒪᔪᖅ ᐊᖁᐊᑕ ᓵᖓᓂ, ᒪᓕᑦᑐᓂ 
ᕼᐃᐅᕆᔅᑉ ᓇᓗᓇᐃᕐᓯᒪᔭᖓ ᑲᓪᓕᑎᓪᓗᒍ ᑐᕌᕈᑎᓄᑦ 
ᐅᒥᐊᕐᔪᐊᓄᑦ ᐋᖅᑭᒋᐊᓕᓐᓂᑦ ᓇᓗᓇᐃᕐᔭᕐᓯᒪᔭᖏᓐᓂᑦ 
(ᕼᐃᐅᕆᔅᑉ 1840). ᒪᕐᕉᒃ ᑐᑭᓕᐊᖓᔫᒃ ᐊᑕᕖᒃ 
ᓴᖑᖓᔪᒥᑦ ᓴᓇᓯᒪᓪᓗᓂ ᓂᐊᖁᓕᒃ ᐋᖅᑭᑦᑕᐅᓯᒪᔫᒃ 
ᐊᑐᓂ ᓴᓂᕋᖏᓐᓂ (ᐊᖁᐊᓃᓐᓂᕐᓴᐅᓗᑎᒃ) 
ᓇᐸᕈᑕᒻᒪᕆᐊᑕ; ᑖᒃᑯᐊᓕ ᐊᑕᕕᖏᒃ ᒫᓯ ᓴᓇᐅᒐᖓᑕ 
ᒥᓪᓗᐊᕈᑎᐅᑉ ᖁᒻᒧᐊᑎᑦᑎᒍᑎᖏᒃ. ᐱᑕᖃᕐᒥᔪᖅ 
ᐃᓪᓗᒌᓐᓂᒃ ᒥᑭᔪᕈᓘᓐᓂᒃ ᑎᖏᕐᕋᐅᑕᖃᕐᕕᓐᓂᑦ 
ᓯᕗᐊᓂᑦ ᐊᖁᐊᓅᖓᔪᓂᑦ, ᓯᕗᐊᓂ ᓇᐸᕈᑎᒻᒪᕆᐊᑕ, 
ᐃᓚᒋᔭᑦᓴᕆᔭᖓ (ᐅᑎᖅᑕᖅᑑᑉ/ᑕᑭᓪᓕᓲᑉ) ᐊᓃᖓᔪᒧᑦ 
ᑎᖏᕐᕋᐅᑕᖓᓄᑦ ᐊᑕᕕᒻᒧᑦ; ᖁᓪᓕᖅ ᐊᑕᕕᐅᑉ ᐃᓚᖓ 
ᐊᓂᒍᓐᓇᕆᐊᓕᒃ ᓯᐊᕐᕆᔮᕐᓗᓂ ᐊᑖᒍᑦ ᐊᑕᕕᐅᑉ 
ᐃᓚᖓᑕ, ᑕᑭᓪᓕᒋᐊᕐᓗᓂ ᐊᓃᖓᔪᖅ ᑎᖏᕐᕋᐅᑕᖓ 
ᑕᒪᒃᑮᓐᓂ ᓴᓂᕋᖏᓐᓂ. 

ᐊᖏᔪᒥᑦ ᖁᑦᓯᓂᕐᓴᒥᑦ ᐊᑦᑐᓈᖃᕐᕕᖏᓐᓄᑦ 
ᐃᓚᒋᔭᐅᔪᒥᑦ, ᐃᒻᒪᖄ ᓇᐸᕈᑎᒻᒪᕆᐊᑕ ᖁᑦᓯᓂᖅᐹᖓ, 
ᓯᓚᑖᓃᑦᑐᖅ ᓴᐅᓂᐊᑕ ᐊᒻᒪ ᐅᕐᕈᔭᐃᕐᓯᒪᓪᓗᓂ 
ᑕᓕᖅᐱᐊᑕ ᓴᐅᓂᖓᓄᑦ ᓴᓂᕌᓂ ᕿᑎᐊᓂ ᐅᒥᐊᕐᔪᐊᑉ. 

ᑕᒪᓐᓇ ᐊᑦᑐᓈᖃᕐᕕᖓ ᐅᒥᐊᑉᔪᐊᒥᑦ ᐃᒫᓅᖅᑐᒥᓂᖅ 
ᑕᐃᒫᐸᓗᑦᑕᐅᖅ ᐃᓱᒪᒋᔭᐅᔪᖅ ᐊᑕᕕᖓ ᑕᐃᒪᐃᓐᓂᕐᒪᑦ 
ᑕᓕᖅᐱᐊᓂ ᓵᖓᑕ. ᐃᒃᑲᓛᖓᓂ ᐃᓱᐊ ᐃᓂᓪᓚᑦᓯᒪᔪᖅ 
ᑕᓕᖅᐱᐊᓂ ᓴᓂᕌᑕ ᖁᑦᑎᓐᓂᖓᓂ ᐊᒻᒪ ᐅᖓᓯᑦᑐᓂ 
ᐃᓗᐊᓂ ᐊᒻᒪ ᐅᖓᑖᓂ ᐅᒥᐊᕐᔪᐊᑉ ᐃᓗᐊᓂ ᖄᖓᑕ. 
ᑭᓯᐊᓂᓕ, ᐊᔪᕐᓇᓚᐅᖅᑐᖅ ᑎᑎᕋᐅᑎᒋᓇᓱᒋᐊᖓ 
ᑖᓐᓇ ᓴᓇᓯᒪᔪᖅ ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒧᑦ 
ᖃᐅᔨᓴᐅᑎᒧᑦ ᐊᐅᓚᑦᑎᑎᓪᓗᒋᑦ 2017-ᒥ. 

ᑎᑎᖅᑐᒐᖅ 4.4.4: ᓇᐸᕈᑎᖓ, ᑕᑯᓐᓇᖅᑐᒍ ᓴᐅᒥᐊᓂᑦ ᓴᓂᕌᓂ 
ᓯᕗᒧᑦ (ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 
90M0741EF).

ᑎᑎᖅᑐᒐᖅ 4.4.6: ᐊᖁᐊᓂ ᓇᐸᕈᑎᐅᑐᐃᓐᓇᕆᐊᓕᒃ ᖄᖓ ᐃᓱᐊ 
ᐃᓕᓯᒪᐸᓗᑦᑐᖅ ᑕᓕᖅᐱᐊᓂ ᐅᒥᐊᕐᔪᐊᑉ ᓴᓂᕌᑕ ᖁᑦᑎᓐᓂᖓᑕ 
(ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 
90M01633EF).

ᐊᓯᐊᓂᑦ ᐊᖏᔪᐊᓗᒻᒥᑦ ᓇᐸᕈᑕᖓᓄᑦ ᐃᓚᒋᔭᐅᔪᒥᑦ 
ᑕᑭᓂᓕᒻᒥᑦ 8 ᒦᑕᓂᑦ ᐊᑦᑐᐊᑐᐃᓐᓇᕆᐊᓕᒃ ᑭᖑᓂᐊᓂ 
ᓇᐸᕈᑎᒧᑦ. ᑖᓐᓇ ᖁᑦᓯᑦᑐᒥ ᓇᐸᕈᑎ ᐃᓕᓯᒪᔪᖅ 
ᐅᒥᐊᕐᔪᐊᑉ ᐃᓗᐊᓂ ᖄᖓᓂ ᓴᓂᐊᓂ ᐊᖁᐊᓂ 
ᓇᐸᕈᑎᐅᑉ, ᐃᓱᐊ ᖁᑦᑎᓂᕐᓴᒦᑦᑑᑉ, ᓇᐸᕈᑎᐅᑉ ᖁᓛᑕ 
ᖃᓂᒋᔮᓂ ᐊᑦᑐᓈᖃᕐᕕᒃ ᐊᒻᒪ ᓇᐸᕈᑎᐅᑉ ᓄᕗᐊᓂ 
ᖄᖓᓂ ᐃᓄᖃᕐᕕᐊ, ᑕᓕᖅᐱᐊᓂ ᐅᒥᐊᕐᔪᐊᑉ 
ᓴᓂᕌᑕ ᖁᑦᑎᓐᓂᖓᑕ ᐊᒻᒪ ᐃᓚᖓ ᓯᓚᑖᓃᕈᔪᑦᑐᓂ 
(ᑎᑎᖅᑐᒐᖅ 4.4.5). 

ᖄᖓ ᐃᓚᖓᑕ ᐃᓱᒪᒋᔭᐅᔫᑉ ᓇᐸᕈᑎᐅᑉ ᐅᓕᓯᒪᔪᖅ 
ᑳᐳᕋᔭᒧᑦ ᐊᔾᔨᐸᓗᐊᓄᑦ ᑕᑯᔭᐅᓯᒪᔫᑉ ᐊᖁᐊᓂ 
ᓇᐸᕈᑎᒥ, ᑕᕝᕙᓂᓕ, ᐲᔭᖅᐸᓪᓕᐊᖁᓇᒍ ᓇᐸᕈᑎᐅᑉ 
ᕿᔪᖓ ᑎᖏᕐᕋᐅᑕᖏᑕ ᐊᓪᓕᕈᖏᓐᓄᑦ. 

ᐊᖁᐊᓃᑦᑐᖅ ᓇᐸᕈᑎ ᓱᕐᕋᑦᓯᒪᖕᖏᑦᑐᖅ 
ᐳᖅᑐᓂᖃᖅᑐᓂ 5.5 ᒦᑕᓂᑦ ᖁᓛᓂ ᐅᒥᐅᕐᔪᐊᑉ 
ᐃᓗᐊᓂ ᖄᖔᑕ ᐊᒻᒪ ᐃᑎᓂᓕᒻᒦᑦᑐᓂ 13.5 
ᒦᑕᐃᑦ (ᑎᑎᖅᑐᒐᖅ 4.4.6). ᐋᖅᑭᕝᕕᒋᓯᒪᔪᖅ 
ᑲᓪᓕᑎᓪᓗᒍ ᑐᕌᕈᑎᒥᑦ ᐊᔾᔨᐸᓗᐊᓂᑦ ᐋᖅᑭᑦᓯᒪᔫᑉ 
ᓇᐸᕈᑎᒻᒪᕆᖓᓄᑦ. ᐊᖁᐊᓂ ᓇᐸᕈᑎ ᓴᓇᓯᒪᔫᔮᕐᒥᔪᖅ 
ᒪᕐᕉᓐᓄᑦ ᐊᔾᔨᒌᖏᑑᓐᓄᑦ ᐃᓛᒃᑰᖓᔫᓐᓄᑦ; ᐊᑦᓯᓂᕐᓴᖅ 
ᓴᓂᒧᑦ ᐊᖏᓂᕐᓵᕐᔪᒃ, ᐊᒻᒪ ᐋᖅᑭᑦᓯᕕᒋᓯᒪᓪᓗᓂ 
ᐊᑦᑐᓈᕈᓘᔭᕐᓂᑦ ᑲᑎᖕᖓᔪᓂᑦ. ᑖᓐᓇ ᐃᓘᓐᓇᓂ 
ᓴᕕᕋᔭᒃ ᐊᑦᑐᓈᓄᑦ ᓇᑦᑎᕝᕕᒃ ᑳᐳᔭ ᐊᕙᓗᐊᓃᑦᑐᖅ 
ᓇᐸᕈᑎᐅᑉ ᐊᒻᒪ ᐋᖅᑭᑦᓯᕕᒋᓯᒪᓪᓗᓂ ᐊᒥᓱᓂᑦ 
ᑭᑭᐊᖕᖑᐊᓂᑦ. ᐃᓱᒪᒋᔭᐅᔪᓐᓇᖅᑐᖅ ᑕᐃᒡᐃᐅᔭᒥ 
ᑎᑎᖅᑐᒐᕐᒥ ᓘᑕᓇᑦ ᓕᕙᔅᑳᓐᑦᖑᐊᒥᑦ ᐃᓗᐊᓂ ᐃᕆᐸᔅ 
(Erebus) ᐅᒦᔭᕐᓂᑯᒥᓂᖅ (1845). ᖁᑦᓯᓂᕐᓴᖓ 
ᐊᖁᐊᓂ ᓇᐸᕈᑎᐅᑉ, ᐊᒥᓐᓂᓵᕐᔪᖅ, ᐃᓗᐊᓃᑦᑐᖅ 
ᐊᑦᓯᓂᕐᓴᐅᑉ ᐃᓚᖓᑕ ᐊᑯᓐᓂᖓᒍᑦ “ᓇᒧᑐᐃᓐᓇᖅ 

ᑎᑎᖅᑐᒐᖅ 4.4.5: ᐊᖁᐊᓂ ᓇᐸᕈᑎ, ᐅᒥᐊᑉᔪᐊᑉ ᐊᖂᑎᖓ ᐊᒻᒪᓗᑭᑖᖅ, 
ᐊᒻᒪ ᑳᐱᑕᐅᑉ ᐃᓪᓗᕈᓯᖓ ᐃᒐᓛᖓ ᑕᑯᑦᓴᐅᑎᓪᓗᒍ ᑕᓕᖅᐱᐊᓂ 
ᐊᖁᐊᓂᑦ (ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 
90M01620EF).

ᓴᖑᒍᑎᖓᑕ”, ᐃᒻᒪᖄ ᕿᔪᑯᑖᖓᑕ ᐃᓂᖓ. 
ᓇᐸᕈᑎᖓ ᓴᐳᒻᒥᔾᔪᑎᓕᒃ ᑳᐳᕋᔭᒥᑦ ᐅᓕᖃᖅᑐᓂ 
ᖁᓕᑦᑎᐊᖓᓃᑦᑐᒥᑦ ᓇᒧᑐᐃᓐᓇᖅ ᓴᖑᖑᑎᖓᑕ, 
ᕿᔪᑯᑖᑉ ᐊᓪᓗᕈᖏᑦ ᐊᑦᑐᓛᕝᕕᒋᖃᑦᑕᖅᑕᖓᓂ 
ᓇᐸᕈᑎᖓᓂ. ᐊᓯᖏᑦ ᓇᐸᕈᑏᑦ ᐅᕝᕙᓘᓐᓃᑦ ᒑᕐᑦᔅ 
ᐃᓕᓯᒪᔪᑦ ᐅᒥᐊᕐᔪᐊᑉ ᐃᓗᐊᓂ ᖄᖓᓂ ᐊᔾᔨᒌᖏᑦᑐᓂ 
ᐃᓂᖃᖅᑐᑎᒃ, ᐱᖃᓯᐅᔾᔭᐅᓗᓂ ᐃᓚᖓᑦ ᓯᕗᐊᓂᑦ 
ᓇᐸᕈᑎᒻᒪᕆᐊᓄᑦ, ᐊᒻᒪᑦᑕᐅᖅ ᐊᓯᐊᓂᑦ ᐊᓃᖓᔪᒥᑦ 
ᓇᐸᕈᑎᒻᒪᕆᐊᓂᑦ ᐊᖁᐊᓄᑦ ᓇᐸᕈᑎᒧᑦ. ᐊᖁᐊᓄᑦ 
ᓇᐸᕈᑎ ᐃᓂᖃᓕᖅᑐᖅ ᖄᖓᓃᑦᑐᓂ ᐊᑦᑐᓈᒥᑦ 
ᐃᒧᓯᕕᐊᑕ ᐊᒻᒪ ᒪᕐᕉᓐᓂᒃ ᐊᒻᒪᓗᑭᑖᓕᐅᑉ ᐊᖂᑎᐅᑉ 
ᐊᖁᐊᓂ (ᑎᑎᖅᑐᒐᖅ 4.4.5). 

ᓇᐸᕈᑎᖏᑕ ᐊᓪᓕᕋᖏᑦ ᐊᒻᒪ ᐊᑦᑐᐊᔪᑦ 
ᐊᑦᑐᓈᖃᕐᕕᖏᑦ ᐳᑐᓖᑦ ᑕᑯᔭᐅᓚᐅᖏᑦᑐᑦ ᐊᒻᒪ 
ᑎᑎᕋᖅᑕᐅᕙᒐᑎᒃ, ᐊᓯᐊᒍᑦ ᓴᐅᒥᐊᓂ ᓴᓂᕋᖏᓐᓂ 
ᓇᐸᕈᑎᐅᑉ ᐊᒻᒪ ᓇᐸᕈᑎᖃᕐᕖᑦ ᐊᑕᕕᖏᑦ. 

ᑕᒪᒃᑮᓐᓂ, ᓴᕕᕋᔭᐃᑦ ᐊᓪᓕᕋᖏᑦ ᐋᖅᑭᑦᑕᐅᓯᒪᔪᑦ 
ᓴᓂᕌᓄᑦ ᐊᑎᐸᓗᐊᓂ ᐅᒥᐊᕐᔪᐊᑉ, ᐊᒻᒪ ᐊᑦᓯᓂᕐᓴᐃᑦ 
ᐊᑦᑐᓈᖃᕐᕕᖏᑦ ᐳᑐᓖᑦ ᐃᓂᖏᓐᓃᑦᑐᑦ. ᖁᓪᓖᑦ 
ᐊᑦᑐᓈᖃᕐᕕᖏᑦ ᐊᒻᒪ ᐊᑦᑐᐊᔪᑦ ᐊᑕᕕᑦ ᐊᓪᓕᕋᐃᑦ ᐊᒻᒪ 
ᐊᑦᑐᓵᕈᓘᔭᐃᑦ ᓱᕋᑦᑐᑦᓴᐅᔪᕕᓃᑦ ᓇᐸᕈᑎᖏᑦ ᓱᕋᒻᒪᑕ 
ᑭᕕᕙᓪᓕᐊᓕᖅᑎᓪᓗᒍ ᐅᕝᕙᓘᓐᓃᑦ ᑭᕕᓯᒪᓕᖅᑎᓪᓗᒍ. 
ᐃᓱᒪᓇᖕᖏᑦᑐᖅ, ᐊᑯᓐᓂᖏᓐᓃᑦᑐᑦ ᐱᖓᓲᔪᖅᑐᑦ 
ᐊᒻᒪ ᑎᓴᒪᐅᔪᖅᑐᑦ ᕿᔪᐃᑦ, ᐊᖑᐊᖑᔪᓇᖅᑐᑦ, ᓱᓕ 
ᓴᓂᕐᕙᑦᓯᒪᔪᑦ ᐅᒥᐊᕐᔪᐊᑉ ᐊᑎᐊᓂ ᓯᓚᑖᓂ ᐊᑖᓂ 
ᓴᐅᒥᐊᑕ ᓇᐸᕈᑎᖏᑕ ᐊᓪᓕᕋᖏᑕ (ᑎᑎᖅᑐᒐᖅ 
4.4.7). ᓴᖒᑎᖓ – ᓇᓗᓇᕋᓂ ᓴᓇᓯᒪᓂᖓ ᐊᒻᒪ 
ᐊᑕᕕᖏᑦ − ᓴᓂᕐᕙᑦᑕᐅᓯᒪᔪᑦ ᑕᕝᕙᓂᑦᓴᐃᓐᓇᖅ 
ᐅᒥᐊᕐᔪᐊᑉ ᐊᑖᓂ ᓴᓂᕌᓂ, ᐊᑯᓐᓂᖏᓐᓂ ᓯᕗᐊᑕ ᐊᒻᒪ 
ᐊᖁᐊᑕ ᓇᐸᕈᑕᓄᑦ ᐊᑕᕖᑦ. ᐊᑦᑐᓈᓄᑦ ᓇᑦᑎᕝᕕᓐᓂᑦ 
ᑕᑯᓚᐅᖅᑐᑦ ᐃᓗᖏᓐᓂ ᓴᓂᕋᖏᑕ ᐊᑭᓐᓇᖏᑕ 
ᓴᓂᓕᖃᖅᑐᑎᒃ ᐱᖓᓱᓂᑦ ᓇᐸᕈᑕᓂᑦ ᐊᒻᒪ ᑕᒪᒃᑮᓐᓂ 

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᓴᓂᕋᖏᓐᓂ ᓯᕗᐊᑕ. ᐃᓘᓐᓇᖏᓐᓂ, ᑳᐳᕋᔭᐃᑦ 
ᑭᑭᐊᖕᖑᐊᖏᑦ ᓱᓕ ᐃᓂᖓᓃᓚᐅᖅᑐᑦ ᕿᔪᓐᓂ 
ᓇᑦᑎᕝᕕᖏᓐᓂ (ᑎᑎᖅᑐᒐᖅ 4.4.8). ᖃᓄᖅ 
ᓴᓇᓯᒪᓂᖏᑦ ᐊᔾᔨᖃᖅᑐᑦ ᑎᐅᕈ (Terror) ᐅᒦᔭᕐᓂᑯᒥᓃᒃ 
1837/1845 ᐸᕐᓇᐅᑎᖏᓐᓂ. 

4.5  ᓂᕕᖕᖓᕖᑦ ᓇᑦᑎᕝᕖᑦ 

ᓱᕋᑦᓯᒪᐸᓗᒃᑲᓗᐊᖅᑐᑎᒃ, ᒪᕐᕉᒃ ᐃᓪᓗᒌᒃ ᐅᒥᐊᓂᑦ 
ᓇᑦᑎᕝᕖᑦ ᐊᓐᓇᐅᒪᔪᒥᓃᒃ ᐃᓪᓗᑦᑐᑦ ᓴᓂᕋᖏᓐᓃᑦᑐᑎᒃ 
ᐅᒥᐊᕐᔪᐊᒥᓂᐅᑉ, ᐊᒻᒪᑦᑕᐅᖅ ᐊᐃᑉᐸᖏᒃ ᐃᓪᓗᒌᒃ 
ᐊᖁᐊᓂ, ᑲᑎᑦᑐᑎᒃ ᑕᓪᓕᒪᓂᑦ ᐃᓪᓗᒌᓂᑦ ᑕᑯᓯᒪᓕᖅᑐᑦ 
ᒫᓐᓇᒧᑦ. ᓴᓂᕋᖏᓐᓂ ᓇᑦᑎᕝᕕᐅᔪᑦ ᐊᔾᔨᒋᖏᑦᑕᖏᑦ 
ᑕᑯᑦᓴᐅᑎᑕᐅᔪᑦ ᕿᑎᐊᓂ ᐅᒥᐊᕐᔪᐊᑉ ᐃᓚᖓᓄᑦ 
ᐸᕐᓇᐅᑎᖓᓂ ᑎᐅᕈ (Terror) ᐅᒦᔭᕐᓂᑯᒥᓃᒃ 1839− 
ᓂᓴᒥ ᑐᑭᓕᐊᖓᔪᓂᑦ ᐊᑕᕕᖃᖅᑐᓂᑦ; ᑭᓯᐊᓂᓕ 
ᓴᖑᖓᔪᑦ ᖄᖏᑦ ᒪᓕᑦᑐᒋᑦ ᑕᑯᑦᓴᐅᑎᑕᐅᔪᑦ 1848−ᒥ 
ᕿᑎᐊᓂ ᓴᓇᓯᒪᔪᓂᑦ ᑯᐃᓐ ᐅᒥᐊᖁᑖ ᐃᓐᕙᔅᑎᒐᐃᑐ 
(HMS Investigator) ᐅᒥᐊᕐᔪᐊᒥᓂᖅ, ᐊᒻᒪ 
ᑕᐃᑦᓱᒪᓂᓂᓴᕐᓂ ᑎᑎᖅᑐᒐᕐᓂ ᑕᑯᑦᓴᐅᑎᑦᑎᔪᓂ 
ᐃᕆᐸᑦ (Erebus) ᐊᒻᒪ ᑎᐅᕈ (Terror) ᐅᒦᔭᕐᓂᑯᒥᓃᒃ 
1845-ᒥ (ᓲᕐᓗ, ᓯᑖᓐᓕ 1845; ᑎᑎᖅᑐᒑᒃ 4.5.1 
ᐊᒻᒪ 4.5.2). ᐊᑐᓂ ᓂᕕᖓᕕᐅᔪᑦ ᓴᓇᓯᒪᔪᑦ 
ᓴᖑᖓᓪᓗᑎᒃ ᓂᕕᖕᖓᕕᖏᑕ ᐊᑕᕕᖏᑦ ᐋᖅᑭᑦᓯᒪᔪᑦ 
ᓯᓚᑖᓄᑦ ᐅᒥᐊᕐᔪᐊᑉ ᐊᓃᖓᓂᖓᑕ ᓴᓂᕋᖏᑕ ᐊᒻᒪ 
ᐊᑦᑐᐊᔪᖅ ᓂᕕᖕᖓᕕᖃᕐᕕᖏᑦ ᐋᖅᑭᑦᑕᐅᓯᒪᔪᑦ 
ᐃᓗᐊᓄᑦ ᐅᒥᐊᕐᔪᐊᑉ ᐊᓃᖓᓂᖓᑕ ᓴᓂᕌᓂ. 
ᐊᔾᔨᒌᖏᓐᓂᖃᕋᓗᐊᕐᒪᑎᒃ ᖃᓄᖅ ᓴᓇᓯᒪᓂᖏᓐᓂᑦ 
ᒪᓕᑦᑐᒋᑦ ᑕᑯᑦᓴᐅᑎᑕᐅᔪᑦ ᐅᒥᐊᕐᔪᐊᑉ ᕿᑎᐊᑕ 
ᐃᓚᖓᓂ ᐊᒻᒪ ᓴᓇᓯᒪᓂᖏᑦ ᐅᒥᐊᕐᔪᐊᒥᓂᕐᒥ, 
ᓱᑯᑦᓯᐊᓃᓐᓂᖏᑦ ᐅᒥᐊᕐᔪᐊᒥᓂᕐᒥ ᐊᔾᔨᖃᖅᑐᑦ ᑎᐅᕈ 
(Terror) ᐅᒦᔭᕐᓂᑯᒥᓃᒃ  1837/1845 ᐅᒥᐊᕐᔪᐊᑉ 
ᐃᓗᐊᓂ ᖄᖓᑕᓄᑦ ᐸᕐᓇᐅᑎᒥᑦ.

ᑎᑎᖅᑐᒐᖅ 4.4.7: ᐱᖓᓲᔪᖅᑐᓂᑦ ᑎᓴᒪᐅᔪᖅᑐᓄᑦ ᐊᖑᐊᕐᓂᑦ 
ᓴᓂᕐᕙᐃᓯᒪᔪᖃᖅᑐᖅ ᓴᐅᒥᐊᓂ ᓇᐸᕈᑎᖓᑕ ᐊᓪᓕᕋᖓᓄᑦ 
ᐊᑕᔾᔪᑎᖏᓐᓂ (ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ 
ᑲᓇᑕᒥ; 90M0953EF).

ᑎᑎᖅᑐᒐᖅ 4.4.8: ᐊᑦᑐᓈᓄᑦ ᓇᑦᑎᕝᕕᖏᑦ (ᐅᕝᕙᓘᓐᓃᑦ 
ᐸᐅᒍᐊᖃᕐᕕᖓ) ᓴᐅᒥᐊᓂ ᕿᑎᐊᓂ ᐅᒥᐊᕐᔪᐊᑉ ᐸᐅᒍᐊᖃᖅᑐᓂ 
ᑭᑭᐊᖕᖑᐊᓂᑦ ᐋᖅᑭᑦᓯᒪᔪᒥᑦ  (ᐊᔾᔨᙳᐊᖅ: ᖠ. ᐳᐊᐃᐅᕐ, 
ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M00164EF).

ᑐᑭᓕᐊᖓᔪᑦ ᕿᔪᐃᑦ ᐅᕝᕙᓘᓐᓃᑦ ᓇᐸᕈᑏᑦ 
ᑕᑯᔭᐅᓚᐅᕐᒥᔪᑦ, ᓴᓂᐊᓃᑦᑐᑎᒃ ᓯᕗᐊᓂ ᐃᑭᕕᖏᑕ 
ᐃᓪᓗᑦᑐᑦ ᓴᓂᕋᖏᓐᓂ ᐅᒥᐊᕐᔪᐊᒥᓂᐅᑉ. ᐱᓪᓗᐊᑕᖏᑦ 
ᖃᓄᖅ ᐊᐅᓚᑦᑎᔾᔪᑎᐅᓐᓂᕐᒪᖔᑕ ᓇᓗᓇᖅᑐᖅ 
ᒫᓐᓇ; ᐃᓚᒋᔭᐅᑐᐃᓐᓇᕆᐊᓖᒃ ᐅᓕᒧᑦ ᐅᕝᕙᓘᓐᓃᑦ 
ᐅᓕᓕᒧᑦ ᕿᔪᒧᑦ ᓴᓇᓯᒪᔪᒧᑦ ᐊᑐᖅᑕᐅᕙᑦᑐᒥᓂᕐᒧᑦ 
ᐅᑭᐅᖑᑎᓪᓗᒍ. ᑕᒪᒃᑯᐊᓕ ᑕᑯᑦᓴᐅᖏᑦᑐᑦ ᐅᒥᐊᕐᔪᐊᓄᑦ 
ᐸᕐᓇᐅᑎᓂ. 

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

4.6  ᐊᓯᖏᑦ ᐱᑐᖃᒥᓃᑦ ᐊᒻᒪ 
ᓴᓇᓯᒪᔪᑦ ᓱᓇᐃᑦ 
MV Martin Bergmann ᐱᓕᕆᔨᖏᑦ ᓯᕗᓪᓕᕐᒥ 
ᐅᖃᐅᓯᖃᓚᐅᖅᑐᑦ ᑲᓐᓄᓇᐅᔭᒥᑦ ᖁᑭᐅᕐᔪᐊᕐᒥᑦ ᑎᐅᕈ 
(Terror) ᐅᒦᔭᕐᓂᑯᒥᓂᖅ ᓯᕗᐊᓂ ᖃᐅᔨᓴᓚᐅᖅᑎᓪᓗᒋᑦ 
ᐅᖓᓯᑐᒥᑦ ᐊᐅᓚᑕᐅᔪᓐᓇᖅᑐᒧᑦ ᖃᐅᔨᓴᐅᑎᒧᑦ 
ᐃᒫᐅᑉ ᐃᖅᑲᖓᓅᕐᓯᒪᓪᓗᑎᒃ ᐃᓂᖓᓂ 2016− 
ᖑᑎᓪᓗᒍ (ᐅᐊᑦᓴᓐ 2017:330-332). ᖁᑭᐅᕐᔪᐊᖓ 
ᓇᓂᔭᐅᔪᓐᓇᓚᐅᖏᒃᑲᓗᐊᕐᒪᑦ ᐃᓂᖓ 2016-ᒥ 
ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ ᐱᓕᕆᔩᑦ ᐃᑦᑕᕐᓂᓴᕐᓯᐅᖅᑐᑎᒃ 
ᐊᖅᑲᐅᒪᓪᓗᑎᒃ, ᓇᓗᓇᐃᖅᑕᐅᓚᐅᖅᑐᖅ 2017-
ᒥ ᐅᖓᓯᑐᒥᑦ ᐊᐅᓚᑕᐅᔪᓐᓇᖅᑐᒧᑦ ᖃᐅᔨᓴᐅᑎᒧᑦ 
ᐊᐅᓚᑦᑎᑎᓪᓗᒋᑦ. ᑲᓐᓄᓇᐅᔭᖅ ᖁᑭᐅᕐᔪᐊᖓ 
ᓇᓚᔪᖅ ᐅᒥᐊᕐᔪᐊᑉ ᐃᓗᐊᓂ ᖄᖓᓂ ᓴᐅᒥᐊᓂ, 
ᐊᒻᒪ ᑐᑭᓕᐊᖓᖃᑎᐸᓗᑦᑐᓂ, ᕿᔪᑯᑖᒧᑦ ᓯᕗᐊᓃᑦᑑᑉ 
ᑭᒻᒥᖓᓂ (ᑎᑎᖅᑐᒐᖅ 4.6.1). ᓴᐅᓯᒪᐸᓗᒃᑲᓗᐊᖅᑐᓂ, 
ᖁᑭᐅᕐᔪᐊᑉ ᐅᖓᑖᓃᑦᑐᖅ ᐊᒻᒪ ᓯᓚᒻᒧᑦ ᓱᓪᓗᓕᒃ 
ᑕᑯᑦᓴᐅᓯᐊᖅᑑᒃ, ᓇᓗᓇᐃᔭᐃᔾᔪᑎᐅᔪᖅ ᖁᑭᐅᑎᐅᑉ 
ᑭᖑᓂᐊ ᓵᖓᒻᒪᑦ ᐊᖁᐊᓄᑦ ᐊᒻᒪ ᓱᓪᓗᓕᖓ 
ᖁᑭᐅᑎᐅᑉ ᐅᒥᐊᕐᔪᐊᑉ ᓯᕗᐊᓄᑦ ᓵᖕᖓᓪᓗᓂ. ᒪᓕᑦᑐᒍ 
ᓇᓗᓇᖕᖏᑦᑐᖅ ᐊᖏᓂᖓᑕ ᐊᒻᒪ ᓴᓇᓯᒪᓂᖏᑦ, 
ᐊᔾᔨᖃᖅᑑᔮᖅᑐᖅ ᐊᒥᐊᖓ ᑲᓐᓄᓇᐅᔭᐸᓘᒻᒪᑦ 6 

ᑎᑎᖅᑐᒐᖅ 4.5.2: HMS Erebus ᐅᒥᐊᕐᔪᐊᒥᓂᖅ ᑎᑎᖅᑐᒐᖅᑕᒥᓂᖓ ᓘᑕᓇᑦ ᐆᐊᓐ ᓯᑖᓐᓕ, 1845 (ᐱᕕᐅᔪᖅ: ᓈᓴᓄᓪ ᐅᖄᓕᒫᒐᖃᕐᕕᒃ 
ᐋᔅᑐᕋᐃᓕᐊ, 2484731).

ᑎᑎᖅᑐᒐᖅ 4.5.1: ᒪᕐᕈᐃᑦ ᓂᕕᖕᖓᕖᑦ ᓇᑦᑎᕝᕖᑦ ᓴᐅᒥᐊᑕ 
ᐊᖁᐊᓂ (ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 
90M00755EF).

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᐸᐅᓐᓯᓂᑦ ᐅᖁᒪᐃᓐᓂᖃᖅᑐᓂ (89M99X1-6) 
ᐱᔭᐅᓚᐅᕐᓯᒪᔪᖅ ᐃᕆᐸᔅ (Erebus) ᐅᒦᔭᕐᓂᑯᒥᓂᖅ 
2014-ᒥ (ᒧᐊᕐ ᐊᒻᒪ ᐊᓯᖏᑦ 2017:102-104). 

Terror ᐅᒥᐊᕐᔪᐊᒥᓂᖅ ᑭᕕᑦᓯᔾᔪᑎᖓ ᐃᓂᖃᖅᑐᖅ 
ᓯᕗᓂᑦᑎᐊᖓᓂ ᓯᕗᐊᓂᖅᐸᓯᕐᒦᑦᑑᑉ ᓇᐸᕈᑎᐅᑉ. 
ᑖᓐᓇᓕ ᓱᓇᒃᑯᑖᒃ ᓴᐅᓯᒪᕈᔪᑦᑐᖅ ᕿᔪᓐᓄᑦ ᓴᓂᕐᓄᑦ 
ᐊᒻᒪ ᐃᒪᕐᒥᐅᑕᓄᑦ ᐱᕈᕐᕕᐅᓯᒪᓪᓗᓂ, ᑭᓯᐊᓂ ᒪᕐᕉᒃ 
ᑐᑭᓕᐊᖓᔫᒃ ᐊᑦᑐᓈᖃᕐᕕᖏᑦ ᑕᑯᑦᓴᐅᔪᑦ. ᐅᖁᐊᓂᑦ 
ᖃᓂᑦᓴᖅᑐᖅ ᐅᒥᐊᕐᔪᐊᑉ ᓯᕙᓂᖅᑎᕈᑎᖓ − ᓯᕗᓪᓕᖅᐹᒥ 
ᑕᑯᔭᐅᒋᐊᖓᓂᕐᒥᔪᖅ ᐱᓕᕆᔨᖏᓐᓂᑦ MV Martin 
Bergmann – ᐊᑯᓐᓂᖏᓐᓃᑦᑐᖅ ᐊᑦᑐᓈᖃᕐᕕᖓᑕ 
ᐊᒻᒪ ᓯᕗᐊᓂ ᒪᔪᕋᐅᑎᐅᑉ, ᓇᓚᔪᖅ ᓴᓐᓂᖓᓪᓗᓂ 
ᖄᖓᓃᑦᑐᓂ ᓯᐅᕋᐅᑉ ᐅᓕᑦᓯᓯᒪᔫᑉ ᖃᖔᑕ ᐃᓗᐊᓂᑦ 
ᐅᒥᐊᕐᔪᐊᑉ, ᐊᒻᒪ ᐊᑯᓐᓂᖏᓐᓂ ᕿᔪᐃᑦ ᓴᓂᕈᓘᔭᐃᑦ 
(ᑎᑎᖅᑐᒐᖅ 4.6.2). ᓴᓇᒪᓂᖓ ᐊᔾᔨᐸᓗᑦᑎᐊᖓᒍᑦ 
ᓴᓇᓯᒪᔪᖅ ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ ᐃᕆᐸᔅ 
(HMS Erebus)  ᓯᕙᓂᖅᑎᕈᑎᖓᑎᑐᑦ (89M99X1-1) 
ᑭᓯᐊᓂ ᑎᑎᕋᕐᓯᒪᔪᒐᓚᓐᓂᑦ ᐅᓪᓗᕐᓯᐅᒻᒥᑦ ᐅᕝᕙᓘᓐᓃᑦ 
ᑕᕐᓴᓂᑦ ᑕᑯᑦᓴᖅᑕᖃᖕᖏᑦᑐᖅ ᐃᓚᖓ ᓴᐅᓯᒪᒻᒪᑦ (ᒧᐊᕐ 
ᐊᒻᒪ ᐊᓯᖏᑦ 2017:116-118). 

ᐃᓚᖓᑦ ᑖᓂᖅᑐᓚᕆᑦᑐᒐᓚᑐᐊᑦ ᐅᒦᔭᕐᓂᑯᒥᓂᖅ 
ᐃᕆᐸᔅ (Erebus ᐃᓂᖓᓂ, ᐊᑦᑐᓈᒥᑦ ᐃᒧᓯᕕᖓ, 
ᑕᑯᑦᓴᐅᒻᒥᔪᖅᑕᐅᖅ ᑎᐅᕈ (Terror) ᐅᒦᔭᕐᓂᑯᒥᓃᒃ 
ᐃᓗᐊᓂ. ᒪᑭᑕᓪᓗᐊᖅᑐᖅ ᐅᒥᐊᕐᔪᐊᑉ ᐃᓗᐊᓂ 
ᑳᖓᑕ ᐊᑯᓐᓂᖏᓐᓂ ᓇᐸᕈᑎᒻᒪᕆᐅᑉ ᐊᒻᒪ 
ᓇᐸᕈᑕᐅᑉ ᐃᖅᑯᐊᓃᓐᓂᕐᓴᐅᑉ (ᑎᑎᖅᑐᒐᖅ 4.6.3). 
ᐊᑕᔫᔮᕋᓗᐊᖅᑐᓂ, ᖃᓄᐃᓕᐅᓗᐊᕈᑎᑦᓴᐅᖏᑦᑐᖅ 
ᒫᓐᓇᐅᔪᖅ ᐱᔾᔪᑎᒋᓪᓗᒍ, ᓴᐅᓯᒪᕈᔪᒻᒪᑦ ᐃᒪᕐᒥᐅᑕᕐᓄᑦ 
ᐱᕈᖅᑐᓄᑦ ᐊᒻᒪ ᓴᓂᕐᓄᑦ. ᐊᓯᐊ ᐱᒻᒪᕆᐅᒻᒥᔪᖅ ᐊᒻᒪ 
ᑲᒪᓇᖅᑐᓂ ᓱᕐᕋᑦᓯᒪᓗᐊᖏᑐᑦᑎᐊᖅ ᑎᐅᕈ (Terror) 
ᐅᒦᔭᕐᓂᑯᒥᓃᒃ ᖄᖓᓂ ᒪᕐᕉᓐᓂᒃ ᐊᑦᓴᓗᐊᓕᒃ 
ᐊᖂᑎᖓ, ᐅᖓᑖᓃᑦᑐᖅ ᑳᐱᑕᐅᑉ ᐃᓪᓗᕈᓯᖓᑕ 

ᐃᒐᓛᖓᑕ (ᑎᑎᖅᑐᒐᖅ 4.6.4). ᓱᓕ ᐊᑕᔪᖅ 
ᐊᑕᕕᖓᓄᑦ, ᐊᖂᑎᖓᑕ ᐊᑦᑐᓈᖓ ᓱᓕ ᐃᒧᓯᒪᓪᓗᓂ 
ᖃᑦᑕᐅᔭᓛᒥ. 

ᓴᖒᑎᖓ ᐱᕈᖅᑐᓄᑦ ᑕᕐᕆᓯᒪᕈᔪᑦᑐᖅ ᐊᒻᒪ ᓯᕗᐊᓂ 
ᐊᖁᐊᓂᓗ ᓇᐸᕈᑎᒥᑦ ᐅᕐᕈᓯᒪᔪᖃᖅᑐᓂ ᖄᖓᓂ. 
ᐃᓱᒪᓇᕋᓂ, ᐊᖁᐊᓄᑦ ᓵᖕᖓᔪᖅ ᑐᖕᖓᕕᖓᑕ 
ᐋᖅᑭᑦᓯᕕᒋᓯᒪᔪᖅ ᐅᕚᓂᖓᓄᑦ ᖃᐅᔨᓴᐅᑎᒥᑦ 
(ᑭᒻᒥᖓᓂᑦ ᖃᐅᔨᓴᐅᑎ). ᒪᓕᑦᑐᒋᑦ ᐅᖃᐅᓯᐅᓯᒪᔪᑦ, 
ᐊᖂᑎᖓᑕ ᐃᓂᖓ ᖃᓂᒋᔮᓃᑦᑐᖅ ᑳᐱᑕᐅᑉ 
ᐃᓪᓗᕈᓯᖓᑕ ᐄᒐᓛᖓᓂᒃ ᖄᖓ ᐊᔾᔨᖃᖅᑐᖅTerror 
ᐅᒥᐊᕐᔪᐊᒥᓂᖅ 1837/1845 ᐊᒻᒪ 1839 
ᐸᕐᓇᐅᑎᖏᓐᓂᑦ ᐊᒻᒪ ᐃᓚᒋᔭᐅᔪᖅ ᐃᓚᖓᓄᑦ 
ᓇᓗᓇᐃᔭᐃᑎᐅᓯᒪᓪᓚᕆᑦᑐᓄᑦ ᐅᒥᐊᕐᔪᐊᒥᓂᖅ 
ᓇᓪᓕᐊᖑᒻᒪᖔᖅ 2016−ᒥ (ᒧᐊᕐ ᐊᒻᒪ ᑕᐃᒡᓂᐅ 
2017:23).

ᑎᑎᖅᑐᒐᖅ 4.6.1: ᑲᓐᓄᓇᐅᔭᒥᑦ ᖁᑭᐅᕐᔪᐊᓕᒃ ᓯᕗᐊᓂ. ᐃᓱᖅᑐᒥᑦ 
ᐊᒥᐊᓕᒻᒥᑦ ᓴᕕᕋᔭᒥᑦ ᓱᓪᓗᓕᒻᒥᑦ ᑕᑯᑦᓴᖅᑕᓕᒃ ᐊᑯᓐᓂᖏᓐᓂ 
ᖁᑭᐅᑎᐅᑉ ᐊᒻᒪ ᓯᕗᐊᓂ ᕿᔫᑉ (ᐊᔾᔨᙳᐊᖅ: ᖠ. ᐳᐊᐃᐅᕐ, 
ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M1708EF).

ᑎᑎᖅᑐᒐᖅ 4.6.2: ᑎᐅᕈ (Terror) ᐅᒥᐊᕐᔪᐊᒥᓂᐅᑉ 
ᓯᕙᓂᖅᑎᕈᑎᖓ, ᐃᓂᓪᓚᑦᓯᒪᔪᖅ ᐊᒻᒪ ᐊᑯᓐᓂᖏᓐᓃᑦᑐᓂ ᕿᔪᐃᑦ 
ᓴᓂᕈᓘᔭᐃᑦ ᐊᑯᓐᓂᖏᓐᓂ ᓯᕗᐊᓂ ᒪᔪᕋᐅᑎᐅᑉ ᐃᓗᐊᓄᑦ ᐊᒻᒪ 
ᐊᑦᑐᓈᖃᕐᕕᐅᑉ (ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ 
ᑲᓇᑕᒥ; 90M01792EF).

ᑎᑎᖅᑐᒐᖅ 4.6.3: ᐸᓚᐅᑐᐃᓐᓇᕆᐊᓕᒃ ᑐᖅᑐᐊᖑᑐᐃᓐᓇᕆᐊᓕᒃ 
ᐊᑯᓐᓂᖏᓐᓂ ᐊᖁᐊᓂ ᒪᔪᕋᐅᑎᐅᑉ ᐃᓗᐊᓄᑦ (ᓴᐅᒥᐊᓂ) ᐊᒻᒪ 
ᐊᑦᑐᓈᓂᑦ ᐃᒧᓯᔾᔪᑎᐅᑉ (ᑕᓕᖅᐱᐊᓂ) (ᐊᔾᔨᙳᐊᖅ: ᖠ. ᐳᐊᐃᐅᕐ, 
ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M1128EF).

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

ᒪᕐᕉᒻᒪᑎᒃ ᒥᑭᔪᕈᓘᒃ “ᐃᒥᒃᑯᕖᒃ” ᐃᓪᓗᑦᑐᑦ 
ᓴᖒᑎᖓᑕ ᐴᖓᓂ ᐊᖁᐊᓂ ᐅᒥᐊᕐᔪᐊᑉ ᐃᓗᐊᑕ 
ᖄᖓᓂ, ᖃᐅᔨᒪᔭᐅᒻᒥᔪᖅ ᐊᖁᐊᓂ ᖁᑦᑎᓐᓂᖓᓂᑦ 
(ᑎᑎᖅᑐᒐᑦ 4.6.5 ᐊᒻᒪ 4.6.6). ᑕᒪᒃᑯᐊ ᑕᑯᑦᓴᐅᓂᖏᑦ 
ᓇᓗᓇᐃᖅᑕᐅᓯᒪᔪᑦ “ᕼᐃᐊᓐ ᑰᑉ” ᑎᐅᕈ (Terror) 
ᐅᒦᔭᕐᓂᑯᒥᓃᒃ 1839 ᐸᕐᓇᐅᑎᖏᓐᓂᑦ, ᑭᓯᐊᓂ 
ᐊᑐᖅᑕᒥᓂᐅᑐᐃᓐᓇᕆᐊᖃᖅᑎᒃ ᖁᕝᕕᐅᓗᑎᒃ 
ᐅᕝᕙᓘᓐᓃᑦ ᓴᓂᕐᕙᐃᕕᐅᓗᑎᒃ 1845−ᒥ 
ᖃᐅᔨᓴᕆᐊᕐᓯᒪᑎᓪᓗᒋᑦ, ᓯᕗᓪᓕᖅ ᐅᖃᐅᓯᐅᓯᒪᔪᖅ 
ᐃᒥᒃᑯᕕᒃ ᓅᑕᐅᒋᐊᖃᕐᓂᕐᒪᑦ ᐃᓂᓕᐅᖅᑕᐅᓗᓂ 
ᓴᖒᑎᖓ ᑎᐅᕈ (Terror) ᐅᒦᔭᕐᓂᑯᒥᓃᒃ 
ᐋᖅᑭᑦᓯᕕᐅᑎᓪᓗᒍ ᐃᒥᕐᒨᖅᑐᒥᑦ ᐊᐅᓚᑕᐅᑎᒥᑦ ᐊᒻᒪ 
ᐅᑎᕐᔭᖅᑐᒥᑦ ᐸᐅᕋᐅᔭᖃᐅᑎᒥᑦ. ᑎᑎᖅᑐᒐᖅᑕᒥᓂᖓᓂᑦ 
ᒥᑦᓯᕋᑦᓯᐊᖏᑦᑐᒥᑦ ᓘᑕᓇᑦ ᐆᐊᓐ ᓯᑖᓐᓕ (1845a) 
ᑕᑯᑦᓴᐅᑎᑦᑎᔪᖅ ᐊᔾᔨᐸᓗᖏᓐᓂᑦ ᓴᓇᓯᒪᔪᓂᑦ 
ᐋᖅᑭᑦᑕᐅᓯᒪᔪᓂᑦ ᐃᕆᐸᔅ (Erebus) ᐅᒦᔭᕐᓂᑯᒥᓂᖅ 
ᐊᖁᐊᓂ ᐅᒥᐊᕐᔪᐊᑉ ᐃᓗᐊᓂ ᔪᓂᐅᑎᓪᓗᒍ 1845. 

ᑎᑎᖅᑐᒐᖅ 4.6.5: ᑕᓪᓕᖅᐱᐊᓂ ᓴᓂᕌᓂ ᐃᒥᒃᑯᕕᒃ, ᓵᖕᖓᔪᖅ 
ᐊᖁᐊᓄᑦ ᑕᓪᓕᖅᐸᐊᓄᑦ. ᒪᑐᐊ ᒪᑐᐃᖓᔮᖅᑐᖅ (ᐊᔾᔨᙳᐊᖅ: ᖠ. 
ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M01596EF).

ᑎᑎᖅᑐᒐᖅ 4.6.6: ᐊᖁᐊᑕ ᓴᓂᐊᓂ ᓴᐅᒥᐊᓂ ᐃᒥᒃᑯᕕᒃ, 
ᓵᖕᖓᔪᖅ ᐊᖁᐊᓄᑦ ᓴᐅᒥᖅᐸᓯᕐᒧᑦ (ᐊᔾᔨᙳᐊᖅ: ᖠ. ᐳᐊᐃᐅᕐ, 
ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 90M1570EF).

ᑕᓕᖅᐱᐊᓂ ᐃᒥᒃᑯᕕᖓ ᒪᑐᓕᒃ ᓯᐊᕐᕆᔮᓲᒥᑦ 
ᒪᑐᐃᖓᔮᑐᐃᓐᓇᖅᑐᖅ. ᓴᓂᕌᓂ ᐊᑭᓐᓇᖓ 
ᐃᓪᓗᕈᓯᐅᑉ ᐅᓪᓗᕆᐊᖑᐊᒥᑦ ᒪᑐᐃᓲᓕᒃ, ᖃᐅᒪᒧᑦ ᐊᒻᒪ 
ᒪᑐᐃᖓᑎᑕᐅᑲᐃᓐᓇᐸᑦᑐᓂ ᐊᑐᖅᑕᐅᔪᑦᓴᐅᔪᕕᓂᖅ. 
ᓴᐅᒥᐊᓂ ᐃᒥᒃᑯᕕᖓ ᒪᑐᐊ ᒪᑐᐃᖓᑦᑎᐊᖅᑐᖅ 
(ᐅᕝᕙᓘᓐᓃᑦ ᒪᑐᖓ ᐊᓯᐅᓯᒪᔪᖅ); ᑕᑯᑦᓴᖅᑕᓕᒃ 
ᖃᑯᖅᑕᒥᑦ (ᐊᒥᐊᕐᓯᒪᕙᓪᓚᐃᔪᒥᑦ) ᐃᓕᔾᔨᕕᒻᒥᑦ, 
ᐊᒻᒪᑦᑕᐅᖅ ᖁᕝᕕᒻᒧᑦ ᒪᑐᒥᑦ, ᐃᑦᑎᕐᕕᐅᔭᕐᒥᑦ, 
ᐅᕝᕙᓘᓐᓃᑦ ᐃᑦᓯᕙᐅᑕᕐᒥ ᐃᓗᐊᓂ. ᑖᒃᑯᐊ 
ᒪᕐᕉᒃ ᐃᓂᐅᔫᒃ ᖁᕝᕙᓯᑦᑐᑐᐊᐸᓘᔫᒃ ᓴᓇᓯᒪᔪᓂᑦ 
ᐅᒥᐊᕐᔪᐊᒥᓂᕐᒥ, ᐊᒻᒪᑦᑕᐅᖅ ᐊᒥᐊᒃᑯᖏᑦ ᓇᐸᕈᑎᖏᒃ 
ᑭᖑᓕᕇᒃ ᐊᒻᒪ ᐊᑕᕕᖏᑦ ᓂᕕᖕᖓᕕᖏᑦ. 
ᓱᕋᑦᓯᒪᓗᐊᖏᓯᐊᕐᒪᑕ ᑲᒪᓇᖅᑐᒻᒪᕆᐅᔪᑦ ᐊᒻᒪ 
ᖃᐅᔨᓴᕋᓐᓂᑦᑎᐊᐸᓪᓚᐃᓪᓗᑎᒃ.

ᑎᑎᖅᑐᒐᖅ 4.6.4: ᑎᐅᕈ (Terror) ᐅᒦᔭᕐᓂᑯᒥᓂᖅᒪᕐᕉᓐᓂᒃ ᐊᖂᑎᓕᒃ, ᓯᕗᒧᑦ ᓵᖕᖓᔪᖅ. ᐱᐅᕈᖓᑕ ᐅᖓᑖ ᑳᐳᔭᒥᑦ ᓯᓚᑎᓕᒃ, ᐊᒻᒪ 
ᐋᖅᑭᑦᓯᕕᐅᓯᒪᓪᓗᓂ ᖃᐅᔨᓴᐅᑎᒥᑦ ᐅᕕᖓᓕᕐᓂᖓᓂᑦ ᖃᓄᑎᒋ (ᑭᒻᒥᖓᓄᑦ ᓇᓗᓇᐃᔭᐃᑎ) (ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ 
ᑲᓇᑕᒥ; 90M01609EF).

ᐊᓯᖏᑦ ᑕᑯᑦᓴᐃᑦ ᑎᑎᕋᖅᑕᐅᓯᒪᔪᑦ ᐅᖓᓯᑦᑐᒥᑦ 
ᐊᐅᓚᑕᐅᔪᓐᓇᖅᑐᒧᑦ ᖃᐅᔨᓴᐅᑎᒧᑦ ᖄᖓᓂᑦ ᐃᓗᐊᓂ 
ᐅᒥᐊᕐᔪᐊᑉ ᐱᖃᓯᐅᔾᔨᔪᑦ ᑐᑭᓕᐊᖓᔪᑦ ᓱᓪᓗᓖᑦ 
ᖁᒻᒧᐊᖓᔪᑦ ᐅᒥᐊᕐᔪᐊᑉ ᐃᓗᐊᓂᑦ ᐱᓯᒪᓪᓗᑎᒃ. 
ᐃᓘᓐᓇᐸᓗᖏᓐᓂ, ᖃᓄᐃᓕᖓᓂᓪᓚᑦᑖᕐᓂᖏᑦ 
ᑕᒪᒃᑯᐊ ᑕᑯᔭᐅᕙᑦᑐᑦ ᐊᑐᐃᓐᓇᐃᑦ 
ᓇᓚᐅᑦᑖᒐᑐᐃᓐᓇᐅᔪᑦ ᒪᓕᑦᑕᐅᓯᒪᓪᓗᑎᒃ ᐊᐅᓚᔪᓂᑦ 
ᐊᔾᔨᓕᐅᒐᐃᑦ ᐊᒻᒪ ᐊᐅᓚᖕᖏᑦᑐᓂᑦ ᐊᔾᔨᓕᐅᒐᐃᑦ. 
ᓯᕗᓪᓕᖅ ᓱᓪᓗᓕᒃ ᒥᑭᔪᕈᓗᒃ ᑳᐳᔭ ᓱᓪᓗᓕᒃ (2-ᒥᑦ 
3-ᒧᑦ ᓯᐊᓐᑎᒦᑕ ᐊᕙᓗᐊ ᐊᒻᒪ 1 ᒦᑕᐅᓗᓂ ᑕᑭᓂᖓ) 
ᓴᐅᒥᐊᓃᑦᑐᖅ, ᐊᒻᒪ ᖃᓂᑦᓴᖅᑐᓂ, ᕿᔪᑯᑖᖓᑕ ᓯᕗᐊᓂ 
ᑭᒻᒥᖓᓂ (ᑎᑎᖅᑐᒐᖅ 4.6.1). ᐸᓚᐅᕙᓪᓚᐃᔪᖅ 
ᑐᖅᑐᐊᖑᕙᓪᓚᐃᔪᖅ ᐅᖅᑰᓴᐅᑎᒧᑦ ᖃᓂᒪᕕᐊᓂ; 
ᐄᓛᒃ ᐊᔾᔨᐸᓗᑦᑎᐊᖓᓂᑦ ᑕᑯᔪᖃᕐᓯᒪᔪᖅ ᐊᓃᖓᔪᒥᑦ 
ᖃᓂᒪᕕᐊᓂ ᐅᒦᔭᕐᓂᑯᒥᓂᐅᑉ ᐃᕆᐸᔅ (Erebus). 

ᐊᐃᑉᐸᖓ ᑐᓪᓕᐊ ᓱᓪᓗᓕᐅᑉ (40 ᓯᐊᓐᑎᒦᑕ ᐊᕙᓗᐊ 
ᐊᒻᒪ 1 ᒦᑕᐅᓗᓂ ᑕᑭᓂᖓ) ᐊᖁᐊᓃᑦᑐᖅ ᓯᕗᐊᓂ 
ᒪᔪᕋᐅᑏᑦ, ᐅᓕᑦᓯᒪᓪᓗᓂ ᓴᕕᕋᔭᒧᑦ ᒪᕐᖏᑐᕐᓂᒧᑦ. 
ᐃᓂᖓ ᒪᓕᑦᑐᒍ ᐃᓱᒪᓕᐅᕆᓯᒪᔫᔮᕋᓗᐊᕐᒪᑦ 
ᒥᓪᓗᐊᕈᑎᒧᑦ ᓱᓪᓗᓕᐅᓂᖓᓂᑦ, ᓴᓇᓯᒪᓂᖓ ᖃᓄᖅ 
ᐊᒻᒪ ᓱᓇᒃᑯᑖᖏᑦ ᐃᓱᒪᓇᕐᓂᕐᓴᐅᔪᖅ ᐸᓚᐅᓂᖓᓂᑦ 
ᑐᖅᑐᐊᖑᓂᖓᓂᑦ ᕗᕋᐃᓱᔭᒧᑦ (Frazer Patent) ᐃᒐᒧᑦ 
ᐅᕝᕙᓘᓪᓃᑦ ᓯᐅᓪᕙᔅᑐᔭᒧᑦ (Sylvester) ᐅᖅᑰᓴᐅᑎᒧᑦ 
ᐊᑖᓃᑦᑐᒧᑦ. 

ᐱᖓᔪᐊᑦ ᐅᑦᑑᑎᑦᓴᖅ (15 ᓯᐊᓐᑎᒦᑕᐃᑦ ᐊᕙᓗᐊ ᐊᒻᒪ 
4 ᒦᑕᓂᑦ ᑕᑭᓂᓕᒃ) ᑳᐳᔭᐅᓗᓂ ᓱᓪᓗᓕᒃ ᑲᑎᑕᐅᓯᒪᔪᖅ 
ᐊᔾᔨᒌᖏᑦᑐᓂᑦ ᐃᓛᒃᑰᖓᔪᓄᑦ, ᐃᓂᖃᖅᑐᓂ 
ᐊᑯᓐᓂᖏᓐᓂ ᐊᖁᐊᓂ ᒪᔪᕋᐅᑏᑦ ᐊᒻᒪ ᐊᑦᑐᓈᓂᑦ 
ᐃᒧᓯᕕᖓᑕ, ᐊᒻᒪ ᓴᐅᒥᐊᓃᑦᑐᓂ (ᑎᑎᖅᑐᒐᖅ 4.6.3). 

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᐊᕙᓗᖃᖅᑐᖅ ᒪᕐᕉᓐᓂᒃ ᒥᑭᔪᕈᓘᓐᓂᑦ ᑳᐳᔭᐅᓪᓗᑎᒃ 
ᐊᑕᕕᖏᑦ (1 ᓯᐊᓐᑎᒦᑕ ᐊᕙᓗᐊ, 40 ᓯᐊᓐᑎᒦᑕ 
ᑕᑭᓂᖓ), ᐅᕝᕙᓘᓐᓃᑦ ᓴᐅᓂᖏᑕ ᕿᔾᔮᖏᓐᓄᑦ 
ᓱᑲᑦᓯᔾᔪᑎᓄᑦ. 

ᑖᑦᓱᒪ ᓱᓪᓗᓕᐅᑉ ᐃᓂᖓ ᐊᑦᑐᐊᔪᖅ ᐊᐅᓚᐅᑎᖏᑕ 
ᐸᓚᖓᓄᑦ ᒪᓕᑦᑐᒍ ᑕᑯᑦᓴᐅᓂᖓ ᐅᒥᐊᕐᔪᐊᕐᓄᑦ 
ᐸᕐᓇᐅᑎᓂ ᐊᒻᒪ ᒪᐃ 1845−ᒥ ᑎᐅᕈ (Terror) 
ᐊᒻᒪ ᐃᕆᐸᔅ (Erebus) ᐅᒦᔭᕐᓂᑯᒥᓃᒃ 
ᑎᑎᖅᑐᒐᖅᑕᒥᓂᖓᓂ ᓘᑕᓇᑦ ᔮᓐ ᐆᕐᕕᖕ (ᑎᑎᖅᑐᒐᖅ 
4.6.7; ᐆᕐᕕᖕ 1881). ᐊᐅᓚᔾᔪᑎᖓ ᓇᓗᓇᖅᑐᖅ 
ᑭᓯᐊᓂ, ᒥᑭᓗᐊᖅᑑᔮᕐᒪᑦ ᐊᐅᓚᐅᑎᓄᑦ ᑐᖅᑐᐊᖑᒍᓂ, 
ᐊᒻᒪ ᐊᖏᓗᐊᖅᑑᔮᖅᑐᓂ ᐳᔪᕐᒧᑦ ᐊᓂᐊᑦᓯᔾᔪᑎᐅᒍᓂ. 
ᓘᑕᓇᑦ ᐆᕐᕕᖕ ᐅᖃᐅᓯᖃᕐᓯᒪᔪᖅ ᐊᐅᓚᐅᑎᒧᑦ 
ᑐᖅᑐᐊᒥᑦ ᑎᑎᖅᑲᖁᑎᖏᓐᓂ: 

ᐊᐅᓚᐅᑎᕗᑦ [...] ᑐᖅᑐᐊᓕᒃ ᑕᐃᒫᓪᓗᐊᖅ 
ᐊᖏᓂᖃᖅᑐᓂ ᐊᒻᒪ ᐳᖅᑐᓂᖃᖅᑐᓂ 
ᑕᐃᒪᐃᔪᒐᒥ ᓄᓇᓯᐅᑎᑯᑖᒧᑦ ᐊᖅᑯᑎᒥ, ᐊᒻᒪ 
ᑕᐃᒫᕌᓗᑦᑕᐅᖅ ᐳᓪᓚᐃᕐᕙᓗᑉᐸᑦᑐᓂ ᐊᒻᒪ 
ᓂᐱᓕᐊᓘᓪᓗᓂ, ᐊᒻᒪ ᖁᐊᕐᓵᕈᑕᐅᔾᔮᒐᑎᓪᓗ 
ᐃᐊᓯᑭᒨᓄᑦ (ᐆᕐᕕᖕ 1881: 16 ᒪᐃ 1845). 

ᐊᑕᐅᓯᖅ ᐃᓱᒪᓕᐅᕆᔾᔪᑎᐅᓯᒪᔪᖅ ᒫᑎᐅ ᐱᐊᑦᔅ 
(2017b: ᐃᖕᒥᓂᒃ ᐅᖃᐅᓯᖏᑦ) ᑕᑯᔭᐅᓯᒪᔪᖅ 
ᑐᖅᑐᐊᖅ ᐊᑐᖅᑕᐅᔪᕕᓂᐅᑐᐃᓐᓇᕆᐊᓕᒃ 
ᐃᒐᒧᑦ ᐋᖅᑭᑦᑕᐅᓯᒪᔪᒧᑦᑲᒪᔨᐅᑉ ᐃᓪᓗᕈᓯᖓᓂ 
ᐅᒥᐊᕐᔪᐊᑉ ᐃᓗᐊᓂ − ᐋᖅᑭᒋᐊᖅᑕᐅᔪᓇᖅᑐᒥᓂᖅ 
ᓴᖅᑭᖅᑕᐅᕋᑖᒥᓂᐅᓗᓂ ᖃᐅᔨᓴᕐᓂᖏᓐᓂ 
ᐱᑕᖃᕐᓂᖏᒻᒪᑕ ᐅᖅᑰᓴᐅᑎᓄᑦ ᓱᓪᓗᓕᓐᓂᑦ ᑕᐅᓇᓂ.

ᑎᑎᖅᑐᒐᖅ 4.6.7: “ᐃᓕᑦᑐᕐᓂᖅ ᓄᓇᓯᐅᑎᑯᑖᒧᑦ ᐊᐅᓚᐅᑎᓂᑦ ᐅᒥᐊᕐᔪᐊᕐᓄᑦ”. ᑎᑎᖅᑐᒐᖅᑕᒥᓂᖓ ᔮᓐ ᐆᕐᕕᖕ ᐃᒥᖅᑐᖅᑐᖅ ᐊᐅᓚᐅᑎᓂᑦ 
ᐊᑐᖅᑎᓪᓗᒋᒃ Erebus ᐊᒻᒪ Terror ᐅᒥᐊᕐᔪᐊᒥᓃᒃ (ᐆᕐᕕᖕ 1881:119).

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

ᑭᖑᓪᓕᖅᐹᒥ, ᑎᓴᒪᒋᔭᐅᔪᒥᑦ ᑐᑭᓕᐊᖓᔪᒥᑦ ᑳᐳᒥᑦ 
ᓱᓪᓗᓕᒻᒥᑦ (ᐊᕙᓗᐊ 3 ᓯᐊᓐᑎᒦᑕᓂᑦ 4 ᓯᐊᓐᑎᒦᑕᓄᑦ 
ᐊᒻᒪ 2 ᒦᑕᓂᑦ 3 ᒦᑕᓄᑦ ᑕᑭᓂᖃᖅᑐᓂ) ᐊᖁᐊᓂ, 
ᓯᕗᐊᓂ ᑕᓕᖅᐱᐊᓂ ᐃᒥᖃᕐᕕᒻᒥ. ᒪᓕᑦᑐᒍ ᐃᓂᖓ 
ᑳᐱᑕᐅᑉ ᐃᓪᓗᕈᓯᖓᑕ ᐃᒐᖓᑕ ᓱᓪᓗᓕᒋᕙᓪᓚᐃᔭᖓ. 

4.7  ᐅᒥᐊᖅ 

ᓴᓂᕈᓘᔭᐃᑦ ᐊᕙᓗᐊᓃᑦᑐᑦ ᑎᐅᕈ (Terror) 
ᐅᒦᔭᕐᓂᑯᒥᓂᖅᐱᖕᖏᓂᕐᓴᐅᔪᖅ ᐊᕙᓗᐊᓃᑦᑐᓂᑦ 
ᓴᓂᕐᓂᒃ ᐃᕆᐸᔅ (Erebus) ᐅᒦᔭᕐᓂᑯᒥᓂᖅ. 
ᓴᓂᕌᓂᑦ ᐊᔾᔨᓕᐅᕐᓯᒪᔪᖅ ᖃᐅᔨᓴᐅᑎᐅᓚᐅᖅᑐᑦ 
ᐃᓚᐃᓐᓇᖓᓂᑦ ᐊᔾᔨᓕᐅᕆᓚᐅᖅᑐᑦ 10 ᒦᑕᓂᑦ 
ᐃᖅᑲᖓᓂᑦ ᐊᕙᓗᐊᓃᓐᓂᖓᓂᑦ ᐅᒥᐊᕐᔪᐊᒥᓂᐅᑉ, 
ᐱᓕᕆᔾᔪᑎᒥᓂᐅᔪᑦ ᐃᓱᒪᓕᐅᕆᓯᒪᔪᑦ ᐱᑕᖃᖕᖏᒻᒪᑦ 
ᐊᖏᔪᓂᑦ ᓴᓂᕐᓂᒃ ᐊᓯᖏᓐᓂᑦ ᐅᖅᑯᓯᒪᔪᑦ 
ᓇᐸᕈᑎᕈᓘᔭᖏᓐᓄᑦ ᐃᓚᒋᔭᐅᔪᕕᓃᑦ ᐅᖃᐅᓯᐅᓯᒪᔪᑦ; 
ᐃᓚᖓᑦ ᑎᐅᕈ (Terror)  ᐅᒦᔭᕐᓂᑯᒥᓂᖅ 
ᐅᒥᐊᖓᑕ ᓴᐅᒥᐊᓂ ᐃᖅᑯᐊᓃᑦᑐᒥᓂᖅ ᑕᑯᑦᓴᒃᑯᑦ 
ᓴᓂᐸᐅᔭᑐᐊᖑᔮᖅᑐᖅ ᑭᓯᐊᓂ (ᑕᑯᖁᔪᑦ ᑎᑎᖅᑐᒐᐃᑦ 
4.0.3 ᐊᒻᒪ 4.7.1). 

ᑕᐃᒪᐃᒻᒪᑦ, ᑕᑯᔪᒥᓇᖅᑐᐊᑐᐊᐸᓗᒃ ᐊᒻᒪ 
ᐱᑐᖃᑐᐊᑦᑎᐊᖅ ᐃᖅᑲᖓᓃᑦᑐᒥᓂᖅ ᒫᓐᓇᒧᑦ 
ᓇᓂᔭᐅᓯᒪᔪᖅ ᒥᑭᔪᕈᓗᒃ ᕿᔪᑦ ᐅᒥᐊᖅ Terror 
ᐅᒥᐊᕐᔪᐊᒥᓂᖅ ᓴᐅᒥᐊᓂ ᐃᖅᑯᐊᓂ. ᐱᑐᖃᑦᓴᔭᐅᔪᖅ 
ᒪᑭᑕᔪᖅ ᐃᖅᑲᖓᓂ ᐃᑎᓂᓕᒻᒥ 23 ᒦᑕᓂᑦ, ᐃᓗᐊ 
ᑕᑕᐸᓗᑦᑐᖅ ᓴᓂᕐᓂᑦ, ᐊᒻᒪ ᑐᑭᓕᐊᖓᖃᓯᐅᑎᓪᓗᓂ 
ᓯᕗᐊᓂᑦ ᓵᖕᖓᓪᓗᓂ ᐅᐊᖕᓇ−ᐅᐊᖕᓇᖅᐸᓯᖅ ᐱᖓᖕᓇᒧᑦ 
(ca. 310˚ ᓱᓕᔪᖅ). ᖃᓄᐃᓕᓯᒪᓗᐊᖏᓯᐊᖅᑐᖅ 
ᐊᓯᐊᒍᑦ ᖁᓪᓖᑦ ᑎᒋᖓᓗᖅᑯᑎᖏᑦ ᐊᒻᒪ ᓯᓚ 
ᐱᓪᓗᒍ ᓵᓗᕿ. ᐅᒥᐊᓕᐊᖑᓯᒪᔪᖅ ᓴᖑᖓᔪᒥᑦ, 
V−ᖑᔮᖅᑐᒥᑦ, ᓯᓇᕐᔪᐊᓂ ᐋᖅᑭᑦᓯᕕᐅᓯᒪᓪᓗᑎᒃ 
ᑭᑉᐹᕆᑦᑐᓂᑦ ᐊᖑᐊᖃᕐᕕᓐᓂᑦ, ᐊᒻᒪ ᑭᑉᐹᕆᑦᑑᓪᓗᓂ 
ᑭᖑᓕᖓ ᑎᖏᕐᕋᐅᑕᒧᑦ ᕿᔪᑯᑖᖃᖅᑕᓂ 

ᐅᑦᑐᕐᓯᒪᔪᒥᑦ. ᕿᔪᑯᑖᖓ ᐅᒥᐊᕐᔪᐊᑉ ᐊᑖᒎᖓᕙᑦᑐᖅ 
ᕿᒥᕐᕈᐊᖅᑕᐅᑦᑎᐊᓚᐅᖅᑐᖅ. ᖄᖓ ᐅᓕᑦᓯᒪᓂᖓ 
ᐱᓪᓗᒍ ᐊᔪᕐᓇᖅᑐᖅ ᐅᖃᕆᐊᑦᓴᖅ ᓇᓗᓇᐃᔭᐃᑎᖏᑦ 
ᑕᕐᓴᐃᑦ ᑕᐃᑦᓱᒪᓂ ᑕᕐᓴᓕᐊᖑᕙᑦᑐᒥᓃᑦ, ᓲᕐᓗ ᐅᒥᐊᑉ 
ᑕᑭᓂᖓ ᐊᒻᒪ ᓇᒥ ᓴᓇᔭᐅᓐᓂᕐᒪᖔᖅ, ᐱᑕᖃᕐᒪᖔᑕ. 

ᑭᑉᐹᕆᑦᑐᑲᓪᓚᒻᒥᑦ ᑕᑯᑦᓴᐅᔪᖅᑕᖃᖅᑐᖅ ᐃᓗᐊᓂ 
ᐅᒥᐊᑉ, ᓴᐅᓯᒪᕈᔪᑦᑑᒐᓗᐊᖅ. ᓴᓇᓯᒪᔪᓂᑦ ᐊᕿᑦᑐᑦᓴᔭᒥᑦ 
ᓴᕕᕋᔭᓂᑦ ᐳᕌᔅᒧᑦ ᓂᕕᖕᖓᕖᑦ, ᐃᒻᒪᖄ ᓇᐸᕈᑎᖏᓐᓂ 
ᓇᑦᑎᒐᐃᑦ, ᐋᖅᑭᑦᑕᐅᓯᒪᔪᑦ ᓴᓂᕋᖏᓐᓄᑦ ᐅᒥᐊᑉ 
ᕿᑎᖏᓐᓂ. ᒪᓕᑦᑐᒍ ᐃᓛᒃᑰᖓᔪᓂᑦ ᖃᐅᔨᓴᐅᑎᒧᑦ 
ᐊᔾᔨᓕᐅᖅᑕᐅᓯᒪᔪᑦ, ᑕᑭᓂᖓ 7 ᒦᑕᐃᑦ (23 ᕖᑦ), 
ᓴᓂᒧᑦ ᐊᖏᓂᖓ 1.8 ᒦᑕᐃᑦ (5 ᕖᑦ 11 ᐃᓐᓯᔅ), ᐊᒻᒪ 
ᐊᖁᐊᑕ ᑕᑭᓂᖓ 0.8 ᒦᑕ (2 ᕖᑦ 7 ᐃᓐᓯᔅ) ᓴᓂᒧᑦ 
(ᑎᑎᖅᑐᒐᖅ 4.7.2). 

ᑎᑎᖅᑐᒐᖅ 4.7.2: ᐃᓛᒃᑰᖓᔪᓂᑦ−ᖃᐅᔨᓴᐅᑎᒃᑯᑦ ᐃᒫᓃᑦᑐᒥᑦ 
ᐊᔾᔨᓕᐅᖅᑕᐅᓯᒪᔪᖅ ᐅᒥᐊᖅ  (ᐊᔾᔨᖕᖑᐊᖅ: ᕋ. ᕼᐊᐅᕆᔅ ᐊᒻᒪ ᓵᓗᔅ 
ᑕᐃᒡᓂᐅ; MS1000-20170426).

ᐱᑕᖃᐅᖅᑐᖅ ᑕᐃᑦᓱᒪᓂᐅᑎᓪᓗᒍ ᑎᑎᖅᑐᒐᕐᓯᒪᔪᓂᑦ 
ᑕᑯᑦᓴᐅᑎᑦᑎᔪᓂᑦ ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ 
ᐃᕆᐸᔅ (HMS Erebus) ᐊᒻᒪ ᑯᐃᓐ ᐅᒥᐊᖁᑖ ᑎᐅᕈ 
(HMS Terror) ᐅᑭᐅᖅᑕᖅᑐᒥ ᖃᐅᔨᓴᖅᑎᓪᓗᒋᑦ, 
ᐃᓘᓐᓇᐸᓗᑎᒃ ᑕᑯᑦᓴᐅᑎᑦᑎᔪᑦ ᐅᒥᐊᓂᑦ ᓂᕕᖓᑎᑕᓂᑦ 
ᓂᕕᖕᖓᕕᓐᓂ ᐊᒻᒪ/ᐅᕝᕙᓘᓐᓃᑦ ᓴᓂᕐᕙᑦᓯᒪᓪᓗᑎᒃ 
ᖄᖓᑕᓂ ᐃᓗᐊᓂ. ᓘᑕᓇᑦ ᒍᕌᒻ ᒍᐊᑉ ᐊᒻᒪ ᐆᐊᓐ 
ᓯᑖᓐᓕᐅᑉ ᑎᑎᖅᑐᒐᖏᑦ 1845−ᒥ ᐱᓗᐊᖅᑐᒥ 
ᓇᓗᓇᐃᔭᐃᓯᒪᔪᒻᒪᕆᐅᔪᑦ ᖃᓄᐃᑦᑑᓂᖏᓐᓂᑦ ᐊᒻᒪ 
ᐊᖏᓂᖏᓐᓂᑦ ᐅᒥᐊᑦ ᐊᑐᖅᑕᐅᕙᑦᑐᒥᓃᑦ ᕗᕋᐃᓐᑭᓕᓐ 
ᖃᐅᔨᓴᖅᑎᓪᓗᒋᑦ. ᐃᓪᓗᑦᑐᑦ ᐃᓱᓕᓐᓂᑦ ᐊᒻᒪᑦᑕᐅᖅ 
ᐊᖁᖏᑦ ᑭᑉᐹᕆᑦᑐᑎᒃ ᐅᒥᐊᑦ ᐊᔾᔨᒌᖏᑦᑐᓂᑦ 
ᐊᖏᓂᓕᓐᓂᑦ ᑕᑯᑦᓴᐅᑎᑕᐅᔪᑦ (ᒍᐊᕐ 1845; ᓯᑖᓐᓕ 
1845b). 

ᐱᒻᒪᕆᐅᓂᕐᓴᐅᔪᖅ, ᑎᐅᕈ (Terror) 
ᐅᒦᔭᕐᓂᑯᒥᓂᖅ1839−ᒥ ᖃᓄᐃᑦᑑᓂᖏᓐᓄᑦ ᐸᕐᓇᐅᑎᒥ 
ᑕᑯᑦᓴᐅᑎᑦᑎᔪᑦ 9−ᓂᑦ ᐅᒥᐊᕐᓂᑦ 1839-1843-ᓂ 
ᓄᓇᕐᔪᐊᑉ ᓂᒋᐊᑕ ᑲᔾᔨᖓᓂᑦ ᖃᐅᔨᓴᕐᓂᕐᒥᑦ: ᐅᒥᐊᕐᔪᐊᑉ 
ᐅᒥᐊᕋᓛᖓ ᑎᖏᕐᕋᐅᑕᓄᑦ ᐊᖑᐊᖅᑕᐅᓗᓂᓘᓐᓃᑦ 
ᐃᖏᕐᕋᓲᖅ (28 ᕖᑦ), ᐅᒥᐊᕐᔪᐊᕐᒥ ᓂᖅᑎᐅᕐᕕᒃ (30 

ᑎᑎᖅᑐᒐᖅ 4.7.1: ᓯᕗᐊ ᐅᒥᐊᑉ ᕿᔪᑯᑖᖓ ᐊᑖᓃᑦᑐᖅ ᑕᓕᖅᐱᒻᒥ 
(ᐊᔾᔨᙳᐊᖅ: ᖠ. ᐳᐊᐃᐅᕐ, ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ; 
90M1515EF).

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᕖᑦ), ᒪᕐᕉᒃ ᐊᖏᔪᐊᓘᒃ ᐅᒥᐊᕐᔪᐊᓄᑦ ᓇᓪᓕᐅᒃᑯᒫᒃ 
ᐅᒥᐊᒃ (25 ᕖᑦ), ᐊᑕᐅᓯᖅ ᒥᑭᓂᕐᓴᖅ ᓇᓪᓕᐅᒃᑯᒫᒃ 
ᐅᒥᐊᖅ (23 ᕖᑦ), ᒪᕐᕉᒃ ᐊᕐᕕᕐᓂᐊᕈᑏᒃ ᐅᒥᐊᒃ (30 
ᕖᑦ), ᑳᐱᑕᐅᑉ ᓇᓕᐊᓐᓄᕋᐅᑎᖓ ᐅᒥᐊᖅ (22 ᕖᑦ) ᐊᒻᒪ 
ᐊᐅᓚᐅᑎᖃᖕᖏᑦᑐᖅ ᐅᒥᐊᕋᓛᖅ (12 ᕖᑦ). 1839−ᒥ 
ᑎᐅᕈ (Terror)  (ᐅᒦᔭᕐᓂᑯᒥᓂᕐᒧᑦ) ) ᐃᓗᐊᓄᑦ 
ᐸᕐᓇᐅᑎᒥ ᑕᑯᑦᓴᐅᑎᑦᑎᔪᑦ ᑕᓪᓕᒪᓂᑦ (5) ᐅᒥᐊᓂᑦ: 
ᒪᕐᕉᓪᓗᑎᒃ ᑭᑉᐹᕆᑦᑑᒃ ᑕᑯᑦᓴᒃᑯᑦ ᐅᒥᐊᒃ (23 ᐊᒻᒪ 28 
ᕖᑦ ᑕᑭᓂᖏᒃ ᐅᒥᐊᕋᓛᒃ ᐅᕝᕙᓘᓐᓃᑦ ᓇᓕᐅᓐᓄᕋᐅᑏᒃ) 
ᕿᓚᑦᓯᒪᔫᒃ ᖁᓕᕇᑦᑐᑎᒃ ᐊᑯᓐᓂᖏᓐᓂ ᓯᕗᓂᐊᓂ 
ᐊᒻᒪ ᑭᖑᓂᐊᓂ ᑎᖏᕐᕋᐅᑕᖃᕐᕕᖏᑕ, ᐊᒻᒪᑦᑕᐅᖅ 
ᐱᖓᓱᑦ (3) ᐃᓱᖏᒃ ᐊᔾᔨᒌᒃ (30 ᕖᑦ ᑕᑭᓂᖏᑦ 
ᐊᕐᕕᕐᓂᐊᕈᑏᑦ) ᖃᓂᒋᔮᓂ ᐃᖅᑯᐊᑕ. ᐊᖏᔫᑎᐅᓂᕐᓴᐃᑦ 
ᐅᒥᐊᑦ ᐊᑐᐃᓐᓇᐅᑎᑕᐅᔪᓇᖅᑐᒥᓂᐅᔪᑦ ᓴᓂᕋᖏᓐᓂ 
ᐊᒻᒪ ᐃᖅᑯᐊᓂ ᓂᕕᖓᑎᑕᐅᓗᑎᑦᑕᐅᖅ, ᐅᒥᐊᕐᔪᐊᕐᒥ 
ᐃᓂᖃᒃᑲᓐᓂᕈᒪᓪᓗᑎᒃ. ᐊᔾᔨᐸᓗᖏᓐᓂᑦ ᒥᑭᔫᑎᓂᑦ 
ᐅᒥᐊᒡᒋᕆᐊᖃᖅᐸᑦᑐᒥᓂᐅᔪᑦ 1845−ᒥ ᖃᐅᔨᓴᕐᓂᕐᒥ, 
ᐃᓂᖃᖏᓂᕐᓴᐅᔮᕐᓂᕋᓗᐊᕐᒪᑕ. 

ᐃᓐᑎᐊᒥ ᓴᓇᐅᒐᕐᒥᒃ ᐊᐅᑦᑕᔫᒥᑦ ᐅᒥᐊᓕᐊᖑᓯᒪᔪᒥᑦ 
ᐲᑕ ᕼᐃᐅᓪᑲᑦᒧᑦ ᓵᕕᑦᑕᐅᓚᐅᕐᓯᒪᒻᒥᔪᖅ 
Erebus ᐅᒥᐊᕐᔪᐊᒥᓂᖅ 1845ᖑᑎᓪᓗᒍ, ᐊᒻᒪ 
ᐃᒻᒪᖄ ᐅᕙᓂᓗTerror ᐅᒥᐊᕐᔪᐊᒥᓂᖅ. ᑖᓐᓇ 
ᓄᑖᖅ ᓴᓇᐅᒐᐅᔪᖅ ᐳᓪᓚᒋᐊᓕᒃ ᐅᒥᐊᖅ 
ᖃᐅᔨᓴᖅᑕᐅᓚᐅᖅᑐᖅ 1845-ᒥ ᐊᖏᔪᖅᑳᖑᔪᖅ 
ᕕᑦᔾᔭᐃᒻᔅ ᐊᒻᒪ ᓘᑕᓇᑦ ᕕᐅᕐᕼᐆᓪᒻ ᐊᑐᖅᑐᑎᒃ 
ᐊᑕᐅᓯᕐᒥᑦ ᓇᓕᐊᓐᓄᕋᐅᑎᒋᓪᓗᒍ ᐅᑯᓄᖓ Erebus 
ᐅᒥᐊᕐᔪᐊᒥᓂᖅ ᐊᒻᒪTerror ᐅᒥᐊᕐᔪᐊᒥᓂᖅ (ᕕᑦᔾᔭᐃᒻᔅ 
1845; ᕕᐅᕐᕼᐆᓪᒻ 1845). ᐋᖅᑭᑕᖅᑐᖅ ᐅᒥᐊᖅ 
ᐃᓂᓕᐅᖅᑐᑦᓴᐅᔪᕕᓂᐅᔪᖅ, ᑭᖑᕝᕕᐅᑎᓯᒪᓪᓗᓂ 
ᑎᒋᖓᔪᓂᑦ ᕿᔪᓐᓂᒃ ᐅᒥᐊᓂᑦ. 

ᑕᐃᒪᖕᖓᓕᒫᖅ ᐃᓂᑦᓴᕐᓯᐅᖏᓐᓇᑐᑦᓴᐅᕙᒻᒪᑕ. ᓲᕐᓗ, 
ᑯᕉᔨᐅᕐ ᑎᑎᕋᓚᐅᕐᓯᒪᒐᒥ ᑎᑎᖅᑲᒥ: “ᐃᒫᓃᓕᖅᑐᒍᑦ 16 
ᕖᑦ ᐊᒻᒪ ᐃᓘᓐᓇᑎᒃ ᑕᖁᐊᑦᓴᕗᑦ ᓱᓕ ᐃᑭᐅᕋᕐᓯᒪᖕᖏᑦᑐᑦ 
− ᐊᖏᕐᕋᑎᖅᑲᐅᔭᕋ ᐊᖏᓛᑦᑎᓐᓂᑦ ᐅᒥᐊᕐᓕᕆᔨᕗᑦ 
(ᐊᒻᒪ ᑕᑕᓪᓗᒍ ᐅᕐᓱᐊᓗᒻᒥᑦ) ᒪᕐᕉᒃ ᑭᓴᐅᑏᒃ ᐊᒻᒪ 
ᐊᑦᑐᓈᖏᑦ […]” (ᑯᕉᔨᐅᕐ 1845). ᑎᑎᖅᑲᖁᑎᖓᒍᑦ 
ᐃᓱᒪᓕᐅᕆᓯᒪᔫᔮᖅᑐᖅ ᐊᓯᐊᓂᑦ ᒥᑭᓂᕐᓴᒥᑦ 
ᐅᒥᐅᕐᔪᐊᕐᒦᑦᑐᖃᕐᓂᒥᓂᖓᓂᑦ ᖃᐅᔨᓴᖅᑎᓪᓗᒋᑦ. 
ᐊᖏᓂᕐᓴᖅ ᓇᓪᓕᐅᒃᑯᒫᒃ ᐅᒥᐊᖅ ᐅᖃᐅᓯᐅᓯᒪᔪᖅ 
ᑳᐱᑕᓐ ᑯᕉᔨᐅᒧᑦ ᑕᑭᓕᖃᖅᑐᒥᓂᐅᑐᐃᓐᓇᕆᐊᓕᒃ 25 
ᕖᑦ ᒪᓕᑦᑐᒋᑦ ᑎᑎᕋᖅᑕᐅᓯᒪᔪᑦ ᐊᒻᒪ ᓇᓗᓇᐃᖅᑕᐅᓯᒪᔪᑦ 
ᑎᐅᕈ (Terror) ᐅᒦᔭᕐᓂᑯᒥᓂᐅᑉ ᐸᕐᓇᐅᑎᖏᓐᓂ, 
ᒥᑭᓂᕐᓴᖅ ᐅᒥᐊᖅ ᓇᓂᔭᐅᓚᐅᖅᑐᖅ ᐃᓂᖏᓐᓂ 
ᐃᓚᒋᔭᐅᑐᐃᓐᓇᕆᐊᓕᒃ 23 ᕖᑦ ᑕᑭᓕᖃᖅᑐᓄᑦ 
ᓇᓪᓕᐅᒃᑯᒫᓄᑦ. 

ᒪᓕᑦᑐᒍ ᐃᓂᒋᔭᖓ ᐃᖅᑲᖓᓂ, ᑖᓐᓇ ᓇᓪᓕᐅᒃᑯᒫᖅ 
ᐅᒥᐊᖅ ᓂᕕᖓᔪᑦᓴᐅᔪᕕᓂᖅ ᐅᒥᐊᕐᔪᐊᑉ ᓴᓂᕌᓂ 
ᐃᖅᑯᐊᓂ ᓂᕕᖓᑎᑕᐅᓗᑎᒃ ᑭᕕᒍᑖᓂ. 

ᐋᑦᒧᕈᑎ ᑎᑎᖅᑐᒐᖅ “ᐅᒥᐊᖅ ᓇᓪᓕᐅᒃᑯᒫᒥᑦ” (1852) 
ᑕᑯᑦᓴᐅᑎᑦᑎᔪᖅ ᐃᓱᒪᓕᐅᕆᔾᔪᑎᑦᑎᐊᕙᒻᒥᑦ ᖃᓄᖅ 
ᑕᐅᑦᑐᒐᖃᕋᔭᕐᓂᖓᓂᑦ ᑖᓐᓇ ᐅᒥᐊᖅ (ᑎᑎᖅᑐᒐᖅ 
4.7.3). 

4.8  ᐃᑦᑕᕐᓂᓴᕐᓂᑦ 
ᑐᑭᓕᐊᖑᓯᒪᔪᑦ 
ᐃᑦᑕᕐᓂᓴᓕᕆᓂᕐᒥᑦ ᖃᐅᔨᓴᕐᓂᐅᔪᖅ ᐅᒦᔭᕐᓂᑯᒥᓂᖅ 
ᑯᐃᓐ ᐅᒥᐊᖁᑖ ᑎᐅᕈ (HMS Terror)ᓱᓕ 
ᐱᒋᐊᓕᕋᑖᖑᒻᒪᑕ, ᐱᓕᕆᔾᔪᑎᒥᓂᐅᔪᑦ ᓄᐊᑕᐅᓯᒪᔪᑦ 
ᒫᓐᓇᒧᑦ ᐊᑐᖅᑕᐅᒍᓐᓇᖅᑐᑦ ᓯᕗᒧᐊᒍᑎᐅᓗᑎᒃ 
ᐊᒥᓲᖏᑦᑐᓂᑦ ᐱᓕᕆᐊᖑᔪᓐᓇᕋᔭᖅᑐᒥᓂᕐᓂᒃ 
ᐃᓱᒪᒋᔭᐅᔪᓂᑦ ᖃᓄᐃᒍᑎᐅᔪᕕᓂᕐᓂᒃ ᐅᒥᐊᕐᔪᐊᖅ 
ᑎᐅᕈ ᑕᓯᐅᔭᕐᒦᓚᕿᒍᑎᒥᓂᖏᓐᓂᑦ ᐊᒻᒪ 
ᑭᕕᓚᐅᖅᑎᓐᓇᒍ ᖃᓄᐃᓕᖓᓂᒥᓂᕆᔭᑦᓴᕆᔭᖓᓂᑦ. 

ᒪᓕᑦᑐᒋᑦ ᒫᓐᓇᐅᓕᖅᑐᖅ ᖃᐅᔨᒪᓂᕆᔭᕗᑦ ᑕᕆᐅᕐᒥ 
ᓯᑰᑉ ᐊᐅᓚᓂᕆᕙᑦᑕᖓ ᐊᕙᑎᐊᒍᑦ ᐅᑭᐅᕋᖅ, ᐅᕙᑦᓯᐊᕈ 
ᐊᒻᒪ ᒫᓐᓇᒃᑯᑦ, ᑎᐅᕈ (Terror)  ᐅᒦᔭᕐᓂᑯᒥᓂᖅ 
ᓵᕕᑕᐅᖅᑰᖅᑐᒥᓂᖅ ᓯᑰᑉ ᐃᖏᕐᕋᓂᖓᓄᑦ ᐋᓕᒃᔅᓵᓐᑐᕐ 
ᐃᑭᕋᓴᕐᒧᑦ 1848−ᒥᓂᒃ ᐃᓂᒋᓚᐅᖅᑕᖓᓂᑦ 
ᕿᒪᑦᑕᐅᓚᐅᖅᑎᓪᓗᒍ; ᑕᒪᓐᓇ ᐃᓱᒪᒋᔭᐅᔪᓐᓇᖅᑐᖅ 
ᒪᓕᑦᑐᒋᑦ ᓯᑰᑉ ᖃᓄᐃᔾᔪᓯᕆᓯᒪᔭᖓ ᐊᕐᕌᒍᒐᓴᓂ ᑕᒫᓂ 
ᓄᓇᓕᒻᒥ (ᒧᐊᕐ, ᕼᐃᐅᕆᔅ ᐊᒻᒪ ᔭᐃᒐᓐ 2012:21-
23). ᓯᓚ ᐱᓪᓗᒍ, ᐱᓗᐊᖅᑐᒥ ᓯᑰᑉ ᐃᖏᕐᕋᓂᖓ 
ᓂᒋᕐᒧᑦ ᐋᓕᒃᔅᓵᓐᑐᕐ ᐃᑭᕋᓴᖓᒍᑦ, ᑎᐅᕈ (Terror) 
ᐅᒦᔭᕐᓂᑯᒥᓂᖅ ᐃᖏᕐᕋᑎᑦᑎᒍᓐᓇᕋᔭᕐᓂᕐᒥᔪᖅ ᑎᐅᕈ 
ᑕᓯᐅᔭᕐᒧᑦ (ᔭᐃᒐᓐ 2017: ᓇᖕᒥᓂᖅ ᐅᖃᐅᓯᖏᓐᓂᑦ). 

ᒪᓕᑐᐃᓐᓇᕐᓗᒍ ᐃᓂᒋᔭᖓᓂᑦ ᐊᔪᕐᓇᖅᑐᖅ 
ᓇᓗᓇᐃᓪᓚᑦᑖᕈᒪᓪᓗᒍ ᑎᐅᕈ (Terror)  
ᐅᒦᔭᕐᓂᑯᒥᓂᖅ ᐅᑯᓂᖓ ᓇᓪᓕᐊᓐᓂᑦ 
ᐊᑐᕐᓂᕐᒪᖔᖅ: (i) ᓵᕕᓐᓂᕐᒪᖔᖅ ᐃᓄᖃᕈᓐᓃᖅᑐᓂ 
ᖃᐅᔨᒪᔭᐅᔪᒥᑦ ᕿᒪᑦᑕᐅᕕᒥᓂᖓᓂᑦ ᐃᐳᕈ 22−ᒥ, 
1848 ᐊᒻᒪ ᐃᖏᕐᕋᓂᕐᓗᓂ ᑎᐅᕈ ᑕᓯᐅᔭᕐᒧᑦ; (ii) 
ᐃᓐᓄᑲᓐᓂᓂᖅᑐᓂ ᐊᒻᒪ ᓵᕕᑦᑕᐅᓕᕐᓂᕐᓗᓂ ᓯᑯᒧᑦ 
ᐊᒻᒪ/ᐅᕝᕙᓘᓐᓃᑦ ᐃᖏᕐᕋᑎᑕᐅᓐᓂᕐᓗᓂ ᑎᐅᕈ 
ᑕᓯᐅᔭᕐᒧᑦ, ᐅᕝᕙᓘᓐᓃᑦ (iii) ᐃᓐᓄᑲᓐᓂᓂᕐᓗᓂ ᐊᒻᒪ 
ᐃᖏᕐᕋᑎᑕᐅᓕᖅᑐᒥᓂᐅᓗᓂ ᐃᒪᕕᒻᒧᑦ ᑎᐅᕈ ᑕᓯᐅᔭᕐᒧᑦ. 
ᓇᓗᓇᐃᕈᑎᖃᖕᖏᓯᐊᖅᑐᑦ ᐃᑲᔪᕐᓱᐃᔾᔪᑎᑦᓴᓂᑦ 
ᐅᕝᕙᓘᓐᓃᑦ ᓇᓪᓕᐊ ᐊᑐᖅᑕᐅᔪᕕᓂᐅᓂᖓᓂᑦ 
ᐃᓱᒪᒋᔭᐅᔪᑦ ᒫᓐᓇᐅᔪᖅ. 

ᐅᖓᑖᓄᑦ ᑕᑯᓐᓇᖅᑐᓂ ᐃᓂᒥᓂᖓᑕ ᐊᒻᒪ 
ᐅᒥᐊᕐᔪᐊᒥᓂᐅᑉ, ᐊᓯᖏᓐᓂᑦ ᖃᓄᐃᓕᓐᓂᕐᒪᖔᖅ 
ᐅᖃᐅᓯᖃᕈᓐᓇᕋᓗᐊᖅᑐᒍᑦ. ᑕᒪᒃᑮᒃ ᑭᓴᐅᑎᖏᑦ 
ᐃᓂᖓᓃᒻᒪᑎᒃ ᑎᐅᕈ (Terror) ᐅᒦᔭᕐᓂᑯᒥᓂᖅᓯᕗᐊᓂ 
ᑐᑭᖃᖅᑐᑦ ᐅᒥᐊᕐᔪᐊᖅ ᑭᓴᕐᓯᒪᓐᓂᖏᒻᒪᑦ 

ᑎᑎᖅᑐᒐᖅ 4.7.3: ᐳᕆᑎᔅ ᐋᑦᒧᕈᑎᒥᑦ ᐅᒥᐊᕐᔪᐊᒥᓂᖅ ᑎᑎᖅᑐᒐᖅ 23 ᕖᑦ ᑕᑭᓂᓕᒻᒥᑦ ᐅᒥᐊᕐᔪᐊᒧᑦ ᓇᓪᓕᐅᒃᑯᒫᒃ ᐅᒥᐊᖅ, 1852 (ᑐᑭᓯᕕᐅᔪᑦ: 
ᓈᓴᓄᓪ ᐃᒪᕐᒥᐅᑕᓂᑦ ᑕᑯᔭᒐᖃᕐᕕᒃ, ᐋᑦᒧᕈᑎ ᓄᐊᓯᒪᔭᖏᑦ (ᐅᒥᐊᕐᔪᐊᓄᑦ ᐸᕐᓇᐅᑎᑦ) ZAZ7031, J4853).

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

ᑕᐃᒪᐃᓲᖑᒐᓗᐊᕐᒪᑕ ᐃᒪᕕᒻᒦᑎᓪᓗᒋᑦ ᓯᕗᓂᐊᒍᑦ 
ᑭᕕᓚᐅᖏᓐᓂᖓᓂ. ᖃᐅᔨᒪᓇᖕᖏᑦᑐᖅ ᑭᓯᐊᓂ 
ᓇᓪᓕᖏᑦ ᓯᑯᒥ ᑭᓴᕐᓂᕐᒪᖔᑕᓘᓐᓃᑦ ᓯᕗᓂᐊᒍᑦ 
ᑭᕕᓚᐅᖅᑎᓐᓇᒋᑦ, ᑭᓴᕋᔭᖕᖑᐊᓂᕐᒪᑕ ᐊᕙᓗᐊᒍᑦ 
ᓯᒃᑯᔾᔭᐅᓯᒪᔪᒻᒪᕆᐅᓐᓂᕈᑎᒃ. 

ᐱᑕᖃᕐᓂᖏᑦ ᖁᒻᒧᐊᖓᔪᑦ ᐃᒐᒧᑦ ᑐᖅᑐᐊᑦ, 
ᐱᖃᓯᐅᑎᓪᓗᒍ ᐃᓗᐊᓃᑦᑐᖅ ᐃᓚᖓᑕ ᐃᓪᓗᕈᓯᐅᑉ, 
ᐅᑭᐅᒃᑯᑦ ᐅᓖᑦ ᒪᔪᕋᐅᑎᓂ ᐃᓗᐊᓄᑦ ᐅᒥᐊᕐᔪᐊᑉ, 
ᐊᒻᒪ ᐃᒻᒪᖄ ᐅᓕᐅᑐᐃᓐᓇᕆᐊᓖᑦ ᓯᕗᐊᓂᒋᐊᖅ 
ᐃᑭᕕᓐᓂ ᓇᓗᓇᐃᔭᐃᓯᒪᔫᔮᖅᑐᑦ ᐅᒥᐊᕐᔪᐊᖅ 
ᕿᒪᑦᑕᐅᔪᕕᓂᐅᓂᖓᓂᑦ ᐅᑭᐅᖑᑎᓪᓗᒍ (ᓲᕐᓗ 
ᐃᒃᑮᓇᖅᑎᓪᓗᒍ ᐊᑐᖅᑕᐅᕙᑦᑐᓂᑦ ᐊᑐᕐᓯᒪᔪᖅ) 
(ᑎᑎᖅᑐᒐᖅ 4.8.1). 

ᑕᒪᓐᓇ ᐃᓱᒪᓕᐅᕆᓯᒪᔪᖅ ᐃᑲᔪᕐᓱᖅᑕᐅᓯᒪᒻᒥᔪᖅ 
ᐱᑕᖃᕐᓂᖏᓐᓂᑦ ᒪᕐᕉᓐᓂᒃ ᓯᕗᐊᓂ ᐊᒻᒪ 
ᐊᖁᐊᓂ ᓇᐸᕈᑖᓐᓂᒃ, ᑕᒪᒃᑮᒃ ᐋᖅᑭᑦᓯᒪᓪᓗᑎᒃ 
ᖃᓇᕆᔭᐅᔪᕕᓂᐅᓂᖏᓐᓂᑦ ᐅᑭᐅᒃᑯᑦ ᐅᓕᓐᓄᑦ. 
ᐊᒻᒪᑦᑕᐅᖅ, ᐱᑕᖃᕐᒥᔪᖅ ᓇᓗᓇᐃᔭᐃᑎᐅᔪᓂᑦ 
ᓴᖑᔾᔪᑎᖃᖕᖏᒻᒪᑕ ᐋᖅᑭᑦᑕᐅᓯᒪᔪᒥᑦ 
ᓴᖑᔾᔪᑎᖃᕐᕕᖓᓂ; ᑭᓯᐊᓂᓕ ᓴᖑᔾᔪᑎᒥᑦ 

ᓴᓂᕐᕙᑦᓯᒪᔪᖃᖅᑐᖅ ᑕᓕᖅᐱᐊᓂ ᐅᒥᐊᕐᔪᐊᑉ. 
ᐱᔾᔪᑎᒋᓪᓗᒋᒃ ᐃᕆᐸᔅ (Erebus) ᐊᒻᒪ ᑎᐅᕈ (Terror) 
ᐅᒦᔭᕐᓂᑯᒥᓃᒃ ᐊᑐᓂ ᐅᓯᓐᓂᕐᒪᑎᒃ ᐊᑐᖅᑕᐅᕙᑦᑐᒥᑦ ᐊᒻᒪ 
ᓇᓪᓕᐅᒃᑯᒫᒥᑦ ᓴᖑᔾᔪᑎᒥᑦ, ᓇᓗᓇᐃᔭᐃᑎᐅᖕᖏᑦᑐᖅ 
ᐊᑐᖅᑕᐅᕙᑦᑐᒥᓂᖅ ᓴᖑᔾᔪᑎ ᓴᓂᕐᕙᑦᑕᐅᓯᒪᓐᓂᕐᒪᑦ, 
ᑕᐃᒪᐃᒻᒪᑦ ᑐᑭᓕᐊᕈᑎᐅᔪᖅ ᓴᓂᕝᕙᑦᑕᐅᓯᒪᔪᖅ 
ᓇᓪᓕᐅᒃᑯᒫᖑᑐᐃᓐᓇᕆᐊᓕᒃ. ᑭᖑᓪᓕᖅᐹᒥ, 
ᑕᑯᑦᓴᐅᔮᖅᑐᖅ ᐸᐅᕋᐅᔭᖃᕐᕕᖓ ᐃᓗᓕᖃᕐᓂᖓ 
ᐊᐅᓚᔾᔭᐃᒃᑯᑎᐅᔪᓂᑦ ᐋᖅᑭᑦᑕᐅᓯᒪᕙᑦᑐᓂᑦ 
ᐸᐅᕋᐅᔭᖓ ᐊᑐᖅᑕᐅᑎᓐᓇᒍ. ᑖᓐᓇ ᑭᖑᓪᓕᖅᐹᖅ 
ᑕᑯᔭᐅᔪᕕᓂᖅ ᓱᓕ ᓇᓗᓇᐃᖅᑕᐅᒋᐊᖃᕋᓗᐊᖅᑎᓪᓗᒍ, 
ᒫᓐᓇᒃᑯᑦ ᓇᓗᓇᐃᔭᐃᑎᖃᖕᖏᑦᑐᑦ ᐸᐅᕋᐅᔭᖓ 
ᐱᓕᕆᔾᔪᑎᒥᓂᐅᒻᒪᖔᖅ ᑭᕕᓕᖅᑎᓪᓗᒍ. 

ᒫᓐᓇᐅᔪᕐᓕ, ᓇᓗᓇᖅᑐᖅ ᓱᓇᑦ ᑲᑎᑦᑐᑎᒃ 
ᖃᓄᐃᒍᑎᐅᔪᑦ ᐅᕝᕙᓘᓐᓃᑦ ᐊᑐᖅᑕᐅᔪᕕᓃᑦ, ᓯᓚᒃᑯᑦ 
ᐊᒻᒪ ᐃᓄᒃᑯᑦ, ᖃᓄᖅ ᑎᐅᕈ (Terror) ᐅᒦᔭᕐᓂᑯᒥᓂᖅ 
ᑕᓯᐅᔭᕐᒨᓂᕐᒪᖔᖅ. ᑭᓯᐊᓂ ᒪᓕᑦᑐᒋᑦ ᓯᕗᓪᓕᖅᐹᓂᑦ 
ᐱᓕᕆᔾᔪᑎᒥᓂᕐᓂᒃ ᓴᖅᑭᖅᑕᐅᓯᒪᔪᓂᑦ ᐃᓗᐊᓂ ᐆᒪ 
ᐅᓂᒃᑳᑉ, ᑕᑯᑦᓴᐅᔮᖅᑐᖅ ᑎᐅᕈ (Terror) ᐅᒦᔭᕐᓂᑯᒥᓂᖅ 
ᐅᑭᐅᖅᓯᐅᖅᑐᓂᑦ ᐋᖅᑭᑦᓯᒪᔪᕕᓂᖅ ᐊᑐᐃᓐᓇᐅᓯᒪᒐᑎᒃ 
ᐅᒥᐊᖅᑐᕐᓂᐊᕐᓂᖏᓐᓂᑦ.

ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᕐᔪᐊᖓ ᑎᐅᕈ (HMS Terror) ᐃᒫᓃᑦᑐᓂᑦ ᐃᑦᑕᕐᓂᑕᕐᓂᒃ ᖃᐅᔨᓴᕐᓂᖅ

ᑎᑎᖅᑐᒐᖅ 4.8.1: ᑯᐃᓐ ᐅᒥᐊᖁᑖ ᑎᐅᕈ ᐅᒦᔭᕐᓂᑯᒥᓂᖅ (“H.M.S. Terror) ᔮᓐᓄᐊᕆ 1837”, ᑎᑎᕋᖅᑕᒥᓂᖏᑦ ᐆᐊᓐ ᓯᑖᓐᓕ, ᑕᑯᑦᓴᐅᑎᑦᑎᔪᑦ 
Terror ᐅᒥᐊᕐᔪᐊᒥᓂᖅ ᐅᑭᐅᒃᑯᑦ ᓲᕐ ᔪᐊᕐᔾ ᐹᒃ 1836-1837 ᖃᐅᔨᓴᖅᑎᓪᓗᒍ ᕼᐊᑦᓴᓐ ᐸᐃ ᑕᓯᐅᔭᕐᒥ (ᑐᑭᓯᕕᐅᔪᑦ: ᕕᓱᕐ ᐅᖃᓕᒫᒐᕐᓂᑦ 
ᐊᒥᓱᐊᓘᔪᓐᓃᖅᑐᓂᑦ ᓄᐊᑦᑎᔨ, ᓯᓚᑦᑐᓴᕐᕕᔾᔪᐊᕐᕕᖓᓂᑦ ᑐᕌᓐᑐ, F7383).

5.  ᖃᓄᐃᑦᑐᒥᓂᐅᓂᖏᓐᓂᑦ 
ᐃᓱᒪᒋᔭᐅᔪᑦ 
ᐅᑯᐊ ᐅᓂᒃᑳᓕᐊᑦ ᓇᓗᓇᐃᔭᐃᓯᒪᔪᑦ 
ᖃᓄᐃᓕᐅᕈᑎᓪᓗᐊᑕᐅᓚᐅᖅᑐᓂᑦ ᐊᒻᒪ 
ᓇᓂᔭᐅᓚᐅᖅᑐᓂᑦ ᐃᒫᓃᑦᑐᓂᑦ ᐃᑦᑕᕐᓂᓴᕐᓂᑦ 
ᐱᓕᕆᔨᓄᑦ ᐅᒥᐊᕐᔪᐊᒥᓂᖓᓂ ᑎᐅᕈ 
(Terror) ᐅᒦᔭᕐᓂᑯᒥᓂᖅ ᐃᐳᕈ 2017. ᑖᓐᓇ 
ᖃᐅᔨᓴᐅᑎᐅᒋᐊᖕᖓᐅᑎ ᐱᔭᕇᖅᑕᐅᓚᐅᖅᑐᖅ 
ᐊᑐᖅᑐᑎᒃ ᕙᕝᕕᓴᐅᑎᐅᖏᑦᑐᓂᑦ ᐱᓕᕆᔾᔪᑎᓂᑦ, 
ᐱᓗᐊᖅᑐᒥ ᐅᖓᓯᑦᑐᒥᑦ ᐊᐅᓚᑕᐅᔪᓐᓇᖅᑐᒧᑦ 
ᓱᓇᒃᑯᑖᖃᖅᑎᑕᐅᔪᒧᑦ ᐊᔾᔨᓕᐅᕈᑎᓂᑦ ᐊᐅᓚᖕᖏᑦᑐᓂᑦ 
ᐊᒻᒪ ᐊᐅᓚᔪᓂᑦ, ᐊᒻᒪᑦᑕᐅᖅ ᐃᓛᒃᑰᖓᔪᓂᑦ 
ᖃᐅᔨᓴᐅᑎᒥᑦ. ᓯᓚᑖ ᑎᐅᕈ (Terror) ᐅᒦᔭᕐᓂᑯᒥᓂᖅ 
ᖃᐅᔨᓴᖅᑕᐅᑦᑎᐊᓚᐅᖅᑐᖅ ᐊᒻᒪ ᑎᑎᕋᖅᑕᐅᕙᑦᑐᑎᒃ 
(ᑎᑎᖅᑕᐅᒐᑎᒃ ᑕᓪᓕᖅᐱᐊᓃᓐᓂᖓ), ᐱᓕᕆᓂᐅᔪᖅ 
ᓴᖅᑮᑦᑎᐊᓚᐅᖅᑐᖅ ᖃᓄᐃᓕᖓᓂᖏᓐᓂᑦ 
ᑕᒪᒃᑮᒃ ᐃᓂᒋᔭᐅᑉ ᐱᐅᓂᖓᓂᑦ ᐊᒻᒪ ᖃᓄᑎᒋ 
ᐃᑦᑕᕐᓂᓴᐅᓂᖓᓂᑦ. ᐅᒥᐊᖅ ᖃᓄᐃᓕᖓᓂᖓᓂᑦ 
ᐋᖅᑭᑦᑕᐅᓚᐅᖅᑐᖅ ᐊᒻᒪ ᓄᓇᖕᖑᐊᓕᐅᕈᑎᐅᓗᓂ 
ᐊᑐᖅᑐᑎᒃ ᐅᖓᓯᑦᑐᒥᑦ ᖃᐅᔨᓴᐅᑎᒥᑦ. 
ᖃᐅᔨᒃᑲᓐᓂᕐᓯᒪᓕᖅᑐᑦ ᖃᓄᐃᓕᖓᓂᖓᓂᑦ 

ᑎᐅᕈ (Terror) ᐅᒦᔭᕐᓂᑯᒥᓂᖅᖅ ᓯᕗᓂᐊᒍᑦ 
ᑭᕕᓚᐅᖅᑎᓐᓇᒍ; ᓲᕐᓗ, ᒪᕐᕉᒃ ᑭᓴᐅᑎᖏᒃ 
ᐃᓂᖓᓃᓚᐅᖅᑑᒃ ᐊᒻᒪ ᐸᐅᕋᐅᔭᖓ ᐊᒻᒪ 
ᑐᑭᓕᐊᕈᑎᖓ ᐱᓕᕆᕝᕕᖏᓐᓃᑦᑑᔮᖏᑦᑑᒃ ᐃᓂᖏᓐᓂ. 
ᐃᓱᒪᒋᔭᐅᓯᒪᒻᒥᔪᖅ ᑎᐅᕈ (Terror) ᐅᒦᔭᕐᓂᑯᒥᓂᖅ 
ᐅᑭᐅᕐᓯᐅᓂᐊᖅᑐᑎᒃ ᐊᖅᑭᑦᓯᒪᔪᒥᓂᐅᔮᖅᑐᑦ 
ᑭᕕᓚᐅᖏᓱᖓᕐᓂᖓᓂ. 

ᐊᑕᐅᑦᑎᒃᑯᑦ ᐱᔭᐅᓗᑎᒃ, ᐱᓕᕆᐊᒥᓂᕐᓂᒃ 
ᓄᐊᑦᑎᓚᐅᖅᑐᑦ ᐃᓂᒋᔭᒥᑦ 2016−ᒥ ᐊᒻᒪ 2017 
ᒫᓐᓇᐅᔪᖅ ᒥᕐᖑᐃᕐᓯᕐᕕᓕᕆᔨᒃᑯᓐᓂᑦ ᑲᓇᑕᒥ 
ᑕᖏᖃᑦᑎᐊᖅᑐᒥᑦ ᓇᓗᓇᐃᔭᐃᑎᐅᓕᖅᑐᑦ ᖃᓄᖅ 
ᐸᕐᓇᐃᒋᐊᖃᕐᓂᖏᓐᓂᑦ ᖃᐅᔨᓴᒃᑲᓐᓂᓛᕐᓂᐊᖅᑐᑎᒃ 
ᐅᒥᐊᕐᔪᐊᖃᕐᕕᒥᓂᕐᒥᒃ. ᓱᓕ ᐃᑦᑕᕐᓂᓴᒃᑲᓐᓂᕐᓂᒃ 
ᐱᓕᕆᒃᑲᓐᓂᕆᐊᖃᕐᓂᐊᖅᑐᑦ ᐃᓂᖃᓃᑦᑐᓕᒫᓂᑦ 
ᖃᐅᔨᓴᕈᒪᓂᐊᕈᑎᒃ ᐃᓘᓐᓇᖓᓂᑦ, ᑕᐃᓐᓇᑎᑐᑦ 
ᐱᔭᕇᖅᑕᐅᕋᑖᓚᐅᖅᑐᖅ ᐅᒦᔭᕐᓂᑯᒥᓂᖅ ᑯᐃᓐ ᐅᒥᐊᖁᑖ 
ᐃᕆᐸᔅ (HMS Erebus)  (ᒧᐊᕐ ᐊᒻᒪ ᐊᓯᖏᑦ 2017), 
ᐊᒻᒪ ᐋᖅᑭᑦᓱᐃᔾᔪᑎᐅᒐᔭᕐᓗᑎᒃ ᖃᓄᐃᓕᓐᓂᕐᒪᖔᖅ 
ᐅᒥᐊᕐᔪᐊᖅ. ᑕᒪᓐᓇ ᐅᖃᐅᓯᕆᓪᓗᒍ, ᒫᓐᓇᒃᑯᑦ 2017 
ᐱᓕᕆᓂᐅᔪᖅ ᐊᑐᖅᑐᒻᒪᕆᐅᓗᓂ ᐱᓕᕆᔾᔪᑎᐅᕗᖅ 
ᑎᑭᔾᔪᑎᒋᓂᐊᖅᑕᕗᑦ ᑖᒃᑯᓂᖓ ᑐᕌᒐᐅᔪᓂᑦ.

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ − ᐃᒫᓃᑦᑐᓂᑦ ᐃᑦᑕᕐᓂᓴᓕᕆᓂᕐᒥᑦ ᐱᓕᕆᔩᑦ

